Монгол Улсын Их Хурлын 2003 оны намрын ээлжит чуулганы 2004 оны 1 дүгээр сарын 08-ны (пүрэв гариг) өдрийн нэгдсэн хуралдааныг 9 цаг 10 минутад Улсын Их Хурлын дэд дарга Ж.Бямбадорж нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 59 гишүүн ирж, 77.6 хувийн ирцтэй байв.


Чөлөөтэй:
-Н.Баяртсайхан, Ш.Гунгаадорж, Л.Гүндалай, Б.Долгор, Д.Дондог, П.Нямдаваа, Ц.Нямдорж, Ч.Раднаа, С.Төмөр-Очир, Н.Энхбаяр, Н.Энхболд, Б.Эрдэнэбилэгт
Өвчтэй: -Б.Баатарзориг, Б.Шаравсамбуу, Ж.Наранцацралт

Тасалсан: -Ц.Дашдорж, Б.Эрдэнэбат

НЭГ.Гэр бүлийн хүчирхийлэлтэй тэмцэх тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Н.Тунгалаг, Хууль зүйн байнгын хорооны референт Ч.Ариунхур нар байлцав.

Төсөл санаачлагчийн илтгэлийг Улсын Их Хурлын гишүүн Н.Гэрэлсүрэн танилцуулав.

Илтгэлтэй холбогдуулан УИХ-ын гишүүн Д.Базарсад, С.Дулам, Н.Ганбямба, Ц.Ням-Осор, Д.Мөрөн, Ш.Бадам, Ц.Оюунбаатар, А.Шагдарсүрэн, Б.Чадраа, Ц.Өөлд нарын асуусан асуултад УИХ-ын гишүүн Т.Ганди, Н.Гэрэлсүрэн, С.Төмөр, Н.Болормаа, Н.Содномдорж нар хариулж, нэмэлт тайлбар хийв.

Хууль зүйн байнгын хорооны дүгнэлтийг УИХ-ын гишүүн Д.Дэмбэрэлцэрэн танилцуулав.

Дүгнэлттэй холбогдуулж УИХ-ын гишүүн Л.Одончимэд, А.Шагдарсүрэн нарын асуусан асуултад УИХ-ын гишүүн Ц.Шаравдорж нэмэлт, тайлбар хийв.

Улсын Их Хурлын гишүүн Д.Сугар, Ц.Шаравдорж нар санал хэлэв.

Ж.Бямбадорж: -Гэр бүлийн хүчирхийлэлтэй тэмцэх тухай хуулийн төслийг хууль санаачлагчид нь буцаая.

 Зөвшөөрсөн 15

Татгалзсан 37

Бүгд 52 –68.4 хувийн саналаар дэмжигдсэнгүй.

Уг асуудлыг 11 цаг 45 минутад хэлэлцэж дуусав.

ХОЁР.УИХ-ын 2002 оны 41 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн ахлах зөвлөх Н.Цогтсайхан, Хууль зүйн байнгын хорооны референт Ч.Ариунхур нар байлцав.

Төсөл санаачлагчийн илтгэлийг Улсын Их Хурлын гишүүн Ж.Бямбадорж, Хууль зүйн байнгын хорооны дүгнэлтийг УИХ-ын гишүүн Д.Сугар нар танилцуулав.

Ж.Бямбадорж: - УИХ-ын 2002 оны 41 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцье.

Зөвшөөрсөн З8

Татгалзсан З

Бүгд 41 –92.7 хувийн саналаар дэмжигдлээ.

Ж.Бямбадорж: -Байнгын хорооны саналаар анхны хэлэлцүүлгийг явуулах нь зүйтэй.

Зөвшөөрсөн З3

Татгалзсан 8

Бүгд 41 –80.5 хувийн саналаар дэмжигдлээ.

Ж.Бямбадорж: -Төслийн Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж, хяналт тавих Үндэсний зөвлөлийн бүрэлдэхүүний гишүүнд “Хууль зүй, дотоод хэргийн дэд сайд” гэснийг “Хууль зүй, дотоод хэргийн сайд” гэж өөрчлөх УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

Ж.Бямбадорж: -Төслийн зөвлөлийн нарийн бичгийн дарга “Улсын Их Хурлын Тамгын газрын Ерөнхий нарийн бичгийн дарга байна” гэснийг “Зөвлөлийн нарийн бичгийн дарга нь орон тооны байна.” гэж өөрчлөх УИХ-ын Ц.Оюунбаатарын санал. Байнгын хороо дэмжсэн. Байнгын хорооны саналыг дэмжье.

Зөвшөөрсөн З4

Татгалзсан 8

Бүгд 42 –81.0 хувийн саналаар дэмжигдлээ.

Ж.Бямбадорж: - УИХ-ын 2002 оны 41 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг баталъя.

Зөвшөөрсөн З8

Татгалзсан 4

Бүгд 42 –90.5 хувийн саналаар батлагдлаа.

Уг асуудлыг 11 цаг 59 минутад хэлэлцэж дуусав.

ГУРАВ.Монгол Улсын эдийн засаг, нийгмийг хөгжүүлэх үндсэн чиглэлийг боловсруулах, батлуулах, түүний хэрэгжилтийг хангахад баримтлах журам батлах тухай УИХ-ын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан ажлын хэсэгт Санхүү, эдийн засгийн сайд Ч.Улаан, тус яамны газрын дарга Ж.Жаргалсайхан, мэргэжилтэн Ц.Зоригтбат, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх С.Доржханд, Эдийн засгийн байнгын хорооны референт Д.Отгон нар байлцав.

Эдийн засгийн байнгын хорооны дүгнэлтийг УИХ-ын гишүүн Ц.Дамиран танилцуулав.

Дүгнэлттэй холбогдуулж УИХ-ын гишүүн Х.Балсандорж, Р.Цогтбаатар нарын асуусан асуултад УИХ-ын гишүүн Т.Очирхүү, Ц.Дамиран нар нэмэлт, тайлбар хийв.

Ж.Бямбадорж: -Төслийн 8 дугаар зүйлд “Жил бүрийн үндсэн чиглэлийн нэгдсэн дүнд үндэслэн, Засгийн газрын бүрэн эрхийн хугацааны үйл ажиллагааны хөтөлбөрийн биелэлтийг Төсвийн байгууллагын удирдлага, санхүүжилтийн тухай хуулийн З6 дугаар зүйлд заасан сонгуулийн өмнөх мэдэгдэлтэй хамт УИХ олон нийтэд мэдээлнэ” гэсэн заалт нэмэх саналыг дэмжье.

Зөвшөөрсөн 41

Татгалзсан 2

Бүгд 4З –95.3 хувийн саналаар дэмжигдлээ.

Ж.Бямбадорж: -Монгол Улсын эдийн засаг, нийгмийг хөгжүүлэх Үндсэн чиглэлийг боловсруулах, батлуулах түүний хэрэгжилтийг хангахад баримтлах журам батлах тухай УИХ-ын тогтоолын төслийг баталъя.

Зөвшөөрсөн З8

Татгалзсан 4

Бүгд 42 –90.5 хувийн саналаар дэмжигдлээ.

Уг асуудлыг 12 цаг 10 минутад хэлэлцэж дуусав.

ДӨРӨВ.Монгол Улс Азийн хөгжлийн банкны хооронд байгуулсан “Засаглалын шинэчлэлийн хөтөлбөрийн хоёр дахь шатны зээлийн гэрээ”, “Засаглалын шинэчлэлийн чадавхийг бэхжүүлэх техник туслалцааны зээлийн гэрээ”-г соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Санхүү, эдийн засгийн сайд Ч.Улаан, тус яамны Эдийн засгийн хамтын ажиллагааны бодлого зохицуулалтын газрын орлогч дарга Ганхуяг, тус газрын мэргэжилтэн Ц.Тунгалаг, Улсын Их Хурлын Тамгын газрын Хуулийн хэлтсийн зөвлөх Э.Энхнаран, Аюулгүй байдал, гадаад бодлогын байнгын хорооны референт М.Элбэгдорж нар байлцав.

Төсөл санаачлагчийн илтгэлийг Санхүү, эдийн засгийн сайд Ч.Улаан, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Ганбямба нар танилцуулав.

Дүгнэлттэй холбогдуулж УИХ-ын гишүүн Д.Түмэндэмбэрэлийн асуусан асуултад УИХ-ын гишүүн Н.Ганбямба нэмэлт, тайлбар хийв.

Ж.Бямбадорж: - Монгол Улс Азийн хөгжлийн банкны хооронд байгуулсан “Засаглалын шинэчлэлийн хөтөлбөрийн хоёр дахь шатны зээлийн гэрээ”, “Засаглалын шинэчлэлийн чадавхийг бэхжүүлэх техник туслалцааны зээлийн гэрээ”-г соёрхон батлах тухай хуулийн төслийг хэлэлцье.

Зөвшөөрсөн 38

Татгалзсан 7

Бүгд 45 –84.4 хувийн саналаар дэмжигдлээ.

Ж.Бямбадорж: -Байнгын хорооны саналаар анхны хэлэлцүүлгээр батлах саналыг дэмжье.

Зөвшөөрсөн 42

Татгалзсан З

Бүгд 45 –93.3 хувийн саналаар дэмжигдлээ.

Ж.Бямбадорж: -Монгол Улс Азийн хөгжлийн банкны хооронд байгуулсан “Засаглалын шинэчлэлийн хөтөлбөрийн хоёр дахь шатны зээлийн гэрээ”, “Засаглалын шинэчлэлийн чадавхийг бэхжүүлэх техник туслалцааны зээлийн гэрээ”-г соёрхон батлах тухай хуулийг бүхэлд нь баталъя.

Зөвшөөрсөн 41

Татгалзсан 4

Бүгд 45 –91.1 хувийн саналаар батлагдлаа.

Уг асуудлыг 12 цаг 20 минутад хэлэлцэж дуусав.

ТАВ.Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Үндэсний татварын ерөнхий газрын дарга Л.Зориг, Газрын харилцаа, Геодези, зураг зүйн газрын дарга Ш.Батсүх, тус газрын хэлтсийн дарга Ц.Оюунчимэг, мэргэжилтэн Г.Тунгалаг, Улсын Их Хурлын Хуулийн хэлтсийн зөвлөх С.Доржханд, Төсвийн байнгын хорооны референт Ё.Мөнхбаатар нар байлцав.

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав.

Илтгэлтэй холбогдуулан УИХ-ын гишүүн Н.Ганбямба, Л.Даваацэдэв, Ц.Ням-Осор, Ц.Өөлд, Б.Баттулга, Г.Нямдаваа, Ц.Оюунбаатар нарын асуусан асуултад ажлын хэсгээс Л.Зориг, Ш.Батсүх, Г.Тунгалаг нар хариулж, нэмэлт тайлбар хийв.

Төсвийн байнгын хорооны дүгнэлтийг УИХ-ын гишүүн Д.Оюунхорол танилцуулав.

Дүгнэлттэй холбогдуулж УИХ-ын гишүүн Д.Мөрөн, Ц.Ням-Осор, Ц.Баасанжав, Ч.Авдай нарын асуусан асуултад УИХ-ын гишүүн Д.Оюунхорол, Д.Цэвээнжав нар нэмэлт, тайлбар хийв.

Ж.Бямбадорж: -Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төслийг хэлэлцэх нь зүйтэй.

Зөвшөөрсөн 38

Татгалзсан 1

Бүгд 39 –97.4 хувийн саналаар дэмжигдлээ.

Ж.Бямбадорж: -Байнгын хорооны саналаар анхны хэлэлцүүлгийг хийх нь зүйтэй.

Зөвшөөрсөн 15

Татгалсзан 24 

Бүгд З9 –З8.5 хувийн саналаар дэмжигдсэнгүй.

Уг асуудлыг 1З цаг 24 минутад хэлэлцэж дуусав.

Өглөөний хуралдаан 1З цаг 24 минутад завсарлав.

Оройн хуралдаан 15 цаг 10 минутад эхэлж, ирвэл зохих 76 гишүүнээс  53 гишүүн ирж, 69.7 хувийн ирцтэй байлаа.

Чөлөөтэй: -Н.Баяртсайхан, Ш.Гунгаадорж, Л.Гүндалай, М.Далайхүү, Б.Долгор, Д.Дондог, С.Дулам, П.Нямдаваа, Ц.Нямдорж, С.Оюун, Ц.Оюунбаатар, Ч.Раднаа, С.Төмөр-Очир, Ч.Улаан, Ц.Шаравдорж, Н.Энхбаяр, Ө.Энхтүвшин, Б.Эрдэнэбилэгт

Өвчтэй: -Б.Баатарзориг, Б.Шаравсамбуу, Ж.Наранцацралт

Тасалсан: -Ц.Дашдорж, Б.Эрдэнэбат

ЗУРГАА.Зарим тусгай хамгаалалттай газар нутгийн хилийн заагийг өөрчлөх тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт  Байгаль орчны сайд У.Барсболд, Үйлдвэр, худалдааны сайд Ч.Ганзориг, Байгаль орчны дэд сайд А.Болат, Үйлдвэр, худалдааны сайдын зөвлөх Т.Доржбал, Улсын Их Хурлын Тамгын газрын Хуулийн хэлтсийн зөвлөх Д.Одсүрэн, Байгаль орчин, хөдөөгийн хөгжлийн байнгын хорооны референт Д.Мягмарсүрэн, Эдийн засгийн байнгын хорооны референт Д.Отгон нар байлцав.

Төсөл санаачлагчийн илтгэлийг Үйлдвэр, худалдааны сайд Ч.Ганзориг танилцуулав.

Аюулгүй байдал, гадаад бодлого, Эдийн засгийн байнгын хороодын хамтарсан хуралдааны дүгнэлтийг УИХ-ын гишүүн Л.Даваацэдэв танилцуулав.

Ж.Бямбадорж: -Зарим тусгай хамгаалалттай газар нутгийн хилийн заагийг өөрчлөх тухай УИХ-ын тогтоолын төслийг хууль санаачлагчид нь буцаах саналыг дэмжье.

Зөвшөөрсөн 41

Татгалзсан 4

Бүгд 45 –91.1 хувийн саналаар дэмжигдлээ.

Ж.Бямбадорж: -Тогтоолын төсөл буцаах тухай тогтоолын төслийг баталъя.

Зөвшөөрсөн 44

Татгалзсан 4

Бүгд 48 –91.7 хувийн саналаар дэмжигдлээ.

Уг асуудлыг 15 цаг 42 минутад хэлэлцэж дуусав.

ДОЛОО.Монголбанкны Хяналтын зөвлөлийн гишүүдийг томилох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Эдийн засгийн байнгын хорооны референт Д.Отгон нар байлцав.

Эдийн засгийн байнгын хорооны дүгнэлтийг УИХ-ын гишүүн Т.Очирхүү танилцуулав.

Ж.Бямбадорж: -Цэрэнсономын Аюурзаныг Монголбанкны Хяналтын зөвлөлийн даргаар томилъё.

Зөвшөөрсөн 47

Татгалзсан 2

Бүгд 49 –95.9 хувийн саналаар томилогдлоо.

Ж.Бямбадорж: -Дуламсүрэнгийн Нямааг Монголбанкны хяналтын зөвлөлийн гишүүнээр томилъё.

Зөвшөөрсөн 48

Татгалзсан 2

Бүгд 50 –96.0 хувийн саналаар томилогдлоо.

Ж.Бямбадорж: -Чимидийн Энхбаатарыг Монголбанкны Хяналтын зөвлөлийн гишүүнээр томилъё.

Зөвшөөрсөн 48

Татгалзсан 2

Бүгд 50 –96.0 хувийн саналаар томилогдлоо.

Ж.Бямбадорж: -Жигжидийн Үнэнбатыг Монголбанкны Хяналтын зөвлөлийн гишүүнээр томилъё.

Зөвшөөрсөн 46

Татгалзсан 5

Бүгд 51 –90.2 хувийн саналаар томилогдлоо.

Ж.Бямбадорж: -Дэмчигжавын Моломжамцыг Монголбанкны Хяналтын зөвлөлийн гишүүнээр томилъё.

Зөвшөөрсөн 47

Татгалзсан 4

Бүгд 51 –92.2 хувийн саналаар томилогдлоо.

Ж.Бямбадорж: -Самбуугийн Дэмбэрэлийг Монголбанкны Хяналтын зөвлөлийн гишүүнээр томилъё.

Зөвшөөрсөн 45

Татгалзсан 5

Бүгд 50 –90.0 хувийн саналаар томилогдлоо.

Ж.Бямбадорж: - Монголбанкны Хяналтын зөвлөлийн дарга, гишүүдийг томилох тухай Улсын Их Хурлын тогтоолыг баталъя.

Зөвшөөрсөн 46

Татгалзсан 5

Бүгд 51 –90.2 хувийн саналаар батлагдлаа.

Уг асуудлыг 15 цаг 52 минутад хэлэлцэж дуусав.

НАЙМ.Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт элчин сайдыг томилох саналыг зөвшилцөх тухай

Хэлэлцэж буй асуудалтай холбогдуулан ажлын хэсэгт Ерөнхийлөгчийн гадаад бодлогын зөвлөх Д.Цогтбаатар, Гадаад хэргийн яамны төрийн нарийн бичгийн дарга Р.Алтангэрэл, Аюулгүй байдал, гадаад бодлогын байнгын хорооны референт М.Элбэгдорж нар байлцав.

Танилцуулгыг Монгол Улсын Ерөнхийлөгчийн гадаад бодлогын зөвлөх Д.Цогтбаатар, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Г.Төртогтох нар танилцуулав.

Ж.Бямбадорж: -Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт элчин сайд Агваандоржийн Цолмонг эгүүлэн татах нь зүйтэй.

Зөвшөөрсөн 49

Татгалзсан 1

Бүгд 50 –98.0 хувийн саналаар дэмжигдлээ.

Ж.Бямбадорж: -БНСВУ-д суух Онц бөгөөд Бүрэн эрхт элчин сайдаар Баасанжавын Ганболдыг томилуулахаар Монгол Улсын Ерөнхийлөгчтэй зөвшилцөх нь зүйтэй.

Зөвшөөрсөн 46

Татгалзсан 4

Бүгд 50 –92.0 хувийн саналаар дэмжигдлээ.

Уг асуудлыг 16 цагт хэлэлцэж дуусав.

ЕС.Монгол - Оросын “Эрдэнэт үйлдвэр” хязгаарлагдмал хариуцлагатай компанийн үйл ажиллагааны тухай Монгол Улсын болон Оросын Холбооны Улсын Засгийн газрын хооронд байгуулсан хэлэлцээрийг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт  Үйлдвэр, худалдааны сайд Ч.Ганзориг, Үйлдвэр, худалдааны сайдын зөвлөх Т.Доржбал, Төрийн өмчийн хорооны дарга Л.Пүрэвдорж, ТӨХ-ны Төрийн өмчийн төлөөлөн удирдлагын газрын дарга Д.Батсүх, Хууль зүй, дотоод хэргийн яамны Хууль зүйн бодлогын газрын дарга Д.Баярсайхан, Үйлдвэр, худалдааны яамны ахлах мэргэжилтэн Б.Бат-Очир, Улсын Их Хурлын Тамгын газрын Аюулгүй байдал, гадаад бодлогын байнгын хорооны референт М.Элбэгдорж нар байлцав.

Төсөл санаачлагчийн илтгэлийг Үйлдвэр, худалдааны сайд Ч.Ганзориг, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Ганбямба нар танилцуулав.

Ж.Бямбадорж: -Монгол, Оросын Эрдэнэт үйлдвэрийн ХХК-ний үйл ажиллагааны тухай Монгол Улсын Засгийн газар, Оросын Холбооны Улсын Засгийн газрын хоорондын 2003 оны 7 дугаар сарын 1-ний өдөр байгуулсан хэлэлцээрийг соёрхон батлах тухай асуудлыг хэлэлцэх нь зүйтэй.

Зөвшөөрсөн 49

Татгалзсан 1

Бүгд 50 –98.0 хувийн саналаар дэмжигдлээ.

Ж.Бямбадорж: -Байнгын хорооны горимын саналаар анхны хэлэлцүүлгээр батлах саналыг дэмжье.

Зөвшөөрсөн 48

Татгалзсан 2

Бүгд 50 –96.0 хувийн саналаар дэмжигдлээ.

Ж.Бямбадорж: -Монгол, Оросын Эрдэнэт үйлдвэрийн ХХК-ний үйл ажиллагааны тухай Монгол Улсын Засгийн газар, Оросын Холбооны Улсын Засгийн газрын хоорондын 2003 оны 7 дугаар сарын 1-ний өдөр байгуулсан хэлэлцээрийг соёрхон батлах тухай Монгол Улсын хуулийг баталъя.

Зөвшөөрсөн 48

Татгалзсан 2

Бүгд 50 –96.0 хувийн саналаар батлагдлаа.

Уг асуудлыг 16 цаг 10 минутад хэлэлцэж дуусав.

АРАВ.“Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Нийгмийн хамгаалал, хөдөлмөрийн дэд сайд С.Чинзориг, тус яамны газрын дарга Н.Аюуш, мэргэжилтэн Ц.Амартөгс, Хөдөлмөр эрхлэлтийн газрын мэргэжилтэн Д.Мөнхтогтох, Улсын Их Хурлын Тамгын газрын Хуулийн хэлтсийн зөвлөх О.Баяраа, Нийгмийн бодлогын байнгын хорооны референт Ц.Чимэдрэгзэн нар байлцав.

Төсөл санаачлагчийн илтгэлийг Нийгмийн хамгаалал, хөдөлмөрийн сайд Ш.Батбаяр, Нийгмийн бодлогын байнгын хорооны дүгнэлтийг УИХ-ын гишүүн Э.Гомбожав нар танилцуулав.

Ж.Бямбадорж: -“Нөхөн олговрын доод хэмжээг шинэчлэн тогтоох тухай“ УИХ-ын тогтоолын төслийг хэлэлцэх нь зүйтэй.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

Ж.Бямбадорж: -Байнгын хорооны горимын саналаар анхны хэлэлцүүлгээр батлуулах саналыг дэмжье.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

Ж.Бямбадорж: -“Нөхөн олговрын доод хэмжээг шинэчлэн тогтоох тухай“ УИХ-ын тогтоолын төслийг бүхэлд нь баталъя.

Зөвшөөрсөн 45

Татгалзсан 4

Бүгд 49 –91.8 хувийн саналаар батлагдлаа.

Уг асуудлыг 16 цаг 15 минутад хэлэлцэж дуусав.

АРВАННЭГ.Байнгын хороодын дарга нарыг сонгох тухай

Хэлэлцэж буй асуудалтай холбогдуулан Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Насанжаргал нар байлцав. 

Улсын Их Хурлын Байнгын хороодын даргад нэр дэвшүүлэх талаар УИХ дахь МАХН-ын бүлгийн саналыг УИХ-ын дэд дарга Ж.Бямбадорж, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн П.Жасрай, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ш.Бадам, Нийгмийн бодлогын байнгын хорооны дүгнэлтийг УИХ-ын гишүүн Ч.Авдай, Төрийн байгуулалтын байнгын хорооны дүгнэлтийг УИХ-ын гишүүн Ц.Баасанжав, Төсвийн байнгын хорооны дүгнэлтийг УИХ-ын гишүүн А.Шагдарсүрэн, Хууль зүйн байнгын хорооны дүгнэлтийг УИХ-ын гишүүн Д.Базарсад, Эдийн засгийн байнгын хорооны дүгнэлтийг УИХ-ын гишүүн Ч.Авдай нар танилцуулав.

Байнгын хорооны даргад нэр дэвшигчидтэй холбогдуулж УИХ-ын гишүүдээс асуулт асууж, санал дүгнэлт гарсангүй, нэр дэвшигч тус бүрээр санал хураалт явуулахаар тогтов.

Ж.Бямбадорж: -Аюулгүй байдал, гадаад бодлогын байнгын хорооны даргаар УИХ-ын гишүүн Д.Лүндээжанцанг улируулан сонгоё.

Зөвшөөрсөн 49

Татгалзсан –

Бүгд 49 –100 хувийн саналаар дэмжигдлээ.

Ж.Бямбадорж: -Байгаль орчин, хөдөөгийн хөгжлийн байнгын хорооны даргаар УИХ-ын гишүүн Ш.Гунгаадоржийг улируулан сонгоё.

Зөвшөөрсөн 49

Татгалзсан 0

Бүгд 49 –100 хувийн саналаар дэмжигдлээ.

Ж.Бямбадорж: -Нийгмийн бодлогын байнгын хорооны даргаар УИХ-ын гишүүн Т.Гандиг улируулан сонгоё.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Ж.Бямбадорж: -Төрийн байгуулалтын байнгын хорооны даргаар УИХ-ын гишүүн Д.Дэмбэрэлийг улируулан сонгоё.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Ж.Бямбадорж: -Төсвийн байнгын хорооны даргаар УИХ-ын гишүүн Н.Баяртсайханыг улируулан сонгоё.

Зөвшөөрсөн 49

Татгалзсан –

Бүгд 49 –100 хувийн саналаар дэмжигдлээ.

Ж.Бямбадорж: -Хууль зүйн байнгын хорооны даргаар УИХ-ын гишүүн Ц.Шаравдоржийг улируулан сонгоё.

Зөвшөөрсөн 47

Татгалзсан 2

Бүгд 49 –95.9 хувийн саналаар дэмжигдлээ. 

Ж.Бямбадорж: -Эдийн засгийн байнгын хорооны даргаар УИХ-ын гишүүн Т.Очирхүүг улируулан сонгоё.

Зөвшөөрсөн 49

Татгалзсан –

Бүгд 49 –100 хувийн саналаар дэмжигдлээ.

Ж.Бямбадорж: -Байнгын хороодын дарга нарыг сонгох тухай УИХ-ын тогтоолын төслийг баталъя.

Зөвшөөрсөн 49

Татгалзсан 0

Бүгд 49 –100 хувийн саналаар батлагдлаа.

УИХ-ын Байнгын хороодын даргаар улиран сонгогдсон гишүүдэд баяр хүргэж, ажлын амжилт хүсч алга ташив.

Уг асуудлыг 16 цаг З5 минутад хэлэлцэж дуусав.

Монгол Улсын Их Хурлын дэд дарга Ж.Бямбадорж “Захиргааны хариуцлагын тухай хуульд өөрчлөлт оруулах тухай”, “Төрийн нууцын жагсаалт батлах тухай”, “Төрийн нууцын жагсаалт батлах тухай хууль хүчингүй болсонд тооцох тухай”, “Онцгой албан татварын хуульд нэмэлт оруулах тухай”, “Батлан хамгаалах салбарт хамтран ажиллах тухай Монгол Улсын Засгийн газар, Украин улсын сайд нарын танхимын хоорондын хэлэлцээрийг соёрхон батлах тухай”, “Үл хөдлөх эд хөрөнгийн албан татварын тухай хуульд нэмэлт, өөрчлөлт оруулах тухай” Монгол Улсын хуулиуд, “Хяналтын зөвлөлийн дарга, гишүүдийг томилох тухай”, “Зарим тусгай хамгаалалттай газрын хилийн заагийг өөрчлөх тухай тогтоолын төслийг буцаах тухай”, “Нөхөн олговрын доод хэмжээг шинэчлэн тогтоох тухай”, “Байнгын хороодын дарга нарыг сонгох тухай”, “Журам батлах тухай” УИХ-ын тогтоолын төслүүдийн эцсийн найруулгыг уншиж танилцуулав.

Монгол Улсын хуулиудын эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй.

УИХ-ын гишүүд дээрх хуулийн эцсийн найруулгыг сонсов.

12.20-12.30 цагт Сүхбаатар аймгийн нийгмийн халамжийн байцаагч, 15.20-15.30 цагт Булган аймгийн Баян-Агт сумын Иргэдийн Төлөөлөгчдийн Хурлын тэргүүлэгчид, 16.00-16.10 цагт Төв аймгийн Баянчандмань сумын 10 жилийн дунд сургуулийн багш, ажилчид Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 16 цаг 35 минутад өндөрлөв.

ТАНИЛЦСАН:

ЕРӨНХИЙ НАРИЙН

БИЧГИЙН ДАРГА





           Н.ЛУВСАНЖАВ

Гар тэмдэглэл хөтөлсөн:

ХУРАЛДААНЫ НАРИЙН

    БИЧГИЙН ДАРГА





Г.НАРАНТУЯА

МОНГОЛ УЛСЫН ИХ ХУРЛЫН 2003 ОНЫ НАМРЫН ЭЭЛЖИТ

ЧУУЛГАНЫ 1 ДҮГЭЭР САРЫН 8-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ











09.10-16.35

Ж.Бямбадорж: -Улсын Их Хурлын гишүүдийн энэ өдрийн амгаланг айлтгая. 76 гишүүнээс 41 гишүүн ирсэн байна. С.Төмөр-Очир, Н.Баяртсайхан, Б.Долгор, Ч.Раднаа, Д.Дондог, Т.Эрдэнэбилэгт нарын гишүүд гадаадад, Д.Алтай, Д.Арвин, Ц.Баасанжав, Р.Гаваа, Т.Ганди, М.Далайхүү, С.Дулам, Д.Дэмбэрэл, Д.Дэмбэрэлцэрэн, Ж.Наранцацралт, П.Нямдаваа, Т.Очирхүү, С.Оюун, С.Төмөр, Ч.Улаан, У.Хүрэлсүх, Ө.Энхтүвшин, Б.Эрдэнэбат нарын гишүүд ирээгүй байна, Ш.Гунгаадорж, Б.Шаравсамбуу нар эмнэлэгт, Ц.Нямдорж чөлөөтэй.

Хуралдааны ажиллагаа нээснийг мэдэгдье. Өнөөдрийн хуралдаанаар дараахь асуудлуудыг хэлэлцэнэ.

-Гэр бүлийн хүчирхийлэлтэй тэмцэх тухай хуулийн төсөл /хэлэлцэх эсэх/

-УИХ-ын 2002 оны 41 дүгээр тогтоолын хавсралтанд нэмэлт, өөрчлөлт оруулах тухай УИХ-ын тогтоолын төсөл /хэлэлцэх эсэх/ 

-Монгол Улсын эдийн засаг, нийгмийг хөгжүүлэх үндсэн чиглэлийг боловсруулах, батлуулах, түүний хэрэгжилтийг хангахад баримтлах журам батлах тухай УИХ-ын тогтоолын төсөл /эцсийн хэлэлцүүлэг/

-Монгол Улс, Азийн хөгжлийн банкны хооронд байгуулсан “Засаглалын шинэчлэлийн хөтөлбөрийн хоёр дахь шатны зээлийн гэрээ”,” Засаглалын шинэчлэлийн чадвахийг бэхжүүлэх техник туслалцааны зээлийн гэрээ”-г соёрхон батлах тухай хуулийн төсөл /хэлэлцэх эсэх/

-Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төсөл /хэлэлцэх эсэх/

-Зарим тусгай хамгаалалттай газар нутгийн хилийн заагийг өөрчлөх тухай УИХ-ын тогтоолын төсөл /хэлэлцэх эсэх/

-Монголбанкны Хяналтын зөвлөлийн гишүүдийг томилох тухай УИХ-ын тогтоолын төсөл /хэлэлцэх эсэх/

-Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт элчин сайдыг томилох, чөлөөлөх тухай асуудлыг зөвшилцөх тухай

-Байнгын хороодын дарга нарыг сонгох тухай

-Бусад асуудал. Хэлэлцэх асуудалдаа оръё.

Гэр бүлийн хүчирхийлэлтэй тэмцэх тухай хуулийн төслийн талаарх хууль санаачлагчийн илтгэлийг сонсоё. Илтгэлийг УИХ-ын гишүүн Н.Гэрэлсүрэн танилцуулна.

Н.Гэрэлсүрэн: -Улсын Их Хурлын дэд дарга, эрхэм гишүүд ээ,

Монгол Улсын Үндсэн хуулийн 26 дугаар зүйлийн 1 дэх хэсэгт заасан бүрэн эрхийнхээ дагуу нэр бүхий 19 гишүүн гэр бүлийн хүчирхийлэлтэй тэмцэх тухай хууль болон холбогдох хуулиудад нэмэлт өөрчлөлт оруулах тухай хуулийн төсөл, УИХ-ын тогтоолын төслийг хууль, УИХ-ын тогтоолын төсөл боловсруулах, өргөн мэдүүлэх тухай хуулийн 20, 26 дугаар зүйлд заасны дагуу УИХ-д өргөн барьсан билээ.

УИХ-ын 2003 оны 16 дугаар тогтоолоор баталсан Монгол Улсын төрөөс гэр бүлийн хөгжлийн талаар баримтлах бодлого, Засгийн газрын 2002 оны 274 дүгээр тогтоолоор баталсан жендерийн тэгш байдлыг хангах тухай үндэсний хөтөлбөр зэрэг бодлогын баримт бичигт гэр бүлийн хүчирхийлэлтэй тэмцэх тухай хууль боловсруулахаар тусгасан билээ.

НҮБ-ын хүний эрхийн хороо 2000 оны 4 дүгээр сард Иргэний болон улс төрийн эрхийн тухай олон улсын фактын хэрэгжилтийн тухай Монгол Улсын Засгийн газрын ээлжит 1Ү дүгээр илтгэлийг 68 дахь чуулганаараа хэлэлцээд гаргасан зөвлөмждөө анхаарал татаж буй асуудлын ихэнх нь эмэгтэйчүүдийг ялгаварлан гадуурхалт болон тэдгээрийн фактад заасан эрхээ хэрэгжүүлэх боломжгүй байдал юм. Ялангуяа дараахь зүйлүүдэд анхаарал татаж байна гээд хэд хэдэн зүйлийг дурдсаны дотор гэр бүлийн хүчирхийлэл ихэсч байгаа болон Эрүүгийн байцаан шийтгэх хууль, холбогдох зүйлийн дагуу түүний үйлдэгчийг яллаж чадахгүй байгаа байдал хэмээн тэмдэглэсэн байна.

Түүнчлэн НҮБ-ын эмэгтэйчүүдийг ялгаварлан гадуурхах бүх хэлбэрийг устгах конвенцийн хороо 2001 оны 504, 505 дугаар хуралдаанаараа уг конвенцийн хэрэгжилтийн тухай Монгол Улсын Засгийн газрын илтгэлийг хэлэлцээд өгсөн зөвлөмждөө Засгийн газар гэр бүлийн хүчингийн асуудлыг багтаасан гэр бүлийн хүчирхийллийн эсрэг хуулийг батлан гаргах хуулийн хэрэгжилтийг сайжруулахыг зөвлөсөн билээ. Эдгээр нь гэр бүлийн хүчирхийлэлтэй тэмцэх тухай хуулийг боловсруулж батлуулахыг олон улсын хамтын нийгэмлэгийн зүгээс сануулж байгаа хэрэг тул энэ хуулийн төслийг боловсруулах нэг шалтгаан болсон гэж үзэж байна.

Гэр бүлийн хүчирхийлэлтэй тэмцэх тухай хуулийн төслийг боловсруулахдаа гэр бүл хүний аюулгүй байдлыг хангах, гэр бүл дэх хүчирхийллээс урьдчилан сэргийлэх, таслан зогсооход төрийн зүгээс хөндлөнгийн оролцоог боловсронгуй болгох, гэр бүлийн өвөрмөц харилцааны онцлогт тохирсон хариуцлагын тогтолцоог тогтоох энэ талаар дэлхийн улс орнуудын нийтлэг жишиг хандлагад нийцсэн эрх зүйн зохицуулалтыг бий болгох чиглэлийг баримталсан болно. Энэ нь хохирогчийн эрхийг хамгаалах, хүчирхийлэл үйлдэгчийн эрхийг хязгаарлах, зан үйлд нь нөлөөлөх, сургалтад хамруулах, төр хамгаалах, захирамж буюу хамгаалах шийдвэр гаргах үндэслэл журмыг хуульчлан тогтоох зэрэг шинэлэг зохицуулалтаар илэрнэ. 

Хуулийн төслийг боловсруулахдаа НҮБ-ын хүний эрхийн комиссын 52 дугаар чуулганаар баталсан гэр бүлийн хүчирхийллийн тухай загвар хуулийг үндэс болгох нь зүйтэй гэж үзсэн. Гэр бүлийн хүчирхийллийн тухай загвар хуулийг НҮБ зөвлөмж болгохдоо энэхүү загвар хуулийг өдгөө хүчин төгөлдөр үйлчилж буй Эрүүгийн болон Иргэний хууль тогтоомжуудын боловсронгуй бус байдлыг өөрчлөн сайжруулах буюу гэр бүлийн хүчирхийллийн тухай хуулиудыг боловсронгуй болгох зорилгоор боловсруулсан болно. Уг загварыг хууль тогтоох байгууллагууд болон гэр бүлийн хүчирхийллийн салбарт хүйсийн өвөрмөц онцлогийг тусгасан хүчирхийлэлтэй холбоотой бүх асуудлыг багтаасан хууль тогтоомж гаргахын төлөө үйл ажиллагаа явуулдаг байгууллагуудад зориулна гэж дурдсан байдаг.

Энэхүү загвар хууль нь хэд хэдэн зорилт тавьсны дотор хууль тогтоох замаар гэр бүлийн хүчирхийллийг дахин гаргуулахгүй байх, үндсээр нь устгах энэ талаар олон нийтийн санаа бодлыг төлөвшүүлэх, мэдлэгийн түвшинг дээшлүүлэх, хүчирхийллийн хохирогчид болон тэдний гэр бүлийнхэнд туслах шуурхай алба байгуулан дэмжлэг, туслалцаа үзүүлэх, хүчирхийлэл үйлдэгч гэм буруутай этгээд хүчирхийллийн хохирогчдод болон тэдний үр хүүхэд, гэр бүлийн гишүүдэд зориулан гэгээрүүлэх, зөвлөгөө өгөх, сэтгэл заслын үйлчилгээ үзүүлэх зэргийг багтаасан гэхдээ зөвхөн эдгээр үл хязгаарлах тусламж, дэмжлэг үзүүлэх олон талт үйл ажиллагаа явуулах алба бий болгох боломжийг баталгаажуулан төрлийг олшруулахад тус дөхөм үзүүлэх гэж тодорхойлсон байдаг. Бидэнд байгаа мэдээллээр ХБНГУ, Австрали, Шинэ Зеланд, Малайз, Сингапур, ӨАБНУ, АНУ, Итали, Швед, Япон, Украин зэрэг дэлхийн 5З орон гэр бүлийн хүчирхийлэлтэй тэмцэх урьдчилан сэргийлэх чиглэлээр дотоодын хууль тогтоомжоор баталсан бөгөөд зарим улс орон дээрх загвар хуулийн дагуу урд гаргасан хуультай нэмэлт өөрчлөлт оруулан мөрдөж байна.

Гэр бүлийн хүчирхийлэлтэй тэмцэх тухай хуулийн төсөл нь 6 бүлэг, 24 зүйлтэй бөгөөд төсөл дараахь гол зүйлийг тусгасан болно. Нэгдүгээр бүлэгт, нийтлэг үндэслэлийг гаргасан бөгөөд үүнд хуулийн зорилт, гэр бүлийн хүчирхийлэлтэй тэмцэх тухай хууль тогтоомж, энэ хуулийн зохицуулалтад хамаарах этгээд, гэр бүлийн хүчирхийлэлтэй тэмцэх үйл ажиллагааны зарчим хуулийн нэр томьёо зэрэг асуудлыг тусгав. Зарчмын шинжтэй зарим зүйлийг тодруулбал, нэгдүгээрт, энэхүү хуулийн зорилт нь гэр бүлийн хүчирхийлэлтэй тэмцэх, урьдчилан сэргийлэх үйл ажиллагаа, үүнд төрийн болон төрийн бус байгууллага, иргэдийн оролцоог тодорхойлох, хохирогчийн эрхийг хамгаалах, аюулгүй байдлыг хангах, болзошгүй хүчирхийллээс урьдчилан сэргийлэх, зөрчил гаргасан этгээдэд хариуцлага хүлээлгэхтэй холбогдсон харилцааг зохицуулахад оршино.

Гэр бүлийн хүчирхийлэл, түүний хэлбэрүүд болон энэ хуульд хамаарах нэр томьёог тодорхойлоход онцлон анхаарсан болно. Одоогийн манай практикт гэр бүлийн хүчирхийлэлтэй холбоотой аливаа хэрэг маргааныг Эрүүгийн хууль, ЭБШХ, Захиргааны хариуцлагын тухай, Гэмт хэргээс урьдчилан сэргийлэх тухай зэрэг бусад хэрэг зөрчлийн нэгэн адил зохицуулж ирсэн нь гэр бүлийн хүчирхийллийн онцлогт төдийлөн нийцэхгүй байгаа тул гэр бүлийн хүчирхийлэлтэй тэмцэх тухай шинэ хууль батлан  нийгмийн сөрөг үзэгдэлтэй тэмцэх, урьдчилан сэргийлэх талаар төр, олон нийтийн оролцоог нэмэгдүүлэх, хохирогчийг хамгаалахын зэрэгцээ гэр бүлийн тогтвортой харилцааг бэхжүүлэх, хүчирхийлэлд автагдах, даамжрахаас урьдчилан сэргийлж хүчирхийлэл үйлдэгчийн зан үйлд нөлөөлөхөд чиглэсэн арга хэмжээг хуульчлан тогтоох нь зүйтэй гэж үзсэн.

Хоёрдугаарт, хуулийн зохицуулалтад хамгаалах этгээдийг дараахь байдлаар тодорхойлж төсөлд тусгасан болно. Гэр бүл, төрөл садангийн хүн, хамтран амьдрагч, гэр бүл, эд хөрөнгийн харилцаатай холбоотой хууль ёсоор бүртгүүлээгүй боловч хамт амьдарч байгаа хүн тэдгээрийн төрсөн, үрчилсэн болон дагавар хүүхэд.

Гуравдугаарт, гэр бүлийн хүчирхийлэл гэж энэ хуулийн З дугаар зүйлд заасан этгээд уг заалтад дурдсан нөгөө этгээдийн Үндсэн хуулиар олгогдсон эрх, эрх чөлөөг зөрчиж түүнд ёс суртахуун, бие сэтгэлийн, гэм хор учруулсан буюу ийнхүү учруулахаар заналхийлж байгаа, хоёр буюу түүнээс дээш удаагийн санаатай үйлдэл, эс үйлдэхүй ойлгох ба энд хүчирхийллийн хэлбэрүүдийг нарийвчлан тодорхойлсон болно. Түүнчлэн энэ хуулийн онцлог, нэр томьёо болон болзошгүй хүчирхийлэл, хамгаалах байр, хүчирхийлэл үйлдэгчийн зан үйлд нөлөөлөх сургалт, хохирогчид зөвлөгөөг өгч сэтгэл зүйн үйлчилгээ, эрх хязгаарлах арга хэмжээ, төр хамгаалах, захиран хамгаалах шийдвэр зэрэг нэр томьёог олон улсын жишиг, өөрийн орны онцлогт нийцүүлэн тодорхойлсон болно.

Хоёр, гуравдугаар бүлэг. Энэ бүлэгт гэр бүлийн хүчирхийлэлтэй тэмцэхэд төрийн болон төрийн бус байгууллага, иргэдийн оролцоог тодорхойлов. Үүнд хохирогчийг хамгаалах, байраар хангах, хүчирхийлэл үйлдэгчийн зан үйлд нөлөөлөх, албадан сургах, сургалт явуулах, хохирогчид зөвлөгөө өгөх, сэтгэл заслын үйлчилгээг төр хариуцах боловч бусад орны туршлагыг харгалзан уг үйлчилгээг төрийн болон орон нутгийн өмчийн хөрөнгөөр худалдан авах бараа, ажил үйлчилгээний гүйцэтгэгч, сонгон шалгаруулах тухай болон Засгийн газрын тухай хуульд заасан журмын дагуу төрийн бус байгууллагуур гүйцэтгүүлж болохоор заалаа. Ихэнх орны туршлагыг үзвэл буяны болон хандивлагч байгууллагууд энэ чиглэлийн үйлчилгээг санхүүжүүлэх явдал элбэг байдаг билээ. Гэмт хэргээс урьдчилан сэргийлэх тухай хуулийн 7 дугаар зүйлийн З дахь хэсэгт заасан хууль зүйн асуудал эрхэлсэн Засгийн газрын гишүүний холбогдох бүрэн эрхийн хүрээнд гэр бүлийн хүчирхийлэлтэй тэмцэх, урьдчилан сэргийлэх асуудал нэгэн адил хамаарах бөгөөд энэ талаар явуулах төрийн бодлогыг хэрэгжүүлэх нийгмийн үйлчилгээний чиглэлийг Нийгмийн хамгааллын асуудал эрхэлсэн Засгийн газрын гишүүн хариуцна гэж үзлээ.

Иймд нийгмийн хамгааллын асуудал эрхэлсэн Засгийн газрын гишүүн нь шүүх, прокурор, цагдаагийн байгууллага, хууль зүйн боловсрол, эрүүл мэндийн асуудал эрхэлсэн Засгийн газрын гишүүн болон бусад гишүүддээ тэдний энэ хууль болон холбогдох бусад хуулиар тодорхойлсон бүрэн эрхийн асуудлаар харилцан ажиллаж үйл ажиллагаагаа уялдуулан зохицуулах чиг үүрэг бүхий гэр бүлийн хүчирхийлэлтэй тэмцэх орон тооны бус зөвлөл байгуулан ажилладаг байхаар төсөлд тусгалаа.

Мөн нутгийн захиргааны болон өөрөө удирдах ёсны бүх шатны байгууллагын гэр бүлийн хүчирхийлэлтэй тэмцэх, урьдчилан сэргийлэх талаарх чиг үүргийг тодорхойлов. Хамгаалах байранд тавих наад захын шаардлага хүчирхийлэл үйлдэгчийн зан үйлд нөлөөлөх албадан сургалтын хөтөлбөрийг төрийн захиргааны холбогдох төв байгууллагууд энэ чиглэлээр үйл ажиллагаа явуулдаг төрийн бус байгууллагуудаас санал авсны үндсэн дээр тогтоож мөрдүүлэх нь зүйтэй гэж үзэв.

Гэр бүлийн хүчирхийллийн асуудлаар мэргэшсэн, энэ хуульд заасан журмын дагуу сонгогдсон, итгэмжлэгдсэн төлөөлөгч нь хохирогчийн эрх ашгийг хамгаалан аливаа зөвшөөрөл, итгэмжлэлгүйгээр төрийн болон төрийн бус байгууллага, бусад этгээдтэй харилцах бүрэн эрхтэй байхаар төсөлд тусган ийм бүрэн эрх олгуулахаар төрийн бус байгууллагууд нэр дэвшүүлж хүний эрхийн үндэсний комиссын гишүүдийн олонхийн санал авснаар итгэмжлэгдсэн төлөөлөгчөөр сонгогддог байхаар хуульчилж итгэмжлэгдсэн төлөөлөгчид нэр дэвшүүлэх, сонгох түүнийг огцруулах журмыг Хүний эрхийн үндэсний комисс баталж биелэлтэд нь хяналт тавьдаг байхаар заалаа.

Энэ нь айдас түгшүүрээсээ болж хүчирхийлэл үйлдэгчийн эсрэг гомдол гаргаж чадахгүй байгаа буюу гомдлоосоо татгалздаг хохирогчийн эрхийг баталгаатай хангах боломжийг нэмэгдүүлнэ гэж үзлээ.

Дөрөвдүгээр бүлэгт, иргэд, аж ахуйн нэгж байгууллага нь гэр бүлийн хүчирхийлэл үйлдэгдсэн буюу үйлдэгдэж болзошгүй байгаа тухайд цагдаагийн буюу нутгийн захиргааны байгууллагад мэдээлэх эрхтэй байхаар зааж байгаа нь гэр бүлийн дотоод хэрэг гэсэн хандлагыг өөрчлөх чухал алхам болно гэж үзэж байна. Харин баг, хорооны засаг дарга, сургууль, цэцэрлэгийн багш, эмч, эмнэлгийн байгууллагын ажилтан, итгэмжлэгдсэн төлөөлөгч, төрийн бус байгууллагын ажилтан албан үүргээ гүйцэтгэж байх үедээ гэр бүлийн хүчирхийлэл үйлдсэн буюу үйлдэгдэж болзошгүй байгаа нь илэрхий байвал цагдаагийн байгууллага боломжгүй бол сумын Засаг даргад заавал мэдээлэх үүрэгтэй байхаар хуульчилж уг үүргээ биелүүлээгүй бол шүүх хөдөлмөрийн хөлсний доод хэмжээг 2-6 дахин нэмэгдүүлсэнтэй тэнцэх хэмжээний төгрөгөөр торгох хариуцлага хүлээлгэхээр заалаа.

Гэр бүлийн хүчирхийллийг таслан зогсоох арга хэмжээг цагдаагийн байгууллага, цагдаагийн ажилтан байхгүй, хөдөө орон нутагт сум, багийн Засаг дарга авах нь зүйтэй гэж үзэж энэ бүлэгт тэдгээрийн онцлог, бүрэн эрхийг тусгалаа.

Тавдугаар бүлэгт, энэ бүлэгт гэр бүлийн хүчирхийлэлд өртсөн хохирогчийн эрхийг хамгаалах эрх зүйн арга хэлбэр, үйл ажиллагааг тодорхойлсон болно. Үүнд нэгдүгээрт, хохирогч нь гэр бүлийн хүчирхийллийг таслан зогсоох болзошгүй, хүчирхийллээс хамгаалах зорилгоор хүчирхийлэл үйлдэгчийн эрхийг хязгаарлах арга хэмжээг авахуулах болон хуульд заасан бусад шаардлагад тавих эрхийг хуулийн төсөлд заасан.

Хоёрдугаарт, хохирогч түүний хууль ёсны төлөөлөгч асран хамгаалагч, харгалзан дэмжигч, хохирогчийн өмгөөлөгч, нийгмийн ажилтан, итгэмжлэгдсэн төлөөлөгч, төрийн бус байгууллагын ажилтан дангаараа буюу хамтран цагдаагийн эрх бүхий байгууллагын ажилтнаар дамжуулан буюу ийнхүү дамжуулахгүйгээр хуульд заасан эрх хязгаарлах арга хэмжээг авахуулахаар шүүхэд хүсэлт гаргана. Энэ хүсэлтийг үндэслэн шүүгч нэн даруй эрх хязгаарлах арга хэмжээ авч түр хамгаалах захирамж гаргах ба уг захирамжид гомдол гаргасан нь түүнийг гүйцэтгэх ажиллагааг зогсоох үндэслэл болохгүй гэж үзэв.

Түр хамгаалах захирамжинд гомдол гаргаагүй бол хамгаалах шийдвэрийн нэгэн адил үйлчилнэ гэж үзэв. Дараахь үндэслэл байвал шүүх хамгаалах шийдвэр гаргана. Гэр бүлийн гишүүд, садан төрлийн хүн хамтран амьдрагч нартай удаа дараа хэрцгий хандан заналхийлсэн, хүчээр бэлгийн харьцаанд оруулахаар заналхийлсэн, оруулсан, нийгмийн хамт олноос тусгаарлаж сэтгэл санааны хүнд дарамтад оруулсан, тэжээн тэтгэх үүргээ санаатайгаар зайлсхийх, хохирол учруулсан, хүүхдийн хүмүүжилд ноцтой хохирол учруулж байсан, согтууруулах ундааны зүйл, мансууруулах бодис байнга буюу удаа дараа хэрэглэж хохирогчийн түгшүүрт байдалд байлгасан, хүчирхийлэл үйлдэгчийн байнгын хүчирхийлэл, дарамтаас болж гэр бүлийн гишүүн, садан төрөл, хамтран амьдрагч нарын хэн нэгний амь нас, эрүүл мэндэд ноцтой хохирол учирч болзошгүй байгаа, хамгаалах зэрэг эдгээр үндэслэлийг харгалзаж шийдвэрлэнэ гэж үзэж байгаа юм. Хамгаалах шийдвэрийг шүүх 1 жил хүртэл хугацаагаар гаргана.

Төсөлд эрх хязгаарлах арга хэмжээний дараахь хэлбэрүүдийг тодорхойлсон. Хүчирхийлэл үйлдэгчийг гэрээсээ явах буюу тусдаа амьдрахыг үүрэг болгох, хохирогчтой өөрөө болон бусдаар дамжуулан аливаа байдлаар уулзахыг оролдох, утсаар болон бичгээр харилцахыг хориглох, дундын өмчийн ганцаар эзэмших, ашиглах, захиран зарцуулах боломжийг хязгаарлах, зан үйлд нөлөөлөх, албадан сургалтад хамруулах, шүүх эдгээр хэлбэрүүдээс хэд хэдэн арга хэмжээг давхар хэрэглэж болно гэж заасан болно.

Бусад зүйл гэж нэрлэсэн 6 дугаар зүйлд хууль зөрчигчдөд хүлээлгэх хариуцлага, хууль хүчин төгөлдөр болох хугацааны талаар заасан билээ. 

Эрхэм гишүүд ээ,

Монгол Улсын Засгийн газраас 2004 оныг гэр бүлийн хөгжлийг дэмжих жил болгосон юм. Энэ хүрээнд шийдвэрлэвэл зохих асуудлын нэг бол гэр бүлийн доторхи харилцаанд гарч байгаа сөрөг үзэгдэл болох гэр бүлийн хүчирхийлэлтэй тэмцэх асуудал юм. Энэ асуудлын эрх зүйн үндсийг боловсронгуй болгож чадвал томоохон асуудлыг шийдвэрлэж чадах болно гэж үзэж байна. Иймд та бүхнийг энэ хуулийг дэмжиж хэлэлцэж өгнө үү гэж хүсэж байна.

Анхаарал тавьсанд баярлалаа.

Ж.Бямбадорж: -Илтгэлтэй холбогдуулж асуулт асуух гишүүд байна уу.

Базарсад гишүүнийг асуултаа асуухыг урьж байна.

Д.Базарсад: -Хууль санаачлагчдаас асууя. Энд манай зарим хуульчид гарын үсэг зурсан, зураагүй тэгээд санаачилсан юм байна л даа. Хууль зүйн байнгын хороон дээр хэлэлцэхэд энэ үнэхээр боломжгүй гэж шийд гарсан. Гэтэл дараа нь оруулъя гээд яриа яваад байгаа ямар шугамаар явж байгаа юм. Засгийн газрын санал дээр 7 хуулийн бүгдийг хүлээж авах боломжгүй гээд энэ хуулийн ард байж байна. Тэгээд өөрийнх нь хуулийг өчнөөн засвар хий гэсэн байх юм. Тэгэхээр та нар энэ хуулиа татаж аваад Засгийн газрын саналыг аваад харгалзаж оруулаад бүгдийг боломжгүй гэсэн байна шүү дээ ерөөсөө боломжтой гэсэн юм алга. Ингээд дахин өргөн барьж болохгүй юу. Засгийн газар өчнөөн засвар хийгээд бүх дагалдах хуулиудыг бүгдийг хүлээж авах боломжгүй гээд байхад тэгээд Хууль зүйн байнгын хороо боломжгүй гээд хуульчид үзээд ингэж хэлээд байхад яриад дээр дооргүй дарга нараар яриулаад зүтгүүлээд байх юм. Тийм учраас энийгээ хүлээж аваад засаад янзлаад бүх саналуудыг хийгээд зүйл болгон дээр зассан байна шүү дээ тэгээд дахиад өргөн барьж болохгүй юу гэж асуух гэсэн юм.

Ж.Бямбадорж: -Базарсад гишүүний асуултад хариулъя.

Т.Ганди: -Хүчирхийллийн эсрэг хуулийн төсөл дээр гишүүд эрс тэс байр суурьтай байгаа энийг анх төсөл боловсруулах шатанд парламентын практикийн түвшинд төрийн бус байгууллага, хүчирхийлэлтэй тэмцэх үндэсний төв, иргэний төлөөллийн байгууллагууд нэлээн орж ажилласан. Энэ дээр яагаад орж ажиллуулсан юм бэ гэхээр ер нь гэр бүл дэх хүчирхийллийн асуудал өнөөдөр Монголд ямар түвшинд байна вэ, түүнийг арилгахад төрийн болон төрийн бус байгууллагууд хэрхэн хамтарч ажиллах вэ, иргэний нийгмийн оролцоо хэрхэн яаж анх удаа энэ ухагдахуунаар нь тавих вэ гэдэг асуудлаар судалгаа хийж, дүгнэлт гаргаж ажилласан юм. Энэ дээр янз бүрийн ойлголтын түвшинд төрийн бус байгууллагуудын нэлээн хүчтэй лобби орсон, парламентаар батлуулах сонирхол хэт давамгайлсан, хуулийн байгууллагуудын өөрийнх нь функцийн ажил руу нэлээн чиглэсэн ийм зүйл дээр манай хуульч гишүүд эргэлзэж байгаа тал байгаа.

Бид юу гэж энэ хуулийг зарим сэтгүүлчдийн үнэлж, дүгнэж бичиж байгаагаар зүтгүүлээд байгаа юм бэ гэхээр үзэл баримтлалынх нь хувьд энэ хуулийг хэлэлцэх эсэх асуудлыг шийдвэрлээд ер нь гэр бүлд чиглэсэн төрийн бодлого, хууль хяналтын байгууллагуудын оролцоо, шинэ ойлголтын түвшин, шинэ үзэгдлийг зохицуулах үүднээс дэмжээд гаргая. Нөгөө талаар хуулийн технологийн хувьд зохицуулалтыг боловсронгуй болгох, хуулиудад давхцал байлгахгүй байх асуудлаар иргэд ажиллах бололцоотой юм. 

2004 онд Монгол Улсын Засгийн газраас гэр бүлийг дэмжих жил болгон зарласан. Монгол Улсын төр өнөөдөр гэр бүлийг дэмжих хөтөлбөрийг УИХ-ын тогтоолоор гаргаад өгсөн. Энэ түвшинд бид нар гэр бүлийн харилцаанд бий болоод нэгэнт үзэгдэл болоод гараад ирсэн энэ зүйлийг зохицуулах, үзэл баримтлал, шинэчлэлийн энэ хуулийг гаргах нь зүйтэй юмаа гэсэн байр суурин дээр нэлээн идэвхтэй байр суурийг илэрхийлээд байгаа юм. Энэ лобби бол эдийн засгийн үр дүн авчрахгүй, хувь хүнд ашигтай, лоббийн үр дүн гарах ийм хууль биш. Хамгийн гол нь нийгэмд бий болсон үзэгдэл, харилцааг зохицуулахад бид төрөөс, төрийн бус байгууллагаас хэрхэн яаж оролцох вэ гэдэг анхны хуулийг гаргаад өгчихвөл манай парламентын бас нэг үүрэг, гавьяа юм болов уу гэж бодож байгаа.

Ж.Бямбадорж: -Дулам гишүүнийг асуултаа асуухыг урьж байна.

С.Дулам: -Хүчирхийлэл гэдэг ерөнхий том ойлголт бол хүн төрөлхтөнд их сонин байдалтай болж л дээ. Улс төрийн хүрээнд соёл иргэншлүүдийн хоорондох хүчирхийлэл болоод хувирсан. Нийгмийн бичил орчинд болохоор гэрийн дотор орчихсон ийм юм байна. Тэр ер нь хуулийг гаргах учир холбогдлыг бүрэн ойлгож байна. Энэ зүйтэй юмаа, гаргах нь ч зүйтэй юм.

Тэгэхдээ энэ асуудлыг хуулиар энэ хууль гарснаар хэр сайн зохицуулж гэр бүлийн хүчирхийлэл хэр багасна гэсэн магадлал байна вэ. Түүнээс гадна миний санахад соёл, зан суртахууны хэм хэмжээнд нь юм уу хүний сэтгэлгээнд нь харьцаж хандвал энэ асуудал илүү илааршиж магадгүй ийм юм шиг санагддаг юм. Аливаа нэг хуулиар далайлгаснаас илүүгээр илааршуулах магадлал ихтэй гэж бодоод байгаа юм. Тэгэхээр энэ харилцааг манай санаачлагч нар хэрхэн тусгасан юм бол энэ хуулийн концепцид яаж тусаж байгаа юм бол.

Нөгөөтэйгүүр хоёр тал байна, нэг талаас хүчирхийлэгчид байгаа нь үнэн, хүчирхийлж байгаа нь үнэн нөгөө талаас ийм үзэгдлийг дагалдаад аливаа гэр бүлийн дотоод хэрэгт оролцох гээд манаад суучихдаг тийм хүмүүс гарч ирдэг юм. Хашааныхаа үүдэнд юм уу нэг газар суучихаад чагнаад хэнийх пэжигнээд байна гээд утсаа эргүүлэх гээд бэлдээд сууж байдаг тийм сэтгэхүйн өвчтэй хүн ч байна шүү дээ. Энэ хоёрыг яаж зохицуулах вэ хууль санаачлагч хүмүүс. Сонин манай утга зохиолд энийг тодорхой сайхан бичдэг юм л даа. Ийм хоёр асуулт байна.

Ж.Бямбадорж: -Дулам гишүүний асуултад хариулъя.

Т.Ганди: -Хүмүүсийн ёс суртахуун, зан заншил, уламжлалт харьцаа, квотуксийн асуудлыг хуульчлах зүйл байдаггүй л дээ энийг та бүхэн бүгдээрээ мэдэж байгаа Дулам гишүүн маань харамсалтай нь өчигдөр Байнгын хорооны хурал дээр байсангүй, байсан бол нэлээн сайн ойлголцолд хүрэх байлаа гэж бодож байна.

Ер нь бид нийгмээрээ юун дээр алдаад байгаа юм бэ гэдэг дээр хэтэрхий цэцэрхсэн болчих байх уучлаарай ийм зүйлийг сануулмаар байна. Цоожтой хаалганы цаана хүний амьдрал, хувь заяа тэр хүүхдэд, настай хүнд, тахир дутуу хүнд үзүүлж байгаа олон жилийн ужиг дарамтыг анзаарсан ч анзаараагүй юм шиг, хүнлэг биш хөндлөнгийн, харь гаригийн улсууд шиг ийм иргэншсэн нийгэмд сөрөг үр дагаврыг хотошсон улсуудын хооронд бид нар сөрөг үр дагаврыг амсаж байгаа. Гэр бүлийн хүчирхийллээс гарсан хүн амины хэргийн тоо эрс өсөж байна, статистикийн тооцоогоор энэ архидалтаас үүссэн, зан авираас үүссэн, сул дорой, биеэ хамгаалах чадваргүй, гэр бүлийнхээ гишүүдэд үзүүлж байгаа нийгмийн гишүүдийн дарамт сүүлийн үед эрс өсөж байна. Энэ дээр Ази, Номхон далайн бүсийн орнуудын гэр бүлийн хүчирхийлэлтэй тэмцэх төрийн бус байгууллагаас манай улсад хийсэн судалгааны дүн сонирхолтой гарсан. 

Тэгэхээр энэ сонирхолтой бөгөөд гунигтай ийм дүгнэлт гарсан. Энэ нь юу юм бэ гэхээр гэр бүлд хүчирхийлэл үзүүлж байгаа түүнээс үүдэж байгаа сөрөг үр дагавар, хүн амь эрсдэж байгаа энэ үзүүлэлтээр ахмад настанд үзүүлэх ийм дарамт маш их байдаг юм байна энэ нь илүү гарсан. Тэр тусмаа ээждээ үзүүлдэг дарамт их байдаг юм байна. Согтуугаар хүүхдүүд нь, хүргэчүүл нь настай эмэгтэйчүүдэд үзүүлдэг дарамт маш том өндөр үзүүлэлттэй гарсан. Тэгэхээр энийг бид нар хүний хэрэг маньд хамаагүй гэдэг энэ хүнийрхсэн сэтгэл зүйгээр хандаж ирснээс хажуу талынх нь хөршид ямар дарамт үүсэж, ямар хүний амь нас сүйдэж байгааг бид нар анзаарахгүй ингэж явсан ийм сөрөг үр дагавар бий.

Тэгэхээр Дулам гишүүний хэлэх гээд байгаа санааг ойлгож байна. Эр, эмийн хооронд илжиг бүү жороол гэдэг шиг хоёр хүний хоорондох харилцааг зохицуулдаг ийм гэрчийн үүрэгтэй ийм зохицуулах цагдаа болгох гэж байгаа юм бишээ. Төрийн бус байгууллагын засаг захиргааны нэгжийн энэ үүрэг оролцоотой, энэ гэрчтэй, энэ дээр хяналт тавьдаг, даамжирсан үед нь зохицуулдаг, хүчирхийлэлд ороод биеэ хамгаалах чадваргүй байгаа тахир дутуу, настай, насанд хүрээгүй хүүхдүүдийн амь насыг хамгаалдаг, сэтгэхүйн дарамт, сэтгэлийн өвчтэй болохоос нь хамгаалдаг энэ үүргийг нь идэвхжүүлж өгье гэж энэ хуулиар зохицуулахыг оролдож байгаа юм. Хуулинд өнөөдрийн нөхцөл байдалд тохиромжгүй тийм заалтууд, санкцууд байгаа энийг эргэж харах нь зүйтэй гэж бид нар ярьж байна. Жишээлбэл, утас хязгаарлах, тусгаарлах байрны асуудал өөрөө цоо шинэ ойлголт, ухагдахуун учраас бид нарт шинэ цочмог санагдаад байж магадгүй энийг хэлэлцэх, эсэх шийдсэний дараа эргүүлээд санкцийнх нь асуудал дээр янзалж болох байхаа гэж бодож байна.

Н.Гэрэлсүрэн: -Дулам гишүүний асуултад хариулъя. Тэгэхээр Дулам гишүүний асууж байгаа асуудал өөрөө их өргөн хүрээтэй асуудал. Энэ харилцаанд гарцаагүй хуулиар зохицуулах нэг хэсэг бий, нэг хэсгийг нь уламжлалаараа, зан заншлынхаа үйл ажиллагаагаар нөлөөлөх ийм хэсэг бий аль алиныг нь хослуулахаар хууль санаачлагчид бодсон. Тийм учраас энэ хариуцлага хүлээлгэх ч асуудал бий, сургалт, тэр хүмүүст сэтгэл санаанд нөлөөлөх асуудлуудыг бодолцож тусгасан болно.

Базарсад гишүүний асуултад нэг зүйлийг нэмж хариулъя гэж бодож байна. Засгийн газар энэ хуулийг авч үзэхгүй гэж үзээгүй үндсэн зарчмыг нь дэмжсэн, харин боловсруулалтын зарим асуудлууд дээр өөрчлөлт хийх санал ирүүлсэн. 

Ж.Бямбадорж: -Ганбямба гишүүнийг асуултаа асуухыг урьж байна.

Н.Ганбямба: -Энэ чухал харилцаануудыг зохицуулсан юуг дэмжилгүй яах вэ. Өмнөх хуулиудтай холбоотой зөрчилдөөнийг яаж арилгаж энэ хуулийг гаргах вэ гэдэг асуудлыг асуух гээд байна. Хамгийн гол нь эрүүгийн хууль, Иргэний хууль, 20-иод гишүүн өргөн барьсан мөртлөө манай Сугар гишүүн байна. Тэгээд Эрүүгийн хууль, Иргэний хууль энэ концепцитой зөрчилдсөн юмнуудыг бид нар батлахад хэцүү байгаа юм тийм учраас эвлэрлийн шугамаар зохицуулдаг харилцаануудыг урд нь хуульчилсан мөртлөө одоо хохирогч, хүчирхийлэгч хоёрын эвлэрүүлэхгүй гээд хатуу заалт хийхээр энэ чинь байх л байх тэгэхдээ нөгөө хуулиудтайгаа нэмэлт өөрчлөлт оруулсан юм өргөн барьж болоогүй юм уу. Нөгөө хуулиудаа өөрчилье гэж байгаа юм бол нөгөө хуулиудынхаа концепцийг, баталсан хуулиа өөрчилье гэж байгаа юм бол их олон гишүүд санаачилсан учраас нэлээн хүчтэй хуулиуд ард нь орж ирэх байх цуг өргөн бариад Эрүү, Иргэний хуулийнхаа концепцийг өөрчлөх тийм хуулийн төслийг давхар өргөн барьж болоогүй юм уу.

Түр хамгаалах захирамжаар хохирогчийг гэрээс нь явуулах жил хүртэлх хугацаагаар. Америкийн хуулиудын орчуулга ч юм шиг ийм заалтууд байж байна. Гэтэл манайх шүүхийн хуулийг баталсан тэгээд шүүх дотроо шүүх ямар ямар шийдвэр гаргах вэ гэдгээ шүүхийн хуулиар заачихсан байсан энэтэйгээ зөрчилдсөн юм ороод ирэх юм бол шүүхийнхээ хуулийн нэмэлт өөрчлөлтийг бас давхар өргөн барьж болоогүй юм уу.

Хэвлэл, мэдээллийн хэрэгслээр хэргийн материалыг прокурорын зөвшөөрлөөр гэсэн Дээд шүүхийн тайлбар байдаг энийг заавал гүйцэтгэх хэрэг байгаа юм уу. Тэгээд ч явж явж татвар дээр барьдаг гол концепци маань элдэв төрлийн хөнгөлөлтүүдийг үзүүлэхгүй гэсэн концепци байгаа шүү дээ. Тэгээд хамгаалах байрыг санхүүжүүлбэл татвараас чөлөөлнө гэсэн заалт энэ төсөлд орж ирж байгаа юм байна тэгвэл татварынхаа тэр концепцийг өөрчилье гэж байгаа бол энийг давхар өргөн барих хэрэгтэй эсвэл үнэхээр хамгаалах байрыг санхүүжүүлэхийг дэмжье гэж байгаа бол төсвийн мөнгөөр ч дэмжих баримт байхыг үгүйсгэхгүй дандаа татвараас чөлөөлдөг концепцоо эвдэхийн оронд ийм ийм зохицуулалтыг хийж болоогүй юм уу. 19 гишүүн өргөн барьсан байна. Энэ гишүүд маань бодвол энэ манай төрийн хууль, УИХ-ын шийдвэр гарах кворумын маань тал хувь нь байна шүү дээ. Тал хувь гэдэг хүчтэй шүү. Тэгэхдээ энэ концепцуудыг өөрчилье гэж байгаа юм байна, том реформ хийгдэх юм байна гэж би ойлгож байгаа гэтэл энэ олон хуулийн концепци өөрчлөх төсөл өргөн баригдсан мөртлөө нөгөө хуулиудыгаа өөрчлөх, хууль нь дагаж өргөн баригдаагүй болохоор сонин байгаа юм.

Засгийн газар зөвшөөрөөгүй байж болж байна 20 гишүүн санаачилсан хууль гэдэг бол хүчтэй л орж ирнэ л дээ. Тэгэхдээ хамгийн гол нь энэ татварын хуулин дээр барьдаг гол концепци, татварын олон чөлөөлөлт хөнгөлөлтүүдийг орхиод эргүүлээд төсвийн мөнгөөр хөнгөлөх тийм салбарууд байж болно шүү дээ тийм концепцийг барьдаг шүү дээ. Тэгэхдээ яг нарийндаа 1990 оноос хойш улс төрийн бүх хүчин хүлээн зөвшөөрөгдсөн юм элдэв төрлийн хөнгөлөлтүүдийг гаргахгүйгээр эргүүлээд заавал тэр салбарт хөнгөлөлт үзүүлэх гэж байгаа юм бол төсөвтөө оруулчихаад төсвийнхөө мөнгийг эргүүлээд тэр хамгаалах байрыг санхүүжүүлэх. Саяын амжиж асуусан хэдэн асуултад хариулт авъя.

Ж.Бямбадорж: -Ганбямба гишүүн юундаа уурлаад байгаа юм.

Н.Ганбямба: -Асуулт асуух боломж олгохгүй юм шиг байна. Саяын загнуулахын өмнө асуусан асуултад хариулт өгөөч ээ.

Ж.Бямбадорж: -Би таныг нэг асуултыг З удаа асуусан учраас өөр асуулт байвал асуугаач гэж байна.

Н.Ганбямба: -Би юм асуух гэсэн чинь ингээд байх юм бол би асуухаа болъё гэж байна. Больчихлоо саяын асуултад хариулт авъя.

Ж.Бямбадорж: -Ганбямба гишүүний асуултад хариулъя.

С.Төмөр: -Хуулийн асуудлаар ялангуяа хууль тогтоомжийн концепцитой холбоотой ганц нэг зүйлийг хэлье гэж бодсон юм. Нэгдүгээрт, хөнгөлөлттэй холбож ярьж байна. Санхүү, эдийн засгийн яамнаас ирүүлсэн санал дээр уг хууль гарсан нөхцөлд хэрэгжүүлэх арга хэмжээний тухай тогтоолын төсөлд уг асуудлыг тусгаад хүрээд ир гэсэн санал өгсөн тэрний дагуу ажиллаж байгаа нэгдүгээрт.

Хоёрдугаарт, бусад хууль тогтоомжтой давхардсан асуудлууд тавигдсан гэсэн. Тэгэхээр хэрвээ үнэхээр энд байх шаардлагагүй, энэ хуульд хэрэггүй гэж үзэх юм бол бид бусад хууль, жишээлбэл Иргэний хууль, Иргэний байцаан шийтгэх хууль, Шүүхийн хуулиасаа ишлэл татаад ерөнхий технологийн асуудал зөвшөөрөл өгснийг хэлэлцэх эсэхийг зөвшөөрсний дараагаар хийж болохоор саналууд байна л даа. Тухайлбал, эвлэрэлтэй холбоотой асуудал бас тодорхой санал хэлж байна энийг бид бодолцох ёстой.

Гуравдугаарт, манай ялангуяа хуульчдын тавиад байгаа саналын нэг зүйл бол Эрүүгийн хуультай, Захиргааны хуультайгаа давхардаад байгаа юм биш үү гэсэн асуудал байгаа юм. Тэрэн дээр бид эргэж харах нь зүйтэй байх. Тухайлбал, нэг өгүүлбэр нэмээд хэд хэдэн заалтыг зохицуулахаар тийм юм харагдаж байна өчигдөр харж байхад. Жишээлбэл, зодох ч юм уу, янз бүрийн эрүүгийн шинжтэй гэмт хэрэгтэйгээ холбогдсон тийм төсөөтэй шинжтэй заалтуудыг Монгол Улсын эрүүгийн хуульд заасан гэмт хэргийн шинжтэй үйлдлүүдээс бусад гэсэн ийм тодотгол хийгээд явчихад энэ хуулийн заалт өөрөө зохицуулалтын хүрээнд хэрэгжээд явах тийм боломжтой юм уу гэж үзэж байна.

Тийм учраас энийгээ авч үзэх шаардлага байгаа. Төгсгөлд нь хэлэхэд Засгийн газрын саналуудын хувьд 20-иод төрлийн санал ирсэн энэний 80-аад хувийг авсан тухайгаа ажлын хэсэг 12 дугаар сард өгсөн тайлбартаа та бүхэнд толилуулсан байгаа тэрэн дээр харах зүйл бий. Тухайлбал, Засгийн газрын санал дээр Монголын зан заншилтай холбож асуудлыг тавиач ээ тэр зөв байх л даа. Тухайлбал, хөдөө уулын буланд байгаа айлын нөхрийг ч юм уу, эхнэрийг ч юм уу чи энэ айлаас яв гэж хэлэх үндсэндээ хуулийн хувьд ч тэр, ёс суртахууны хэм хэмжээний хувьд ч боломж муутай асуудал гэх мэтчилэнгийн өөрийн амьдралд нийцүүлээд хийх нэг асуудал. 

Өөр нэг зүйл бол ялангуяа багийн Засаг дарга нарт олгодог маягаар тусгаарлах байр тийм юмнууд байгаа энийгээ зохицуулаад хаврын чуулганаар хэлэлцэх ийм боломжтой нөхцөл бүрдэх юм бол тухайн асуудлыг зохицуулаад хэлэлцэж болох юмаа гэсэн ийм байр суурьтай байна. Тийм учраас эрхэм гишүүд энэ бүхэнд анхааралтай хандаад хэлэлцэх эсэх талаар зөвшөөрөл өгөөч ээ гэж хүсэх байна.

Ж.Бямбадорж: -Ганбямба гишүүн тодруулъя.

Н.Ганбямба: -Төмөр гишүүний хариулсан дээр ойлголоо. Тэгэхдээ Эрүүгийн хууль, Иргэний хуулийн концепциудтай зөрчилдсөн ийм заалтуудыг эвлэрлийн зарчмаар, бусад сая дурдсан хэдэн зарчмуудтай холбоотой юмыг яаж тэд нартай нийцүүлж энэ хуулийг хэрвээ энэ чигээрээ хэлэлцье гэж байгаа бол өмнөх баталсан хуулиудтай зөрчилдсөн концепцийн зөрчилтэй ийм заалтуудаа яаж янзлах вэ, яаж энийг хэлэлцэж бусад хуулиудтайгаа нийцүүлэх вэ гэсэн асуултыг тавьж байна.

С.Төмөр: -Түрүүн тодорхой хэлэх шиг болсон. Нэгдүгээрт, заалтуудыг дэлгэрүүлэх, тодотгох үүднээс Эрүүгийн хуульд заасан үзэл баримтлалаар, эрүүгийн хуулийн заалтаас бусад зан үйлийн зохицуулалттай холбож нэг асуудлыг тавья. 

Хоёрдугаарт, одоо зохицуулсан байгаа хуулийн энэ хуультай ишлэлээр татъя. Янз бүрийн заалт энд хийхгүйгээр технологийн асуудал шүү дээ.

Гуравдугаарт, эвлэрэлтэй холбоотой нарийвчилсан гэх юм уу үзэл баримтлалын шинжтэй асуудлуудыг одоо хүчин төгөлдөр үйлчилж байгаа хууль, хамгийн гол нь Үндсэн хуультай нийцүүлж зохицуулах асуудлыг тавья гэсэн байр суурьтай байгаа. Тэгэхдээ дашрамд хэлэхэд сүүлд гарсан хууль урд талынхаа гарсан хуулийн концепцийг тодорхой хэмжээгээр хөндөхгүйгээр асуудал тавьж болохгүй гэсэн тийм журам, дэглэм байхгүй шүү дээ. Тодорхой шаардлагатай нөхцөлд урд талынхаа хууль тогтоомжид оруулж байгаа нэмэлт өөрчлөлт эцсийн эцэст өмнөх баталсан хуулийнхаа үзэл баримтлалыг тодорхой хэмжээгээр хөндөж байгаа шүү дээ тэрний жишгээр явж байгаа тийм учраас та бүхний санал бодлыг харгалзаж үзээд дараагийн ээлжинд ажиллахад нийцүүлээд зохицуулж болох юмаа гэсэн байр суурьтай байна.

Ж.Бямбадорж: -Мөрөн гишүүнийг асуултаа асуухыг урьж байна.

Д.Мөрөн: -Би Байнгын хороон дээр асуусан л даа. Энд нэмж тодруулах энэ хэмжээнд гишүүд ч тодорхой хэмжээний мэдээлэл өгөх ийм бололцоо олгох болов уу гэсний үүднээс хэдэн асуулт асууя.

Тэгэхээр Улсын Их Хурал Эрүү, ЭБШХ-ийг баталж гараад энийг маш их ярьсан, хэрэгжээд эхэлсэн байгаа. Гэтэл сая гишүүдийн асуултад гарч байна л даа. Суурь хуулиудын үндсэн концепцид өөрчлөлт орохоор байгаа юм энэ хуулийн төсөл энэ хэлбэрээр явах юм бол. Тэрэн дээр сая Төмөр гишүүний хэлсэн шиг нэг, хоёр үг хийгээд, силк хийгээд хуулийн үндсэн концепцийг өөрчилнө гэж байдаггүй. Энэ дээр хамгийн гол акцент болчихоод байгаа юм л даа. 

Эрүү, ЭБШХ, Иргэний хууль гэдэг юм уу энд ороогүй ерөөсөө хуулийн нэр томьёонд огт дурдагдаагүй байгаа янз бүрийн үг ороод ирчихсэн байна. Тухайлбал, мөрдөн мөшгих, хохирогчид айдас төрүүлэх, түгшүүрт байдалд оруулах тиймэрхүү үгнүүд байгаа юм. Энийг нэг л ойлгохгүй байна энийг тайлбарлаж өгөөч.

Хоёрдугаарт, хуулийн төслийг уншиж танилцаж байхад гэр бүлийн тогтвортой байдлыг хадгалах, түүний нөхцөл бололцоог хангах чиглэлээр сөрөг үг, өгүүлбэрүүд байна. Тухайлбал, төслийн 18.2.1-д гэрээсээ явах буюу тусдаа амьдрахыг үүрэг болгох. Авгайдаа гар хүрчихдэг тэгээд яв гээд би дуртай яваад өгнө тэгвэл. Ийм байдлаар үнэхээр гэр бүл тогтвортой байлгах тэр юуг хөндөөд байгаа юм биш үү. Манай гишүүд ч бас явах байх л даа. Энэ чинь бас хүний өөрийнх нь эрх, эрх чөлөөг хязгаарласан заалтууд оржээ. Жишээлбэл, гэр бүлийнхээ хүнтэй уулзахыг хориглох, утсаар ярих, бичгээр харилцах, бараг хажуугаар төчнөөн метрт өнгөрөхийг хориглох гэсэн иймэрхүү заалтууд байгаа юм. Энэ үнэхээр амьдрал дээр хэрэгжих үү. Бид нар хамгийн гол нь хууль гарахад амьдралд хэрэгжих, манай нөхцөл байдалд тохирсон хууль гаргаж байж энэ маань хэрэгжинэ шүү дээ.

Гуравдугаарт, жишээлбэл гэр бүлийн нэг хүн нь гар хүрээд энэ хуулинд заасан зөрчлийг гаргаад нэг газар очлоо гэж бодъё нэг жил өөр газар явууллаа гэж бодъё. Тэр явуулж байгаа хүн маань жишээлбэл өрхийн тэргүүн юм уу авгай нар цөөхөн байдаг байх л даа тэд нар үнэхээр гэр бүлээ тэжээн тэтгэдэг тийм хүн байвал яах вэ ард нь үлдэж байгаа хүмүүс үндсэндээ ямар нэгэн амьдралын эх сурвалжгүй болно гэсэн үг шүү дээ ийм нөхцөлийг харж үзсэн үү хууль санаачлагчид маань.

Дөрөвдүгээрт, хохирогчийг хамгаалах байр буюу өөр аюулгүй газар гэж байгаа юм. Хохирогчийг хамгаалах байр гэдгийг төсөөлж байна нэг тийм байшин байх байх харуул хамгаалалттай. Өөр аюулгүй газарт хүргүүлэх гээд энэ үгийг тайлбарлаж өгөөч хаана юм бэ хамаатныд нь юм уу, ээж, аавынд нь юм уу, аль эсвэл өөр аймагт юм уу баг дээр энэ асуудал яаж зохицуулагдах вэ, хөдөө орон нутагт. Улаанбаатар хотод ч байдаг байх. Гишүүдийн хамгийн их ярьж байгаа юм бол аливаа хуулийн төсөл өргөн барьсан байхад эдийн засгийн тооцоо хийх ёстой ялангуяа байр барих ийм юмнууд дурдагдсан байна. Тэгэхээр эдийн засгийн тооцоо хийсэн зүйл бид нарт тараагдсан төсөл дээр байхгүй байгаа юм энэ асуудлыг яаж шийдэх вэ гэсэн асуултан дээр хариулт авъя. Хуулийн төслийг дэмжиж байгаа тэгэхдээ ийм байдлаар батлагдана гэвэл энэ утгагүй хууль болно л доо.

Ж.Бямбадорж: -Мөрөн гишүүний асуултад хариулъя.

Т.Ганди: -Хуулийн технологи, үзэл баримтлалын шинжтэй асуудлыг Төмөр гишүүнийг тодотгож хариулж өгөөсэй гэж хүсэж байна. Тэгэхээр энэ хууль нь өөрөө бас шинэ ойлголт, шинэ ухагдахуун гэдэг талаас хууль санаачлагчид нэг бус удаа хариулт өгсөн. Бид нар 5, 6 жилийн өмнө хүчирхийллийн эсрэг тэмцэх, эмэгтэйчүүдийг хүчирхийллээс хамгаалах, тусгаарлах байр гэдэг асуудлыг, тэр үгийг анх удаа сонсож байсан. Энэ үгийг сонсоход сонин байсан, чихэнд наалдахгүй байсан хүн болгон хүлээн зөвшөөрөхгүй байсан. Гэтэл өнөөдөр энэ үйл ажиллагаа нийгэмд бий болсон үзэгдлийг зохицуулах арга зам руу чадан ядан оролцоод туршлага хуримтлуулаад энэ зүйлийг зохицуулах ийм зүйл болж чаддаг юм байна гэдгийг харуулж байгаа юм. Олон судалгаа, олон тохиолдлын талаар бичсэн материалуудыг та бүхэнд танилцахад хэрэг болж магадгүй гээд тараасан байгаа энэ дээрээс үзээрэй гэж хэлмээр байна.

Нөгөө талаас ганц хүрэх асуудлаар хүний аминд хүрдэг тохиолдол бий эхнэртээ. Гэтэл ганц гар хүрэхээс өмнө сэтгэл зүйн дарамтанд, эдийн засгийн дарамтад оруулдаг, тэр гэр бүлд байгаа настай хүмүүс, биеэ хамгаалах чадваргүй улсуудад маш хүчирхийллийн хэлбэрээр олон жил ужиг дарамт үзүүлсэн тохиолдолд хэрхэн яаж таслах вэ гэдэг асуудлыг энд зохицуулахыг оролдсон юм. Тэрнээс биш хоорондын маргаан, сөргөлдөөн бие биентэйгээ үзэл бодол зөрчилдсөн тохиолдол болгонд төрийн бус байгууллага, төр, захиргааны байгууллага, цагдаа, хууль хяналтынхан давхиж ороод тэр гэр бүлийн харилцаанд нөлөөлөх гээд байгаа оролдлого биш. Энэ үзэгдэл ужиграад, даамжраад хэн нэгэн хүн хүнийхээ эрхийн хувьд хохироод төр, захиргааных нь байгууллага болохоор гэр бүлийн асуудлаа гэж хөндлөнд нь хаяад хэнд ч хамааралгүй энэ гэр бүлийн хүчирхийлэлд өртөж байгаа субъектыг хамгаалах эцсийн ужиг зүйлд нь хэрхэн яаж оролцох вэ гэдгийг зохицуулах гэж оролдсон юм. Тэгэхээр нэр томьёоны хувьд өөрчлөх юмнууд байгаа байх. Өөр аюулгүй газар гэдэг тухайн тохиолдолд тухайн хүнд өөрт нь хэсэг хугацаагаар амьдрахад сэтгэл санааны болон хүчирхийллийн энэ айдас, хүйдсийг даван туулахад бололцоотой газар юу байна вэ зөвшилцөөд тэр газарт нь хүргэх ийм шинэ нэр томьёонд орцгооё энэ нэр томьёоны хувьд хуулийн тайлбар гаргах юм уу эргэж зөвшилцөж ярьж өөрчлөх юмнууд байж магадгүй гэж хэлмээр байна.

Тусгаарлах байр, хамгаалах байр, аюулгүй газар хүргүүлэх гэсэн асуудал дээр цоо шинэ ухагдахуун, үзэл баримтлалын шинжтэй асуудал учраас нэлээн ярилцах байх ёстой байхаа гэж бодож байна.

Би мөнхөд Монгол Улс маань энэ 2 сая 500 мянган хүн, 3, 4 сая болно энэ чигээрээ нүүдэлчин байхгүй гэж бодож байна. Ямар нэгэн байдлаар суурин соёл иргэншил рүү тэмүүлж байгаа, суурин газар луу бөөгнөрч байгаа, хотжиж байгаа тэгээд ч бид нар саяхан Нийгмийн хамгааллын мастер төлөвлөгөөг боловсруулахдаа бүсчилсэн хөгжил, тулгуур хотуудаа түшиглээд нийгмийн халамж, үйлчилгээ үзүүлэх ийм төвүүдийг байгуулахаар энэ стратегийн бичиг баримтандаа зааж өгсөн. Энэ дотор хууль зүйн зөвлөгөө өгөх, ажилд зуучлах, хүчирхийлэл, дарамтанд өртсөн хүүхэд, эмэгтэйчүүдэд зөвлөгөө өгөх, тусгаарлах ер нь бүх нийгмийн сервис үйлчилгээний цэгүүд маань энэ тулгуур хотуудад хагас суурин байгаа бүх газруудад байгуулагдана. Бид энэ стратеги рүү явж байгаа. Ийм учраас ерөөсөө тайгад юм уу, говьд юм уу хүчирхийлэлд өртөн тэд нарыг хаана ч байршуулах арга байхгүй бид ерөөсөө ийм уламжлал, зан заншилтай соёл иргэншилтэй учраас энэ хууль ерөөсөө бүтэхгүй гэж үл бүтэх талаас нь биш болж өгвөл бүтээх бид нарын баримталж байгаа тогтолцоо, стратеги хөгжлийн хэв загвар луугаа нийцүүлэхэд энэ хууль маань яаж дөхөх болов оо гэдэг талаас нь яриасай, хэлээсэй гэж бодож байна.

С.Төмөр: -Үзэл баримтлалын хувьд ерөөсөө бүхэл бүтэн үзэл баримтлалын нэг өгүүлбэрээр өөрчилж болно л доо тийм санаагаар хэлээд байгаа юм. Тэртэй тэргүй үзэл баримтлал өөрөө үг, өгүүлбэрээс суурилдаг учраас. Хоёрдугаарт, хэрвээ энэ асуудлыг Их Хурлын индэр дээрээс нэг удаа гарах, хүрэх тухай асуудалтай адилтгаж ярих юм бол ерөөсөө бид сайн засаглалын гэдэг төр ч гэдэг юм уу, бид Үндсэн хуулиараа эрхэмлэн дээдэлсэн тэр зарчмаасаа ямар байдалд хүрэх вэ гэдгийг бид бодолцох ёстой байх.

Гуравдугаарт, төр иргэнээ хамгаалах үүрэгтэй. Түүнээс биш өнөөдөр нөхцөл байдал ийм байна, тэдэн төгрөг хэрэгтэй байна, тэндээс санал ав гэдэг асуудлыг тулгахдаа гол нь хуулийн концепцийн асуудлыг ярьж байгаа асуудал биш байх гэж ойлгож байна. Тооцооны хувьд ажлын хэсэг тооцоо хийгээд Санхүү, эдийн засгийн яаманд хүргүүлсэн тэр хуулийн төсөлтэй давхар танилцаад 2003 оны өнгөрсөн жил 11 дүгээр сарын 7-нд Улаан сайдын гарын үсэгтэй баримт ирсэн энэ дээр хэрэгжүүлэх арга хэмжээнийхээ тогтоолыг батлахдаа энэ асуудлаа тавиад хүрээд ир гэсэн ийм бичиг бидэнд байгаа. Тийм учраас энэ тооцоо байхгүй юм уу, үзээгүй, хараагүй гэдэг асуудлыг материалтайгаа сайн танилцаач гэж хүсэх байна.

Өөр нэг асуудал бол төр явуулах тухай асуудлыг авч үзэх дээр санал нэг байгаа юм. Хохирогчийг хамгаалахдаа нарийвчилсан зохицуулалтыг хийх шаардлагатай гэж үзэж байгаа бол гишүүдийн гаргасан саналыг үндэслэж бид уг төсөлд өөрчлөлт хийнэ гэсэн санаа хэлээд байгаа шүү дээ. 

Аюулгүй байдлын түрүүн Мөрөн гишүүний хэлдэг зарим нэр томьёонуудыг ЭБШХ-ийн нэр томьёонуудтай, эрүүгийн хуулийн нэр томьёотой, захиргааны хариуцлагын хуулийн нэр томьёотой нийцүүлэх юм харагдаж байгаа тэрийг бид хийх ёстой, хийх болно гэдгээ та бүхэнд хэлэх гэсэн юм.

Н.Гэрэлсүрэн: -Төмөр гишүүн сая хариуллаа. Тооцоог хийж бүх гишүүдэд тараасан байгаа. 

Ж.Бямбадорж: -Бадам гишүүнийг асуултаа асуухыг урьж байна.

Ш.Бадам: -Тэгэхээр энэ хууль гарах ерөнхий чиглэл нь зөв байх л даа. Энэ хуулийг уншаад байхад хэрэгжих баталгаа нь харагдаж өгөхгүй байгаа юм. Ямар хэмжээний төсөв мөнгө шаардлагатай болох юм. Хамгаалах байрууд барих нь, хамгаалах байруудыг хичнээнийг барих юм, ямар хэмжээний хөрөнгө мөнгө орох юм, баг-д хамгаалах байр яаж баригдах юм, багийн дарга хойшлуулшгүй арга хэмжээ аваад тэр хоёр нөхрийн нэгийг аваад явах нь л дээ. Яваад хаашаа явах вэ багийн төв дээр нэг хамгаалах байр барих уу, хамгаалах байрны асуудал, төсөв мөнгөний асуудал дээр ямар тооцоо байгаа юм бэ гэж асуумаар байна.

Хоёрдугаарт, түр хамгаалах захирамж, хамгаалах шийдвэр хоёр ямар эрх зүйн ялгаатай байх юм, яаж хэрэгжих юм, түр хамгаалах шийдвэрийг хэрэгжүүлэх баталгаа хаана байна вэ, хамгаалах шийдвэрийг гаргах баталгаа хаана байна вэ гэдэг нь харагдаж өгөхгүй байна энэ талаар ямар бодолтой хийсэн юм бэ.

Итгэмжлэгдсэн төлөөлөгчийг хүний эрхийн үндэсний комисс томилж байх юм шиг байна. Тэрүүгээр орох нь тэгэхээр итгэмжлэгдсэн төлөөлөгч гэдэг нь ямар байдлаар ажиллах юм, орон тооны хүн байх юм уу, энэний цалин мөнгө, ажиллах нөхцөлийг мөн Хүний эрхийн үндэсний комисс хариуцах юм уу, хэн хариуцах юм. 

Тэжээн тэтгэх үүргээсээ санаатайгаар зайлсхийсэн хүнийг шүүх хамгаалах шийдвэр гаргаж өгөх юм байна л даа чи хүүхдээ асарсангүй, тэжээсэнгүй зугатлаа гээд олон юман дээр хэрэгжих муутай ийм юм байгаа юм. Бүр тэжээх чадвар байхгүй түрүүн зарим нь асууж байх шиг байна өөрийгөө ч авч явж чадахгүй тийм юм байхад чи хүүхдээ харсангүй гээд шүүх хамгаалах шийдвэр гаргаад тавьжээ тэр яаж хэрэгжих юм бэ хэрэгжих үндэс байгаа юм уу.

Хойшлуулшгүй арга хэмжээг ЭБШХ-р зөвхөн хэрэг бүртгэгч, мөрдөн байцаагч, цагдаа нар авах ёстой. Гэтэл энэ дээр хойшлуулшгүй арга хэмжээг баг, сумын Засаг даргаас эхлээд тайван орчинд байгаа бүх хүн авахаар хуульчилж зааж байгаа нь тэр хуулийнхаа заалтуудтай түрүүн олон хуулийн заалттай зөрчилдөж байна гэж яриад байгаа юм энэ зөрчилдөж байгаа заалтуудыг хэрхэн яаж зохицуулах талаар бодож байгаа юм бэ цаашдаа зохицуулна гэж яриад байна хариулж байгаа улсууд тийм хуулийн тийм заалттай ингэж зөрчилдөж байгаа тэрийг бид тэгж зохицуулна гээд төслүүдийг оруулж ирээд иж бүрэн шийдэх ийм арга хэмжээг авч болоогүй юу.

Эрх хязгаарлах заалтууд нэлээн байна 14-р зүйлд хэд хэдэн заалтанд байна. Энэ эрх хязгаарлах хугацаа чинь ямар байх юм. Энийг яаж хэрэгжүүлэх юм бэ, хэрэгжүүлэх үндэслэл муутай болоод байгаа юм хүчирхийллээс нь салгах санаа зөв гэтэл энэ хууль гарчихаар бүх юм зогсоод сайн сайхан болно гэж харагдахгүй байна энэ талаар олон талаас нь бодсон байх тодруулж өгөхгүй юу.

Ж.Бямбадорж: -Бадам гишүүний асуултад хариулъя.

Т.Ганди: -Товчон хариулъя яагаад гэвэл асуултууд давхардаад хариултууд давхардаад байна. Хуулийн зөрчлүүдийн асуудлыг хэрхэн яаж зохицуулах вэ гэдэг талаар маш олон асуудлууд гарч байна. Энэ дээр хууль санаачлагчдын хувьд ч гэсэн ажлын хэсэг дээр ярьж байгаа зүйлүүд байна. Жишээлбэл, Гэр бүлийн хууль, Эрүүгийн хууль, ЭБШХ, Захиргааны хариуцлагын тухай хуулиудтай нийцүүлэх асуудлаар. Тэгэхээр бид нар Засгийн газраас ирүүлсэн саналыг ажлын хэсэг хүлээж аваад нийтэд нь ажилласан, зохицуулалт хийхийг оролдсон, нэмэлт өөрчлөлтүүдийг хавсаргаад тараасан байгаа тэрийг эргэж үзээрэй гэж хэлмээр байна.

Ер нь Төмөр гишүүний хэлдгээр хэлэлцэх эсэх асуудлаа шийдвэрлэсэн тохиолдолд бид нар дараагийн хуулиудад нэмэлт өөрчлөлт оруулах зүйлүүдээ нэмээд оруулаад өргөн барьчихад бололцоотой гэж бодож байгаа. 

Гэр бүлийн хүчирхийлэлтэй тэмцэх хуулийн төсөлтэй холбоотой зардлын тооцоо гарсан. Энэ зардлын тооцоог харамсалтай нь Тамгын газар тарааж өгөөгүй байна. Тийм учраас зардлын тооцоон дээр тарчихсан уу, Бадам гишүүнд очоогүй юм байна л даа. Энэ зардлын тооцоо тарсан байгаа. Би ингэж бодож байна. Энэ хамгаалах байр ч юм уу, цагдаагийн хэсэг шиг ямар нэгэн байдлаар шинэ байр, шинэ орон сууц шиг юм баригдах ийм том ойлголт байна, их зардал өсөх юм шиг тэгэхээр түрүүн миний хэлдгээр аймаг, хотуудад байгуулагдах халамж үйлчилгээний төв буюу цогцолбороор үйлчилгээ үзүүлдэг тэр тогтолцоо, тэр үйлчилгээний нэгээхэн хүрээнд энэ хамгаалах байрны маань асуудал өөрөө ороод явна. Тийм учраас нэгэнтээ нийгмийн хамгааллын мастер төлөвлөгөө, тогтолцоо, ерөнхий юугаа заасан учраас энэ хамгаалах байрны асуудлыг тусад нь илүү эдийн засгийн тооцоог хүндрэлтэй, дахиад эх үүсвэр шаардахаар зүйл гэж ойлгож болохгүй юмаа гэж хэлмээр байна.

Ж.Бямбадорж: -Төртогтох гишүүнийг асуултаа асуухыг урьж байна.

Г.Төртогтох: -Энэ хуулийн ач холбогдлыг бодож би дэмжиж байгаа юм. Тэгэхээр Улсын Их Хурал Үндсэн хуульд заасан ёсоор төрийн бодлогыг тодорхойлох үүрэгтэй, бид зөвхөн хууль гаргаад тэр бодлогоо тодорхойлчихоод тэрийгээ хууль болгож гаргах уялдаатай үйл ажиллагаа шүү дээ. Тэгэхээр бодлогын хувьд энэ зөв байгаа юм. Манай нийгэм өнөөдөр үнэхээр хүчирхийлэл, олон хэлбэрээр өргөжин тэлж байгаа зарим хүмүүс бүр зэрлэгшсэн байна шүү дээ би энийг өөрийнхөө тойрог дээр өдөр тутам очиж байдаг учраас мэдэж байна уулзалт хийхэд эмэгтэйчүүд уйлаад нөхөр нь архи уугаад байнга зоддог тэр байтугай сүүлийн үед эцэг, эхээ дарамталж байна ажилгүй залуучууд. Тэгээд нөгөө муу хөгшчүүлийнхээ тэтгэврийг авдаг аваад архи уудаг, архи ууж ирчихээд дахиад өөрсдийг нь дарамталдаг. Хүүхдийг үнэхээр дарамталж байгаа ийм олон хэлбэрээр цаашаа өргөжиж байна. 

Тийм учраас Засгийн газар бодлого тодорхойлсон байгаа. Энэ жилийг Гэр бүлийн жил болгоно гэж Улсын Их Хурал ч гэсэн гэр бүлийн асуудалд анхаарал хандуулахаар ийм бодлого гарчээ. Энэ зөвхөн Монголын биш дэлхий дахинд гэр бүлээр хүнийг хүмүүжүүлэх ёстой гэсэн ийм концепци руу орсон байна. Тийм учраас энэ бодлогын хүрээнд энэ хууль нь гарах ёстой гэж яагаад гэвэл хүчирхийлэл үндсэндээ гэр бүлийн хүрээнд явагдаж байгаа. 

Үндэслэлээ хэлж байж хүн асуултаа тавина шүү дээ. Ийм асуудал байгааг бүгдээрээ мэдэж байгаа шүү дээ. Тийм учраас энэ хуулийг янз бүрийн талаас нь дутагдалтай байгаа нь манай гишүүд үнэхээр оновчтой тодорхойлж хэлж байна. Энийг бид нар хүлээж аваад энэ хууль дээр ажиллая. Их Хурлын гишүүн болгон хуулийн процедур дээр ажилладаг бид нар хуулийг боловсронгуй болгох, санаагы нь, бодлогыг нь тодорхойлж өгдөг тэрийг хуульчилж Тамгын газар хийх ёстой тэрнээс биш бид нар Хууль зүйн байнгын хороо ч дангаараа ингээд бүх хуулийн процедурыг хийгээд байдаг юм биш тийм учраас аль боломжтой гэж үзээд энэ хуулинд санхүүгийн баталгаа нь гаргаад ирсэн байна аль аль талаасаа аваад хэлэлцэхэд боломжтой байна гэдэг саналыг хэлээд энэ боломжийг хангах боломж байна уу гэж ажлын хэсгээс асууя.

Ж.Бямбадорж: -Сая Төртогтох гишүүн санаачлагчийн хувьд та бүхний асуултанд хариуллаа.

Содномдорж гишүүнийг асуултаа асуухыг урьж байна.

Н.Содномдорж: -Би санаачлагчийн хувьд ийм нэмэлт тодруулъя гэж бодсон юм. 

Ж.Бямбадорж: -Санаачлагч хэрэггүй ээ.  Шагдарсүрэн гишүүнийг асуултаа асуухыг урьж байна. Санаачлагчид санаа зовж байгааг сайн мэдэж байна. Санаачлагчдаас хэн нь тайлбар өгөх хэрэгтэй асуулт руугаа битгий оруул.

А.Шагдарсүрэн: -Тэгэхээр Хууль зүйн байнгын хороогоор хэлэлцэхэд ч тэгсэн юм байна, сая зарим гишүүдийн ярианд ч гараад байна л даа. Эрүү, Иргэний холбогдолтой суурь хуулиудын үзэл баримтлал, концепцийг өөрчлөхөд хүргэж байна гээд байгаа юм. Ямар зүйлийг өөрчлөхөд хүргээд байна вэ гэдэг талаар тодруулж мэдмээр байна.

Ж.Бямбадорж: -Шагдарсүрэн гишүүний асуултад хариулъя.

С.Төмөр: -Тэгэхээр бусад суурь хуулиуд гэж хэлээд байгаа Эрүүгийн хууль, Иргэний хууль, хоёр процессын хууль, Захиргааны хариуцлагын хуультай холбогдуулж уг асуудал тавигдаж байгаа юм. Тэгэхээр санал тавьж байгаа хүмүүс маань түрүүчийн асуулт, хариултан дээр тодорхой түвшинд гарлаа ийм ийм зөрчилтэй байна энэ нь болж байна, болохгүй байна гэдгээр бид санал солилцоод авахыг нь авъя. Нэгдүгээрт.

Хоёрдугаарт, яг тэддүгээр зүйлийн жишээлбэл эрүүгийн хуулийн тэддүгээр зүйлийн тийм заалт гээд жишээлбэл зодох гэдэгтэй холбоотой ярья л даа тэгэхээр энэ зодох гэдэг маань Эрүүгийн хуульд заасан зодох гэмт хэрэг, Хүчирхийллийн тухай хуульд байгаа зодох хоёрын ялгаа юу байна вэ энэ чинь тэр лүүгээ орчихоод байна гэсэн тийм асуудал тавьж байгаа тийм учраас тэр суурь хуулиудынхаа ийм зөрчилтэй заалтуудыг одоогийн хуулийн төслийн заалт хоёрыг нийцүүлэх ийм байр сууринаас хандаж ажиллая хамгийн гол нь та бүхэн энэ чуулганаар хэлэлцэх зөвшөөрлийг өгөөч ээ гэж хүсэж байгаа юм. Тэгээд бид холбогдох мэргэжлийн хүмүүсээ оролцуулаад, санал хэлсэн гишүүдийнхээ саналыг аваад ажиллая гэж бодож байгаа.

Ж.Бямбадорж: -Чадраа гишүүнийг асуултаа асуухыг урьж байна.

Б.Чадраа: -Тэгэхээр Монголчууд бид нэгэнт дэлхийн хамтын нийгэмлэгийн гишүүн болж байгаа учраас тэр нийгэмлэгийн иргэн, гэр бүл бүрийн эдэлдэг эрх, ёс журмыг дагахаас яах вэ. Ийм учраас энэ хуулийг хэлэлцэх нь зүйтэй гэсэн хувийн санал байна. 

Хоёр асуудал байна. Нэгдүгээрт, бид Монголчууд гээд өөрийн нэг онцлогтой, соёл иргэншилтэй. Тэгэхээр Монголчуудын язгуур уламжлал, ёс суртахуун, зан заншил, соёл, иргэншил энэ бүгдийг энэ хуульд тусгах явдал онцгой ач холбогдолтой учраас энэ чиглэлээр ямар ажлыг зохион байгуулсан ямар ажлын бүлгийг бий болгосон, хэн гол нь удирдаж ажиллав гэдгийг энэ хууль санаачлагчдаас асуумаар байна.

Хоёрдугаарт, өнөөгийн Монголчуудын номер нэг асуудал бол хүн амын өсөлт тэгээд энэ хуулин дээр хүн амын өсөлтийг дэмжих, урамшуулах, саатуулахгүй энэ талаас нь хянаж үзэх талаас нь шинээр ажил хийх боломжтой гэж бодож байна. Энэ ажлыг 6, 7 сар хүртэл хийх үү гэсэн асуултууд байна. Бүхэлд нь энэ удаад хүлээж аваад тэгээд хэзээ нэгэн цагт батлах асуудлыг хэлэлцэх нь зүйтэй гэсэн саналтай байна.

Ж.Бямбадорж: -Чадраа гишүүний асуултад хариулъя.

Н.Болормаа: -Өнөөдөр гэр бүл дэх хүчирхийллийн асуудал ганцхан Монголын проблем биш бүх нийтийг хамарч байгаа. Манайх нүүдлийн мал аж ахуй эрхэлдэг тэр соёл, зан заншилд тохирсон тэр ахуй дахь хүчирхийлэл нэг өөр юмаа. Хотожсон, олноороо хүн ам оршин сууж байгаа, айл хөршүүд бие биенээ мэддэггүй, ах дүү, хамаатан саднаасаа хол тусгаар байгаа энэ өрхөд эмэгтэйчүүд, хөгшид, хүүхдүүд илүү хүчирхийлэлд өртдөг. Түрүүн гишүүн асуугаад байлаа. Би таны тэр багийн түвшинд ямар нэгэн хамгаалах байр гарч ирэх гээд байгаа юм биш хөдөө хот айлын түвшинд ах дүү, хамаатан садан, тэнд бие биенээ хамгаалах, дэмжих орчин байна багт ерөөсөө хамгаалах байр гарч ирнэ гэсэн ойлголт энэ хуулийн дагуу байхгүй юмаа. Аюулгүй газар хаана аваачих гээд байгаа юм бэ гэдэгт нь төрсөн ах, зодуур, нүдүүрээс хамгаалах ах дүү, хамаатан садныг ч гэсэн бид ойлгож байгаа юм. Тэр итгэмжлэгдсэн төлөөлөгч гэдэг бол орон тооны хүмүүс бий болгоно гэдэг ойлголт биш шүү энийг ойлгоорой гэж бодож байна.

Тэгэхээр энэ хуулинд зан үйл, ёс уламжлалаар ч зохицуулах асуудал байна, өнөөдөр нийгэмд гарч ирээд одоогийн мөрдөж байгаа хууль тогтоомжоор ч зохицуулж чадахгүй байгаа хуулийн гадна үлдээд байгаа асуудлыг яриад байгаа юм. Хүний эрх, эрх чөлөө, амгалан тайван байдлыг гэр бүлийн хүрээнд хамгаалахад энэ хууль өөрөө чухал үүрэгтэй. 

Ж.Бямбадорж: -Өөлд гишүүнийг асуултаа асуухыг урьж байна.

Ц.Өөлд: -Манай хууль санаачлагчид Засгийн газраас гэр бүлийн жил болгож байгаа тэгээд энэ хуулийг гаргах нь зүйтэй юм гэж нэг аргумент болгож хэлээд байна. Гэтэл Гэр бүлийн жил болгосон Засгийн газар нь энэ хуулиудад оруулах 9 заалтыг 9-ыг эсэргүүцсэн байх юм. Тэгэхээр энэ хууль чинь Засгийн газрын бодлоготой, тэр хуулиудтайгаа ерөөсөө нийцэхгүй ийм юм оруулаад ирсэн байх юм. Энэ хуулиудыг өөрчлөхгүйгээр болгож болж байгаа юм уу. Нэгдүгээрт

Хоёрдугаарт, энэ хөдөө орон нутагт хамаарахгүй хууль гэж зарим нь хариулаад байх юм. Хамгаалах байр ч хэрэггүй, хамгаалах юу ч хэрэггүй гээд. Тэгвэл европжсон, хотожсон орнуудын хуулийг орчуулаад оруулж ирэхээ боливол яасан юм бэ.

Гуравдугаарт, 18, 19 хүн санаачилсан байгаа юм их сайхан хэрэг л дээ. НББХ-ноос Дулам, Чадраа хоёроос бусад нь орсон байна лээ. Манай Нийгмийн бодлогын байнгын хороо үнэхээр хамт олонч сайн, сайхан, нийтэч нэг нэгдмэл тийм байнгын хороо байгаа гэж ойлгогдож байна л даа. Энэ хуулийг хот суурин газарт зориулсан хууль болгож өөрчилж болохгүй юу түүнээс биш энэ манай хөдөөгийн ард түмэнд нийцэх ч үгүй, болох ч үгүй ийм хууль байна. Тийм учраас энийгээ татаж авахгүй яасан юм бэ.

Ж.Бямбадорж: -Өөлд гишүүний асуултад хариулъя.

Н.Содномдорж: -Хууль санаачлагчийн хувьд тайлбар өгье. Засгийн газар дэмжээгүй л гэж яриад ойлгуулаад байна. Энэ дээр тэмдэглэсэн байгаа шүү дээ. Засгийн газар зарчмын хувьд дэмжиж байна гээд бичсэн байна. Дэмжсэн харин тэрэн дотор байгаа зарим заалтууд нь манай Төмөр гишүүн, Сугар гишүүн ч ярилаа бид явцын дунд шаардлагатай гэвэл тэр өөрчлөлт оруулах хэсгээ татаж авахад ч бэлэн байгаа юм энэ хуулийг олон улсын жишигт нь нийцүүлж гаргая гэсэн ийм энэ олон гишүүд дэмжлээ гээд тайлбар өгөөд байх юм олон гишүүд дэмжих тусмаа энэ тойрог дээр, энэ сонгогч олон чинь энийг үнэхээр эрэлт хэрэгцээ болж яриад байна. Тийм учраас энэ олон гишүүд санал нэгтэй ийм тулгамдсан асуудал гэдэгт ач холбогдол өгөөд байгаа юм шүү дээ энийг манай гишүүд энийг үнэхээр ойлгох байхаа гэж бодож байгаа.

Хүчирхийллийн асуудлыг маш өргөн хүрээнд ярьдаг болсон энэ бодитой зүйл болсон. Төрийн бус олон байгууллагууд энд оролцож санал бодлоо илэрхийлээд байгаа учраас энэ олон гишүүд арга буюу дэмжиж байгаа юм түүнээс биш нэр оруулах гэж дэмжиж байгаа юм байхгүй гэж ойлгомоор байна гэж хэлмээр байна. Гэр бүлийн жил, Засгийн газар энийг дэмжсэн Улсын Их Хурал хүртэл дэд даргаар ахлуулсан ажлын хэсэг ажилласан шүү дээ бид нар хүртэл өөрсдөө орж энэ хуулийг боловсруулахад зөндөө судалгааны чиглэлээр төслийг боловсруулахад оролцож байсан. 

Хуулин дээр зарим нэг заалт, болохгүй зүйлүүдийг хугацаа байна энэ дунд авъя, засъя гэж ярилцсан. Манай гишүүд ойлгох байхаа гэж бодож байна.

Ц.Өөлд: -Хөдөөнийхөнд зориулаагүй хууль байна гэдгийг хариулахгүй юу.

Н.Содномдорж: -Хөдөөнийхөнд зориулаагүй тийм хууль гэж байхгүй шүү дээ Монгол Улсын хэмжээнд л мөрдөнө.

Ж.Бямбадорж: -Хууль зүйн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Д.Дэмбэрэлцэрэн танилцуулна.

Д.Дэмбэрэлцэрэн: -Улсын Их Хурлын дэд дарга, эрхэм гишүүд ээ,

Улсын Их Хурлын гишүүн Ч.Авдай, Д.Алтай, Д.Арвин, Б.Баттулга, Н.Болормаа, Т.Ганди, Э.Гомбожав, Н.Гэрэлсүрэн, Б.Долгор, Г.Нямдаваа, Л.Одончимэд, Д.Оюунхорол, Н.Содномдорж, Д.Сугар, С.Төмөр, Г.Төртогтох, Д.Туяа, Д.Цэвээнжав, Б.Эрдэнэбилэгт нараас 2003 оны 12 дугаар сарын 24-ний өдөр Улсын Их Хуралд өргөн мэдүүлсэн Гэр бүлийн хүчирхийлэлтэй тэмцэх тухай хуулийн төсөл, түүнтэй холбогдон гарах бусад хуулийн болон Улсын Их Хурлын тогтоолын төслүүдийг Хууль зүйн байнгын хороо 2004 оны 1 дүгээр сарын 6-ны өдрийн хуралдаанаараа хэлэлцлээ.

Өнөөдөр манай нийгэмд гэр бүлийн хүрээн дахь хүчирхийлэл нь бодит үзэгдэл болж, нийгмийн энэхүү сөрөг үзэгдлээс урьдчилан сэргийлэх, түүнтэй тэмцэхтэй холбогдсон харилцааг зохицуулах шаардлагатай гэж хууль санаачлагчид үзжээ. Гэвч өргөн мэдүүлсэн хуулийн төсөл хэлэцлэхэд учир дутагдалтай байна.

Хуулийн төслийг Байнгын хороогоор хэлэлцэх явцад Улсын Их Хурлын гишүүн Д.Сугар процессын ажиллагааг зохицуулсан асуудлыг тодруулах нь үзйтэй, Улсын Их Хурлын гишүүн Ц.Оюунбаатар хуулийн төсөл нь өнөөгийн нийгмийн харилцааг зохицуулах чадвар, амьдралд хэрэгжих боломжийн тухай, Улсын Их Хурлын гишүүн Д.Мөрөн хуулийн төсөлтэй холбогдуулан Эрүүгийн, Иргэний зэрэг хуульд нэмэлт, өөрчлөлт оруулах тухай хуулийн төслүүд нь 2002 онд батлагдсан Эрүүгийн хууль, Иргэний хууль, ЭБШХ, ИХШХШ тухай зэрэг суурь хуулийн үзэл баримтлалыг алдагдуулах, мөн цагдаагийн байгууллагын одоогийн гүйцэтгэж буй чиг үүрэг өөрчлөхөд хүргэж байгаа тухай, Улсын Их Хурлын гишүүн Ц.Шаравдорж хохирогчийг хамгаалах байраар хангах, албадан сургалт явуулах зэрэг ажиллагааг төр хариуцна, мөн гэр бүлийн хүчирхийлэлтэй тэмцэх, урьдчилан сэргийлэх үйл ажиллагааны санхүүжилтийг тухайн салбарын төсөвт тусгуулна гэж тус тус заасан боловч тухайн асуудлаар санхүүгийн тооцоо гаргаж Засгийн газраас саналыг нь аваагүй, хуулийн төслийн зүйл, заалт нь бусад хуультай зөрчилдсөний дээр үндэсний уламжлалыг харгалзсан, монгол хөрсөнд буусан байх шаардлагыг хангаагүй, хэрэгжүүлэх механизм нь тодорхой биш байгаа талаар санал гаргаж байв.

Байнгын хорооны хуралдаанд оролцсон гишүүдийн олонхи нь хуулийг хэрэгжүүлэхтэй холбогдон гарах төсөв, санхүүгийн зардлын тооцоог хавсаргасан байх талаархи Хуульл, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 20.3.4 дэх заалтыг хангаагүй, Эрүүгийн хууль, Иргэний хууль, Шүүхийн тухай, Шүүхийн шийдвэр гүйцэтгэх тухай хууль болон хүчин төгөлдөр мөрдөж байгаа бусад хуулийн зарчим, үзэл баримтлалтай зөрчилдсөн, хэрэгжүүлэх механизм нь бүрхэг тусгагдсан тул Гэр бүлийн хүчирхийлэлтэй тэмцэх тухай хуулийн төсөл, Эрүүгийн хуульд, Иргэний хуульд, ЭБШХ, Прокурорын байгууллагын тухай, Шүүхийн тухай, Гэр бүлийн тухай, Захиргааны хариуцлагын тухай, Улсын тэмдэгтийн хураамжийн хуульд, Хөдөлмөрийн тухай, Шүүхийн шийдвэр гүйцэтгэх тухай, Иргэний хэрэг шүүхэд хянан шийдвэрлэх тухай, Иргэний бүртгэлийн тухай, Цагдаагийн байгууллагын тухай, Аж ахуйн нэгж, байгууллагын орлогын албан татварын хуульд нэмэлт, өөрчлөлт оруулах тухай хуулийн төслүүд болон Гэр бүлийн хүчирхийлэлтэй тэмцэх тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг дагаж мөрдөж байгаа хууль тогтоомжтой нийцүүлж, дахин боловсруулахаар хууль санаачлагчид нь буцаах нь зүйтэй гэж үзлээ. Энэ асуудлаар Улсын Их Хурлын гишүүн Д.Сугар цөөнх болсон байна.

Эрхэм гишүүд ээ,

Гэр бүлийн хүчирхийлэлтэй тэмцэх тухай хуулийн төсөл, түүнтэй холбогодн гарах бусад хуулийн болон Улсын Их Хурлын тогтоолын төслүүдийг хэлэлцэх эсэх асуудлаар Байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Ж.Бямбадорж: -Дэмбэрэлцэрэн гишүүнд баярлалаа. Байнгын хорооны дүгнэлтээс асуух асуулттай гишүүд байна уу.

Одончимэд гишүүнийг асуултаа асуухыг урьж байна.

Л.Одончимэд: -Тэгэхээр нийгмийн гол суурь болсон өрх, гэр бүлтэй холбоотой энэ хуулийн чухлыг манай гишүүд ойлгож байгаа гэж бодож байна. Өнөөдөр 90-ээд оны өмнө гэр бүл салалт 12 хувьтай байсан бол одоо З7 хувьтай болчихоод байна шүү дээ. Гэр бүлээ хуулиар батлуулахаа больж хамтран амьдрагч нэртэй болж төрөлт буурч, хүн амын өсөлт зогсож байна шүү дээ эмч хүний хувьд энийг хэлж байна. Үр хүүхэд өнчирч, гудамжны хүүхэд олширч байна. Ний нуугүй хэлэхэд өнгөтэй, өөдтэй охидууд маань гадаадынхан аваад явж байна шүү дээ. Нийгмийн эмгэнэл болж байна. Аль ч түвшиндээ хүчирхийлэл байна. Шинэ баячууд ч адилхан, ядуучууд ч адилхан. Би үгээ хэлчихье. Ийм учраас манай хуульчид нийгмийн ийм хүчирхийлэл нүдний өмнө байсаар байтал яагаад энэ хуулийг гаргахыг 19 гишүүн санаачилсан энэ хуулийг ойлгохгүй байна гэж бодохгүй байна. Ойлгохыг хүсэхгүй байж болох юм. Гэр бүлээр нь хүйс тэмтэрч байгаа тухай өнөөдөр сонин бүр дээр гарч байна. Энэ чинь жаахнаасаа явсаар байгаад өсөөд ийм болж байгаа хэрэг шүү дээ. Тэр хүүхдүүд чинь ямар орчинд өссөн хүн өнөөдөр аав, ээж бүгдийг гэр бүлээр нь алж байна вэ. Хажуугийн айл чинь байнга хэрүүл, зодоон болж байгааг та бүхэн сонсож байгаа шүү дээ. Өглөө болохоор бүгдээрээ сайхан хувцаслаад юу ч болоогүй юм шиг явж байна шүү дээ энийг бүгдээрээ зохицуулъя, хамт олноороо энэ хуулийг чинь засъя, янзалъя, өөрчилье. Бүгдээрээ нийлээд ажиллаад гаргадаг шүү дээ хуулийг оруулж ирээд шууд баталдаг хууль гэж байхгүй шүү дээ ийм учраас гишүүд ээ энийг ойлгож нэгдүгээрт баталж өгөөч ээ, хэлэлцүүлгийг олгож өгөөч гэж хүсмээр байна.

Хоёрдугаарт, үнэхээр тийм концепцийн чанартай гэдэг юм уу үнэхээр болохгүй байна гэдэг зүйлийг бидэнд санаачилсан 19 гишүүн, манай Нийгмийн бодлогын байнгын хороо бидэнд ой, тойнд ортол 2, З үгээр тайлбарлаж өгөөч. Ер нь гэр бүлийн асуудлыг зохицуулж ирсэн манай Их засаг хуулиас эхлээд байгаа шүү дээ гэр бүлийн асуудлыг аль ч төр жижиг асуудал гэж тавьж байгаа шүү дээ өнөөдөр ийм болчихоод байгаа болохоос биш. Хүчирхийллээс болж хүн ам зүйд өөрчлөлт орж байна шүү дээ. Бид ярьдаг үндэсний аюулгүй байдал гэж яриад байдаг. Гол нь хүн ам зүйн асуудал шүү дээ. Ийм юм болчихоод байхад бид нар тоглоом, шоглоом хийгээд өнгөрөөх гээд байх юм энийг ойлгохгүй байна. Ийм учраас эсэргүүцээд байгаа улсууд ойлгохгүй байгаа юм уу, ойлгохыг хүсэхгүй байгаа улсууд маш бодитой тайлбар хийж өгөөч энэ ийм үзэгдэл байхгүй ингэх шаардлага байхгүй гэдгийг бидэнд ойлгуулж өгөөч гэж хүсэж байна.

Ж.Бямбадорж: -Одончимэд гишүүний асуултад хариулъя.

Ц.Шаравдорж: -Хэдэн зүйл хэлэх зайлшгүй шаардлага байна. Эрхэм гишүүн Одончимэдийн ярьсан зүйлд хариулт болгож хэдэн зүйлийг хэлье. Гэр бүлийн хүчирхийлэл гэдэг сөрөг үзэгдэл өнөөдөр Монголын нийгэмд бий болсон. Үүнийг хууль зүйн талаас нь зохицуулах зайлшгүй шаардлагатайг бид ойлгож байгаа. Өнөөдөр нийгмийн тулгамдсан асуудал болсон учраас Засгийн газраас ч шийдвэр гаргасан үүнийхээ дагуу өнөөдөр хууль зүйн үндэслэлийг бий болгохыг төлөө бид бүгдээрээ энийг нэлээн сайн ойлгож байгаа болов уу гэж бодож байгаа.

Гэхдээ УИХ-ын нэр бүхий 20 гишүүн санаачилсан энэ гэр бүлийн хүчирхийлэлтэй тэмцэх тухай хуулийн төслийг Хууль зүйн байнгын хороогоор хэлэлцээд төсөл санаачлагчид нь буцаах нь зүйтэй гэсэн шийдвэр гарсан талаар хэдэн зүйлийг хэлье. Хууль зүйн байнгын хороо ойлгуулахыг хичээж бүх үндэслэлээ гаргасан. Үнэнийг хэлэхэд ойлгохыг хүсэхгүй байна. Өөрсдөөрөө зүтгэж байна, өөрсдийнхөөрөө тайлбар тавиад ойлгохыг хүсэхгүй байна шүү дээ. Бид төслийг хэлэлцэхдээ хууль зүйн талаас нь, дэгийн хуулийн дагуу төсөлд тавигдах шаардлага, одоо хүчин төгөлдөр мөрдөж байгаа хуулиудтай хэрхэн нийцэж байгаа энэ тал руу нэлээн анхаарсан Хууль зүйн байнгын хороо. Амьдрах чадвартай сайн хууль гаргахын төлөө манай Байнгын хороо үгээ хэлж байгаа. Монгол хөрсөн дээр бууж, хэрэгжих боломжийг бид харж байгаа энэ талаас нь бодоод үзэхэд энэ хуулийн төсөл үнэхээр 20 гишүүн санаачилсан гэхэд дэндүү хариуцлагагүй хууль болсон.

Уучлаарай манай нөхдүүд би зарим зүйлийг шууд хэлье. Хуулийн төсөл боловсруулалт үнэхээр сул байгааг төсөл санаачлагчид өөрсдөө зөвшөөрч байгаа шүү дээ үнэхээр сул болчиход гэхдээ УИХ-ын түвшинд та нар Хууль зүйн байнгын хороо та нар оролцоод энийгээ улам боловсронгуй болгооч ээ гэж нэгэнт хуулийн төслөө боловсруулсан юм бол хууль санаачлагчдын үүрэг хариуцлага гэж байх  ёстой.

Хоёрдугаарт, Монгол хөрсөн дээр бууж өгөхгүй гадны хуулийн хуулбар заалт их байна гэж хэлж байгаа. Сая эрхэм гишүүн маань хэллээ үнэхээр бид Монгол хөрсөн дээр Монгол амьдралыг зохицуулсан хууль гараасай гэж бодож байгаа. Европт байдаг гэрээгээр амьдардаг, хамтран амьдрагчдын хоорондын харьцааны асуудлыг зохицуулсан хуулийн заалтыг өнөөдөр оруулж ирчихээд зүтгээд байгаа юм. Жишээ нь хохирогчийг аюулгүй газар хүргэнэ гэнэ, сумын Засаг дарга өнөөдөр мотоцикльтой хүн ховор тэр хохирогчийг ...

Ж.Бямбадорж: -Асуултад хариулахын оронд мэтгэлзчих юмаа. Уг нь Байнгын хорооны дүгнэлтээс юу асуудаг вэ гэхээр би тэр ийм санал явуулсан, тэр санал алга, эсвэл тийм цөөнх болсон тэр алга, ийм юм байнгын хороон дээр яригдсан тэр тусгагдсангүй гэсэн ийм л юм асуудаг болохоос биш хууль санаачлагчийн төслийг урьд нь баахан асууж ярилцаад дахиад хууль санаачлагчийнхаа төсөл дээр хоёр тал болоод маргачих юмаа. Би дэгийн дагуу шаардаж байна.

Ц.Шаравдорж: -Би үг хэлж болохгүй юу тэгвэл гаръя л даа. 

Ж.Бямбадорж: -Би дэгийн дагуу шаардлага тавьж байна Шаравдорж гишүүн ээ.

Ц.Шаравдорж: -Тайлбар өг гэсэн би Одончимэд гишүүний асуултад хариулж байна.

Ж.Бямбадорж: -Одончимэд гишүүний асуулт бас байнгын хорооны дүгнэлттэй холбоогүй байна гэдгийг асуусны дараагаар хэлсэн. 

Ц.Шаравдорж: -Яагаад Хууль зүйн байнгын хороо эсэргүүцээд байгаа юм бэ гэж хэлсэн. Бид эсэргүүцээгүй энэ хуулийн төслийн боловсруулалт энэ юм чинь ийм байна гэж юмаа хэлж байна шүү дээ.

Ж.Бямбадорж: -Шагдарсүрэн гишүүнийг асуултаа асуухыг урьж байна.

А.Шагдарсүрэн: -Би Хууль зүйн байнгын хорооны даргаас нэг зүйлийг тодруулъя. Хууль зүйн байнгын хороо энэ гэр бүлийн хүчирхийллийн тухай хуулийг хэлэлцэхдээ ер нь ийм хууль гаргах шаардлагатай юм уу, үгүй юу гэдэг дээр ямар дүгнэлт хийсэн юм бэ. Гаргах шаардлагатай хууль гэж үзсэн юм уу, ерөөсөө бусад хуулиудад ямар нэгэн нэмэлт өөрчлөлт хийгээд ийм хууль гаргахгүйгээр байя гэж тогтсон юм уу дүгнэлтэнд энийг хэлсэнгүй.

Ж.Бямбадорж: -Шагдарсүрэн гишүүний асуултад хариулъя.

Ц.Шаравдорж: -Бид энэ хуулийн төлөө байгаа. Гэхдээ энэ хуулиа одоогийн тавьж байгаа энэ хуулийн төсөл боловсруулах шаардлагад нийцүүлээд оруулаад ирээч ээ гэж байгаа юм асуудал тэр шүү дээ. Тэгэхээс биш эсэргүүцэгч болгож ардын дайсан болгож битгий зарлаад байгаач ээ нөхдүүд минь. Би нэг зүйлийг хэлье. Түрүүн манай Нийгмийн бодлогын байнгын хорооны дарга өчигдрөөс эхлээд ийм юм тайлбарлаад байгаа юм. Бид хүн ам төвлөрлөө, хотжиж байна, тэрүүнд зохицуулсан гэж. Бид өнөөгийнхөө бодит амьдралыг зохицуулахын төлөө энэ хуулийг хийж байгаа биз дээ. Гэтэл Баабар шиг гурван хотдоо хүн амыг төвлөрүүлээд хөдөөгийн хүн амыг байхгүй болгоод тийм юм яриад байх юм. Олон удаа ярьсан. Хөдөөг та мэдэхгүй, бид мэднэ. 

Ж.Бямбадорж: - Сугар гишүүнийг асуултаа асуухыг урьж байна. Зөвхөн асуулт асууна. Хууль зүйн байнгын хорооны саналаар санал хураана. Уг нь энэ асуудлыг Засгийн газар өргөн мэдүүлэхдээ манай гишүүд Нийгмийн хамгаалал, хөдөлмөрийн яаман дээр түшиглэж энэ асуудлыг боловсруулж оруулж ирсэн юм байна лээ. Ингээд Нийгмийн хамгаалал, хөдөлмөрийн яаман дээр түшиглэсэн, манай Нийгмийн бодлогын байнгын хорооны гишүүд нэлээд түлхүү орсон учраас Хууль зүйн байнгын хорооны хүсэлтээр энэ асуудлыг хууль зүйн талаас нь Хууль зүйн байнгын хороон дээр ярих нь зүйтэй гэдэг хүсэлт тавьсан учраас Хууль зүйн байнгын хороон дээр тавьж Хууль зүйн байнгын хороогоор дүгнэлт гаргуулсан юм. Уг нь энэ асуудал Нийгмийн бодлогын асуудал. Нийгмийн бодлогын Байнгын хорооны гишүүд бүгдээрээ шахам санаачилсан учраас энийг тэр Байнгын хороон дээр гишүүд хэлэлцүүлэх нь зохимжгүй юм гэж шийдсэн юм. Яагаад энэ асуудлыг хэлж байна вэ гэхээр би энэ талд байна гэдэг тийм хардлага авсан учраас би цохсон хүний хувьд Их Хурлын дарга байхгүй байсан үед би өөрөө цохож энэ байнгын хороонд цохсон юм. Тэгэхээр энийг битгий намайг энд хардаач ээ. Ийм учраас энэ хуулийг хэлэлцэх эсэх талаар цөөнх, олонхи болж нэг нэг хүн ярих ёстой. 

Байнгын хорооны дүгнэлтийг хамгаалж нэг хүн ярих ёстой, цөөнх болсон гишүүн нэг ярих ёстой.

Сугар гишүүний саналыг сонсоё.

Д.Сугар: -Би гурван асуудал ярих юм. Нэгдүгээрт, ерөөсөө энэ хуулийг гаргах зайлшгүй эсэх талаар асуулт гарсан учраас. Ер нь өнөөдөр дэлхий дээр ардчилсан улс орнуудад, ардчилаагүй улс орнууд нь хамаагүй ардчилсан улс орон дотор хүний эрх зөрчиж байгаа үндсэн хэлбэр бол гэр бүлийн хүрээн дэх хүчирхийлэл гэж судалгаагаар тогтчихоод ерөөсөө ярьдаг болчихлоо. Монголд хийсэн олон улсын аргачлалаар хийсэн судалгаагаар Монголд З эмэгтэй тутмын нэг нь манай парламентад хэдэн эмэгтэй байдаг билээ 4 настны нэг нь хүчирхийллийн аль нэгэн хэлбэрт өртдөг гэсэн судалгаа гарлаа. Энд сууж байгаа улсуудын ах дүү, төрөл төрөгсөд дотор та нарын хамаатан, таньдаг улсууд дотор ийм асуудал анхаарлыг чинь татаагүй хүн байхгүй гэдэгт итгэлтэй байна. Бусад улсуудын ярьсантай нийлүүлээд хэлэхэд хүчирхийлэлтэй тэмцэх асуудлыг хойш тавих, хүлцэх, хүлээх боломжгүй болсон байна.

Миний санал бол бид энэ тулгамдсан асуудлыг шийдвэрлэхийн тулд улс төрийн шийдвэрээ гаргая. Парламент улс төрийн байгууллага юм бол. Энэ ардчиллыг хөгжүүлэх, хүний эрхийг хамгаалах шийдвэр төгс байгаа юм бол тэр шийдвэрээ гаргая. Энийг хууль болгох техникийн асуудал бол энэ улс төрийн асуудал бишээ. Тамгын газартай хамтран Төмөр гишүүн бид хоёр хэд хоног суугаад, бид хоёрын бие гайгүй байгаа хоёр өдрийн дотор энийг гайгүй юм болгочих чадал тэнхээ байна. Нэгдүгээрт.

Хоёрдугаарт, концепцийн юм яриад байна энэ дээр хэдийгээр асуудлыг зөв тавьж байгаа ч гэсэн арга зүйн хувьд буруу хандаад байна. Энд ярьж байгаа асуудал бол нэг бүлэг асуудал байна энийг та нар анзаараарай. Эрүүгийн хуулинд заасан эрүүгийн зүйл анги байгаа. Энэ зүйл ангийг хэрэглэх тохиолдолд энэтэй холбогдуулан зүйл ангийг өөрчлөх тухай би яриагүй. Энэтэй холбогдуулан гэр бүлийн хүрээнд харилцан өвөрмөц харьцаа учраас өвөрмөц хамгаалах шаардлагатай арга хэмжээ авах гэсэн нэг бүлэг асуудал байгаа юм. Жишээлбэл, хүндэвтэр гэмт хэрэг үйлдэгдсэн тохиолдолд тэр гэр бүлийн хохирогчийг төр хамгаалалтанд авах гэсэн ийм асуулт байгаа энэ бол эрүүгийн асуудал биш эрүүгийн асуудалтай холбогдсон асуудал нэг бүлэг асуудал.

Хоёр дахь бүлэг асуудал бол эрүүгийн хариуцлага хүлээлгэхээргүй ийм ийм зөрчил үйлдэл гээд нэрлэсэн байгаа тэр бол байж болдог асуудал тэр захиргааны хэлбэртэй байж болно, иргэний хариуцлагын хэлбэртэй байж болно ингээд хоёр дахь бүлэг асуудал байгаа.

Гурав дахь асуудал бол угаасаа гэр бүлийн хүрээний өвөрмөц харилцааны асуудал учраас энд хариуцлага өвөрмөц байх ёстой. Яагаад гэвэл хоорондоо бие биенээ танихгүй хоёр хүний хооронд гарсан зодооны асуудал биш учраас энд их өвөрмөц зохицуулалтын асуудал байгаа. Саяын төсөлд бичсэн улсуудыг хэдхэн ангилаад ингээд хуулийн хэлбэрт оруулах бол үнэндээ хагас өдрийн ажил энийг амалчихъя.

Дараагийн асуудал бол нэг асуудлыг улсууд гуйвуулаад байна. Энэ асуудал гарвал нөхрийг нь барьж аваачиж хол аваачиж модонд хийх, хол аваачиж салгах юм яриад байна тийм юм яриагүй. Энэний эхний гол асуудал бол ухуулж, сэнхрүүлж хоёуланг нь сургуульд суулгаж байгаад ухуулахаар нь буцаагаад нийлүүлэх асуудал гол нь байгаа шүү. Энэ боломжгүй тохиолдолд тусгаарлах, хамгаалах асуудал байгаа энийг гуйвуулж болохгүй энэ альтернатив арга хэмжээ, шүүх нөхцөл байдлыг харгалзаж үзэж байгаад энэ дотроос аль тохирохыг нь хэрэглэнэ гэсэн үг тэрнээс заавал хамгаалах газар аваачих, заавал нөхрийг нь хол аваачиж хорих юм ерөөсөө байхгүй энийг ингэж гуйвуулж болохгүй.

Амьдралын өвөрмөц тохиолдолд тэр хоёрыг улам нийлүүлэх шаардлага гарна. Яагаад гэвэл авгайдаа нүгэлтэй хайртай, хардлагаас болоод хэрэлдээд байдаг тийм улсуудыг жаахан холдуулчихвал илүү үр дүнтэй болно, авгайгаа санаад, залуу хайртай хүн чинь бодно шүү дээ авгай нь эзгүй 14 хоночихоор зэрэг ерөөсөө ингээд байвал би хайртай авгайгаа бүр алдчихаж балрах юм байна энэ хооронд их удлаа гээд эвлэрнэ, зарим улсууд нөгөө хоёрыг шууд зэрэгцүүлж суулгаад учрыг нь хэлээд хамт нэлээн байлгахаар зэрэг ухамсарлаад ойртоно. Энэ олон хэлбэрийн аль бололцоотойг нь шүүх сонгоно нэгдүгээрт.

Хоёрдугаарт, хот хөдөөгийн асуудал энд байхгүй. Тэгэхээр шүүх аль боломжтой арга хэмжээ сонгох учраас хамгаалах газартай газар нь хамгаалах ялаа хэрэгжүүлнэ, ерөөсөө байхгүй уулын ам, хөдөө багт бол тэрэндээ тохирох арга хэмжээг нь авчихна энийг битгий нэг тал руу нь татаж чангаагаач ээ гэсэн юм хэлсэн.

Буцаах төсөл дотор уламжлалт эвдэж байна гэж байна. Энэ дээр уламжлал эвдэрч байгаа алхам бий. Яагаад гэвэл зах зээлийн эдийн засгийн харилцаа чинь угаасаа Монгол уламжлалыг ихээхэн хэмжээгээр эвдэж байна. Гэр бүл чинь өөрөө гэрээ үндсэн дээр тогтдог харилцаа болсон шүү дээ. Чи надад З хүүхэд гаргаж өг оронд нь би чамайг эд хөрөнгөөр дутаахгүй гэдэг юм уу, салах бол чиний компаний төчнөөн хувийг манай хүүхэд авна, төчнөөн хувийг танай хүүхэд авна гээд энэ чинь Монгол уламжлалт харилцаа биш шүү дээ. Нэгэнт нийгмийн харилцаа дэлхийн жишгийг дагаад ингээд байж байхад зарим уламжлалаас арай өөр юм хэрэглэх тийм хариуцлагын асуудал бий. Эдгээр зүйлийг хэлээд гэтэл хариуцлага дээр ийм байгаа одоогийн шүүх дээр гарч байгаа хуулийн байгууллагуудын гарч байгаа гол гашуун нь юу вэ гэхээр авгайгаа зодож байгаа, маргааш нь цагдаа дээр очоод, шүүх дээр очоод нөгөө хүн чинь ариухан цагаан хүн байхгүй, ёстой би буруудлаа дахин авгайгаа зодох байтугай хуруугаа хүргэхгүй, орой болгон хөлийг нь угааж өгч, өглөө болгон цай чанаж өгч байна гээд нөхөр нь тэгж байгаа юм. Тэгэхээр шүүгч за тэгвэл эвлэрч байгаа юм байна гэр лүү нь явуулъя гэхээр зэрэг орой очиж байгаад за яасан их шүүхэд өгдөг хүүхэн бэ гэж байгаад бүр цусыг нь хольж өгч байгаа. Тэгэхээр энэ хуулинд ийм заалт байгаа юм энэ инээдэм биш ийм заалт байгаа. Зөвхөн хохирогчийн эвлэрлээ гэсэн үгээр шүүхийг хэрэгсэхгүй болгосон заалт хүртэл байгаа тэрийг улам шалгаад үнэхээр тийм бодитой нөхцөл байна уу гэдгийг шүүх тогтоогоод үнэхээр гэр лүү нь явуулчихаар хоёулаа гайгүй шиг унтахаар бол явуулж болно худлаа байгаа бол өөр хариуцлагыг шүүх тогтоох эрхтэй байгаа.

Тэгэхээр миний энэ ярьж байгаа зүйлийг техникийн хувьд хэлбэрт нь оруулах амархан, хэрвээ та нар улс төрийнхөө зарчмын шийдвэр гаргачихвал Тамгын газрын хүмүүстэй ажиллая. Миний хамгийн сүүлд хэлэх зүйл бол хэрвээ бид нар хүний эрхийг хамгаалах энэ асуудлыг шийдэх улс төрийн зориг шийдвэр байгаа бол улс төрийнхөө шийдвэрийг гаргая нөхөд өө. Техникийн хууль боловсруулах ажлыг хийх бололцоотой, хугацаа байгаа хаврын чуулганд сайхан болгоод ороод ирнэ.

Ж.Бямбадорж: -Шаравдорж гишүүний саналыг сонсоё.

Ц.Шаравдорж: -Ер нь гэр бүлийн хүчирхийлэлтэй тэмцэх тухай Монголын төрийн бодлогыг бид бүгдээрээ дэмжиж байгаа. Хууль зүйн байнгын хороо хууль зүйн технологи, хуулийн төсөлд тавигдах шаардлага ямар байх вэ гэдэг дээр өөрийнхөө байр суурь дээр хатуу байгаа. Бид иймэрхүү байдлаар манай 20 гишүүн санаачилсан юм, энийг эндээ аргалчихъя гэсэн ийм практик тогтоож байгаа бол энэ хууль тогтоох үйл ажиллагаанд буруу практик. Бид ямар ч хуулийн төсөлд өндөр шаардлага тавьж байж энэ гарах хуульд чинь өөр чанартай гарна шүү дээ. Ийм учраас Хууль зүйн байнгын хороо энэ талаас нь хандсан юм шүү энийг зөвөөр ойлгоорой нэгдүгээрт.

Хоёрдугаарт, бидний тайлбар бол нэлээн олон зүйл байсан би ганц хоёрхон зүйлийг хэлье. Ер нь би түрүүн хэлсэн европын гэр бүлийн харилцааны онцлогт таарсан хуулийг Монголдоо шууд хуулбарласан ийм дутагдал манай хуулийн төсөл санаачлагчид байгаа энийг хүлээх ёстой. Тэр гэрээгээр гэдэг юм уу хамтран амьдардаг хүмүүсийг гэрээс нь явахыг шаардаад хоорондоо 100 метрээс ойр ойртож болохгүй гэж шаардаж болох байх. Монгол хөрсөн дээр энэ болохгүй байгаа юм.

Гуравдугаарт, ер нь энэ хуулийн гол асуудал Монгол гэр бүлийн тогтвортой байдал, гэр бүлийн эв нэгдэл, эвлэрлийг тэргүүн зэрэгт тавих юмсан гэж бодож байгаа. Өнөөдөр гэр бүлийн амьдрал руу төрийн механизм хүч хэрэглэн юуны түрүүнд оролцоно гэдэг бол магадгүй зарим талаараа Монгол гэр бүлийг хөндийрүүлэх, тэр хоорондын харьцааг хүйтэн болгох ийм юм руу орчих юм биш биз ээ. Түрүүн манай зарим гишүүд хэлж байсан гэрээс нь яв гэлээ энэ амархан зарим нь ч дуртай байж болно, зарим нь ч дургүй байж болно гэтэл тэр гэр бүлийн гишүүдийн нөмөр нөөлөгт байдаг, цалин хөлсөөр тэтгүүлж байдаг тэр өвгөд, хөгшид тэр хүүхдийг нэг жил хүртэл хугацаанд хаана, яаж амьдар гэж хэлээд байгаа юм бэ энэ мэтийн Монгол хөрсөн дээрээ буугаач ээ гэж манай төсөл санаачлагчид гэж хэлсэн нь үнэн юмаа. Манай Сугар гишүүн нүдэнд харагдтал ярилаа үнэнээ хэлэхэд манай хуульчид боловсруулалтын шатанд нэр тавьсан боловч манай нөхдүүд оролцоогүй юм. Ийм учраас олонхиороо шийдээд хийх ёстой ер нь бид цаашдаа орж ирж байгаа төсөлд их өндөр шаардлага тавьж байхгүй бол иймэрхүү байдлаар манай гишүүд өөрсдөө санаачилсан гэдэг байдлаар буулт хийж эндээ боловсруулна гэж өөрөө өөртөө ажил нэмэхийг цаашид манай хууль тогтоох үйл ажиллагаанд байх ёсгүй практик шүү.

Ийм учраас Хууль зүйн байнгын хорооны санал ийм үндэстэй юм, ер нь зарчмын дагуу төсөл санаачлагчид нь буцааж аваад хаврын чуулган хүртэл ажиллаад ороод ирэхэд Хууль зүйн байнгын хороо дэмжихэд бэлэн байна.

Ж.Бямбадорж: -Цөөнх, олонхиос нэг нэг хүн үг хэллээ. Одоо санал хураалт явуулъя. Ер нь гишүүд өөр өөрсдийнхөө үзэл бодлыг нэгэндээ уурлалгүйгээр, тулгалгүйгээр гаргаад хэлчихэж баймаар байна. Саналаа хураая. Бодлого байна уу гэвэл байгаа Монголын төр 2004 оныг гэр бүлийн жил гээд зарласан. Гэр бүлийн жил дандаа сайн сайхан талаас нь харахаас илүү бас муу муухай юмыг арилгахад чиглэсэн байх ёстой. Энд нь Монгол Улсын Их Хурал үүрэг гүйцэтгэвэл зүгээр. Та бүхэн өөрсдөө шийднэ биз энийг төгс, төгөлдөр болгож гаргах зайлшгүй шаардлага байгаа нь манай асуулт асуух болон үг хэлсэн, өөрийнхөө үзэл бодлыг илэрхийлсэн олон хүний санаа бодолд байна. Ганцхан юман дээр бүгд төвлөрч байгаа юм байна. Хууль зүйн байнгын хороо хуулиудын зөрчил их байна гэдгийг үндэс болгож байгаа юм бол ганц юман дээр санал нэгдэж байгаа юм байна. Тэр юу вэ гэхээр өнөөдөр Монгол Улсад гэр бүлийн хүчирхийллийн тухай хууль зайлшгүй хэрэгтэй гэдэг дээр санал нэгдэж байгаа юм байна. Ганцхан нэг хэсэг нь буцаагаад энийгээ сайжруулъя, нэг хэсэг нь Их Хурал дээрээ авч байгаад сайжруулъя гэсэн ийм хоёр юман дээр зөрж байна. Гишүүд та бүхэн энийгээ яаж шийдэх нь та бүгдийн оюун ухаан мэдэх асуудал. 

Санал хураалтаа явуулъя. Хууль зүйн байнгын хороо энэ төслийг хууль санаачлагчид нь буцаая гэсэн ийм санал өгсөн байгаа. Би яагаад хоёр байнгын хороонд ямар учиртай хуваарилсан бэ гэдгийг түрүүн хэлсэн. Ингээд Хууль зүйн байнгын хорооны саналаар хуулийн төслийг буцаая гэсэн санал хураалт явуулъя.

Зөвшөөрсөн 15

Татгалзсан З7

Бүгд 52 –68.4 хувийн саналаар дэмжигдсэнгүй.

Үнэхээр би нэгэнт УИХ энэ төслийг өөр дээрээ авсан тохиолдолд чиний миний, танай манай Байнгын хороо гэлгүйгээр Хууль зүйн байнгын хороо, Нийгмийн бодлогын байнгын хороо хоёр энэ төслийг маш сайн боловсруулж өнөөгийн нийгмийн хэрэгцээнд шаардагдах, өнөөдөр УИХ-д хэлэлцье гэсэн тэр хүсэлт зорилгод нийцүүлсэн төсөл бэлэн болгоорой гэдгийг хүсэн ерөөе.

Завсарлага

Ж.Бямбадорж: -Хэлэлцэх асуудалдаа оръё. УИХ-ын 2002 оны 41 дүгээр тогтоолын хавсралтанд нэмэлт, өөрчлөлт оруулах тухай УИХ-ын тогтоолын төслийг хэлэлцэж эхэлье.

Үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын 2002 оны 41 дүгээр тогтоолын хавсралтаар Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж хяналт тавих үндэсний зөвлөлийн нарийн бичгийн даргын үүргийг Хууль зүй, дотоод хэргийн яамны Гэмт хэргээс урьдчилан сэргийлэх ажлыг зохицуулах зөвлөлийн нарийн бичгийн дарга давхар гүйцэтгэж ирсэн. Энэ нь ажилд нэлээн түвэгтэй үйл ажиллагааг өдөр тутам явуулахад хүндрэл бэрхшээлтэй байгаа учраас хууль санаачлагч нэг талаас, нөгөө талаас энэ ажлыг УИХ-ын дэд дарга эрхлэн гүйцэтгэж байгаа бөгөөд ажлын албаны үүргийг Тамгын газрын бүрэлдэхүүнд багтааж гүйцэтгэж ирсэн. Энэ шаардлагыг үндэслэж Тамгын газрын Ерөнхий нарийн бичгийн дарга, зохицуулах зөвлөлийн нарийн бичгийн дарга байх нь зүйтэй гэсэн ийм саналыг та бүхэнд оруулсан юм. Энэтэй холбоотойгоор Хууль зүй, дотоод хэргийн яамнаас зөвлөлийн бүрэлдэхүүнд хүн байхгүй байгаа учраас зөвлөлийн бүрэлдэхүүнд Хууль зүй, дотоод хэргийн яамны төрийн бичгийн даргыг оруулъя гэсэн ийм саналыг дэвшүүлж байна. Ийм учраас хоёрхон өөрчлөлттэй тогтоолын төслийг санаачилж та бүхэнд танилцууллаа. Хэлэлцэн баталж өгөхийг хүсье.

Энэтэй холбогдуулан саналтай гишүүд байна уу. Алга байна.

Хууль зүйн байнгын хорооны дүгнэлтийг сонсоё. Дүгнэлтийг УИХ-ын гишүүн Д.Сугар танилцуулна. 

Д.Сугар: -Улсын Их Хурлын дэд дарга, эрхэм гишүүд ээ,

УИХ-ын гишүүн Ж.Бямбадоржоос 2003 оны 12 дугаар сарын 30-ны өдөр Улсын Их Хуралд өргөн мэдүүлсэн Улсын Их Хурлын 2002 оны 41 дүгээр тогтоолын 2 дугаар хавсралтад нэмэлт, өөрчлөлт оруулах тухай Улсын Их Хурлын тогтоолын төслийн хэлэлцэх эсэх асуудлыг Хууль зүйн байнгын хорооны 2004 оны 1 дүгээр сарын 6-ны өдрийн хуралдаанаараа хэлэлцэж дараахь дүгнэлтийг гаргалаа.

1.Улсын Их хурлын 2002 оны 41 дүгээр тогтоолын 2 дугаар хавсралтад заасан Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж, хяналт тавих Үндэсний зөвлөлийн бүрэлдэхүүнд нэмэлт оруулах, Зөвлөлийн нарийн бичгийн даргыг өөрчлөх тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон нийт гишүүд үзсэн болно.

2.Байнгын хорооны хуралдаан дээр Үндэсний зөвлөлийн бүрэлдэхүүнд Хууль зүй, дотоод хэргийн сайдыг нэмж оруулах, Улсын Их Хурлын тухай хуулийн дагуу Улсын Их Хурал, түүний гишүүд, Байнгын болон бусад хорооны үйл ажиллагаанд мэргэжил, арга зүй, техник, зохион байгуулалтын туслалцаа үзүүлэх болон ажиллах нөхцөлөөр хангах үүрэг бүхий Тамгын газрыг удирдаж, тодорхой ажлыг эрхлэн гүйцэтгэж байгаа Улсын Их Хурлын Тамгын газрын Ерөнхий нарийн бичгийн дарга нь Үндэсний зөвлөлийн өдөр тутмын ажлыг зохион байгуулж удирдах нь эрхлэх асуудлын хувьд боломжгүй юм. Харин Үндэсний зөвлөлийн нарийн бичгийн дарга нь орон тооны ажиллаж, Зөвлөлийн ажлын албыг удирдан, Үндэсний зөвлөлөөс Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж, хяналт тавих ажлыг улсын хэмжээнд уялдуулан зохицуулахад туслах, Зөвлөлийн өдөр тутмын үйл ажиллагааг зохион байгуулж ажиллах нь илүү үр дүнтэй байна гэж Улсын Их Хурлын гишүүн Д.Дэмбэрэлцэрэн, Ц.Оюунбаатар нараас гаргасан саналыг Байнгын хороо дэмжсэн болно.

З.Тогтоолын төсөлд дээрх саналаас өөр зарчмын зөрүүтэй санал гараагүй тул төслийг анхны хэлэлцүүлгээр батлах саналтай байна.

Эрхэм гишүүд ээ,

Тогтоолын төслийн хэлэлцэх эсэх асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Зарчмын зөрүүтэй саналын томьёоллыг Та бүхэнд тараасан болно.

Анхаарал тавьсанд баярлалаа.

Ж.Бямбадорж: -Баярлалаа. Дүгнэлттэй холбогдуулж асуулт асуух гишүүд байна уу. Алга байна. Зарчмын зөрүүтэй саналаар санал хураалт явуулъя.

Байнгын хороо тогтоолын төслийг хэлэлцье гэсэн санал өгсөн учраас хэлэлцье гэсэн санал хураалт явуулъя.

Зөвшөөрсөн З8

Татгалзсан З

Бүгд 41 –92.7 хувийн саналаар дэмжигдлээ.

Байнгын хороо анхны хэлэлцүүлгийг хийсэн учраас зарчмын зөрүүтэй саналаар санал хураалт явуулъя. Байнгын хорооны саналын дагуу анхны хэлэлцүүлгийг явуулъя гэсэн санал хураалт явуулъя.

Зөвшөөрсөн ЗЗ

Татгалзсан 8

Бүгд 41 –81.0 хувийн саналаар дэмжигдлээ.

Зарчмын зөрүүтэй саналаар санал хураалт явуулъя. Төслийн Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж, хяналт тавих Үндэсний зөвлөлийн бүрэлдэхүүний гишүүнд “Хууль зүй, дотоод хэргийн дэд сайд” гэснийг “Хууль зүй, дотоод хэргийн сайд” гэж өөрчлөх Д.Дэмбэрэлцэрэн гишүүний гаргасан санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

Төслийн зөвлөлийн нарийн бичгийн дарга “Улсын Их Хурлын Тамгын газрын Ерөнхий нарийн бичгийн дарга байна” гэснийг “Зөвлөлийн нарийн бичгийн дарга нь орон тооны байна.” гэж өөрчлөх Ц.Оюунбаатар гишүүний санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 8

Бүгд 42 –81.0 хувийн саналаар дэмжигдлээ.

Тогтоолын төслийг баталъя гэсэн санал хураалт явуулъя.

Зөвшөөрсөн З8

Татгалзсан 4

Бүгд 42 –90.5 хувийн саналаар батлагдлаа.

Дараагийн хэлэлцэх асуудалдаа оръё. Монгол Улсын эдийн засаг, нийгмийг хөгжүүлэх үндсэн чиглэлийг боловсруулах, батлуулах, түүний хэрэгжилтийг хангахад баримтлах журам батлах тухай УИХ-ын тогтоолын төслийн эцсийн хэлэлцүүлгийг явуулъя.

Эцсийн хэлэлцүүлэгт бэлтгэсэн тухай Эдийн засгийн байнгын хорооны дүгнэлтийг сонсоё. Дүгнэлтийг Улсын Их Хурлын эрхэм гишүүн Ц.Дамиран танилцуулна.

Ц.Дамиран: -Улсын Их Хурлын дэд дарга, эрхэм гишүүд ээ,

УИХ-ын 2004 оны 1 дүгээр сарын 2-ны өдрийн нэгдсэн хуралдаанаар Монгол Улсын эдийн засаг, нийгмийг хөгжүүлэх үндсэн чиглэлийг боловсруулах, батлуулах түүний хэрэгжилтийг хангахад баримтлах журмыг батлах УИХ-ын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Байнгын хороо уг тогтоолын эцсийн хэлэцлүүлгийг бэлтгэсэн төслийг 2004 оны 1 дүгээр сарын 6-ны өдрийн хуралдаанаараа хэлэлцлээ. УИХ-ын нэгдсэн хуралдаанаар санал хурааж шийдвэрлэсэн асуудлуудыг төсөлд бүхэлд нь тусган оруулж, хуулийн техник, хэл найруулгын талаас нь төслийг бүхэлд нь хянан үзлээ.

Төслийн анхны хэлэлцүүлгийг хийж санал хураах явцад “Жил бүрийн Үндсэн чиглэлийн нэгдсэн дүнг үндэслэн Засгийн газар үйл ажиллагааныхаа хөтөлбөрийн биелэлтийг гаргаж, Монгол Улсын Ерөнхий сайд УИХ-ын сонгуулийн жилийн хаврын чуулганд танилцуулах” гэсэн заалтыг нээлттэй үлдээж, Төсвийн байгууллагын удирдлага, санхүүжилтийн тухай хуулийн заалттай уялдуулан эцэслэн боловсруулах үүрэг өгөгдсөн билээ. Байнгын хороо уг асуудлыг хэлэлцээд Засгийн газрын мөрийн хөтөлбөрийн биелэлтийг сонгуулийн өмнөх мэдэгдэлтэй хамтатган УИХ олон нийтэд мэдээлэх хэлбэрээр тусгах нь илүү зохистой бөгөөд энэ чиглэлээр дээрх заалтыг өөрчлөн найруулах нь зүйтэй гэж үзсэн болно. Энэ талаарх саналын томьёоллыг та бүхэнд тараасан.

Улсын Их Хурлын эрхэм гишүүд ээ,

Байнгын хорооноос оруулж байгаа саналыг шийдвэрлэж, УИХ-ын тогтоолын төслийг баталж өгөхийг хүсье.

Анхаарал тавьсанд баярлалаа.

Ж.Бямбадорж: -Баярлалаа. Байнгын хорооны дүгнэлтээс асуух асуулттай гишүүд байна уу.

Балсандорж гишүүнийг асуултаа асуухыг урьж байна.

Х.Балсандорж: -Байнгын хорооны дүгнэлтээс асуух гэсэн юм. Саналын зөрүүтэй томьёолол дээр ороод ирсэн байна л даа би байнгын хорооны хурал дээр ярьж байсан юм. Өгүүлбэрийн сүүлийн хэсэг буюу Төсвийн байгууллагын удирдлага, санхүүжилтийн тухай хуулийн З6 дугаар зүйлд заасан сонгуулийн өмнөх мэдэгдэлтэй хамт гэдгийг хасчихвал яасан юм бэ гэсэн асуулт яригдаж байсан. Энэ хэвээрээ ороод ирсэн байна. Үндэслэл нь ямар байсан юм бол доо тодруулъя.

Ж.Бямбадорж: -Балсандорж гишүүний асуултад хариулъя.

Ц.Дамиран: -Эцсийн хэлэлцүүлгийн явцад энэ заалтыг нээлттэй үлдээсэн. Үүнийг төсвийн байгууллагын удирдлага, санхүүжилтийн тухай хуультай уялдуулж хийе гэсэн үүрэг өгөгдсөн юм. Төсвийн удирдлага, санхүүжилтийн тухай хуулийн З6 дугаар зүйлд сонгуулийн өмнөх мэдэгдэл гэсэн бүхэл бүтэн бүлэг байгаа юм. Энэ дээр сонгууль болох жилийн хавар өөрөөр хэлбэл сонгууль зарлахаас сараас доошгүй хугацаанд улс орны эдийн засаг, нийгмийн байдал, Засгийн газрын санхүүгийн тайлан, УИХ, олон нийтэд мэдээлнэ гэсэн ийм заалт байгаа юм. Бидний түрүүчийн заалт бол хаврын чуулганы хурлаар хэлэлцүүлнэ гэсэн ийм үгтэй байсан. Хаврын чуулганы хуралдаанаар гэхээр хугацааны хувьд давчуу болчихоод болж өгөхгүй байгаа юм. Тийм учраас бид хугацааны хувьд сонгууль зарлахаас 1 сараас доошгүй хугацаа гэж хугацааг авахын тулд энэ сонгуулийн юутай уялдуулж авч үзсэн юм. Удирдлага, санхүүжилтийн хуулийн заалтай энэтэй тохирч байгаа нэгдүгээрт.

Хоёрдугаарт, нэг журамд, нэг хуулинд заагаад байснаас ерөөсөө сонгуулийн өмнөх мэдэгдэлтэй хамтруулаад энэ Засгийн газрын 4 жилийн мөрийн хөтөлбөрийг хамтад нь УИХ олон нийтэд мэдээлэх нь илүү зохимжтой юмаа гэж ийм байдлаар хэлэлцүүлсэн юм.

Ж.Бямбадорж: -Балсандорж гишүүн тодруулъя.

Х.Балсандорж: -Энэ хуулийн заалтыг авчирч журманд тодруулж оруулаад байгаа юм. Би хуулийн заалт хуулиараа явчихвал яадаг юм бэ энэ журам учраас хуулийн заалтыг заавал авчирч журамд тодотгох ямар шаардлага байгаа юм бэ гэж яриад байгаа юм зохимжгүй юм шиг байгаа юм. Дараа нь аль нь хүчтэй вэ гэдэг асуудал яригдана шүү дээ. Хуулиа барих юм уу, дүрмээ барих юм уу.

Ж.Бямбадорж: -Цогтбаатар гишүүнийг асуултаа асуухыг урьж байна.

Р.Цогтбаатар: -Энэ дээр нутгийн захиргааны байгууллага гэдэг нэр томьёо гараад маш олон яригдаад байгаа юм. Нутгийн захиргааны байгууллага гэдэг маань урьд нь юм уу, Засаг дарга нь юм уу хэн нь юм бэ. Урьд нь гарсан хууль тогтоомжууд дээр орон нутгийн удирдлага, иргэдийн төлөөлөгчдийн хурал, Засаг дарга гэсэн нэр томьёо яваад байгаа л даа. Тэгэхээр энэ редакцийн шахуу тодруулж асуух гэсэн юм.

Ж.Бямбадорж: -Асуултад хариулъя.

Т.Очирхүү: -Төрийн захиргааны төв болон нутгийн захиргааны, төрийн захиргааны байгууллага гэдэг энэ ойлголт нь төсвийн байгууллагын удирдлага, санхүүжилтийн тухай хуулинд тийм томьёолол байсан би үзэж байсан. Тэр томьёололтой нь ижилхэн болгочихъё. Би Цогтбаатар гишүүний асуултыг журман дээр уншихдаа анзаарч байсан. Тэгэхдээ түрүүлж гаргасан УИХ-ын баримт бичигтэй ижилхэн байсан учраас тэр нь болох юм байна гээд явуулсан л даа томьёоллын хувьд ижил болгоё. Төсвийн байгууллагын удирдлага, санхүүжилтийн хуулин дээр тэгж байсан шиг санагдаад байна.

Ж.Бямбадорж: -Нутгийн захиргааны байгууллага гэдэг зөвхөн төрийн захиргааны байгууллагыг хэлж байгаа юм.

Т.Очирхүү: -Төрийн захиргааны төв болон нутгийн захиргааны байгууллага энэ чинь дандаа төрийн захиргааны байгууллага ярьж байгаа юм энэ дээр байгаа ойлголт нь нутгийн захиргааны, төрийн захиргааны байгууллагуудыг хэлж байгаа юм тэгж ойлгож байгаа юм. Түрүүн бид нар хуулин дээр тэгээд явчихсан юм байна лээ тэгээд болох юм байна гээд явуулж байсан эргэж нягтлаад төрийн захиргааны төв болон нутгийн захиргааны байгууллага. Балсандорж гишүүн тийм санал гаргасан. Байнгын хороон дээр би гишүүдэд мэдээлсэн. Төсвийн байгууллагын удирдлага, санхүүжилтийн тухай хуулийн З6 дугаар зүйлээр бид нар шийдсэн юм байна лээ. Тэр нь Засгийн газар улс орны нийгэм, эдийн засгийн байдал болон Засгийн газрын санхүүгийн байдлыг сонгууль зарлахаас сарын өмнө олон нийтэд Улсын Их Хурал мэдээлнэ. Тэгээд Засгийн газар биш, Улсын Их Хурал олон нийтэд мэдээлнэ гээд З6 дугаар зүйлийг сонгуулийн өмнөх мэдэгдэл гээд нэрлэсэн байгаа юм. Тэрнийг хуульчидтай тодорхой яривал Бямбадорж даргатай зөвлөсөн. Бямбадорж дарга төрөн гарсан хуулийн дагуу тэр хуулийн заалттай хамтад нь цаг хугацааны хувьд энэ журамд орж ирж байгаа үндсэн чиглэлийн сонгуулийн жилийн дүгнэлт орж байвал зүгээр юм байна гэж зөвлөсөн учраас тэр лүү ишлэл авсан юм.

Балсандорж гишүүн яг зохион байгуулалтан дээрээ хамтдаа ороод ирнэ гэж заавал тэр хууль руу ишлэл хийгээд байх хэрэг байна уу даа гэж байгаа юм. Найруулгын хувьд ингэж болмоор байгаа юм. Үндсэн чиглэл, Засгийн газрын мөрийн хөтөлбөр жил болгон Үндсэн чиглэлийн үр дүнд үндэслээд мөрийн хөтөлбөрийн талаар Монгол Улсын Ерөнхий сайд Улсын Их Хурлаар дамжуулан олон нийтэд мэдээлнэ гэчихээд энэ асуудлыг Төсвийн байгууллагын удирдлага, санхүүжилтийн тухай хуулийн З6 дугаар зүйлд заасан сонгуулийн өмнөх мэдэгдэлтэй цаг хугацааны хувьд хамтад нь асуудлыг шийдвэрлэнэ гэдэг юм уу олон нийтэд мэдээлнэ гээд засчихвал өгүүлбэр нь эвтэйхэн болох юм.

Байнгын хороон дээр Балсандорж гишүүн хэлэхэд гишүүд цаг хугацааны хувьд энэ хоёр нь хоорондоо холбогдох ёстой гэж санал хураасан учраас болохгүй байгаа юм. Найруулгын хувьд Балсандорж гишүүний логикийг авбал арай эвтэйхэн байж болохоор байгаа юм. Бямбадорж дарга энд оролцсон шүү дээ. Байнгын хороогоор орохын өмнө Бямбадорж даргатай зөвлөсөн юм хууль зүйн талаас нь яах нь зүйтэй вэ гээд.

Ж.Бямбадорж: -Нэгдсэн хуралдаан дээр нэгдүгээр хэлэлцүүлэг хийхэд хоёр юм болчихоод энийг нэгтгээд нэг асуудлыг Байнгын хороонд үүрэг өгсөн шүү дээ. Яагаад гэвэл сонгуулийн урьд Төсвийн удирдлага, санхүүжилтийн хуулиар нэг юм хийгээд, дараагаар нь сонгуулийн дундуур нэг юм хийгээд хоёр юм хоёр хуулиар хийгээд байж магадгүй энийгээ нэгтгэвэл дээр юм гэсэн Байнгын хороо орж ирж байгаа юм байна.

Санал хураалт явуулъя. Зарчмын зөрүүтэй саналаар санал хураалт явуулъя.

Төслийн 8 дугаар зүйлд “Жил бүрийн үндсэн чиглэлийн нэгдсэн дүнд үндэслэн, Засгийн газрын бүрэн эрхийн хугацааны үйл ажиллагааны хөтөлбөрийн биелэлтийг Төсвийн байгууллагын удирдлага, санхүүжилтийн тухай хуулийн З6 дугаар зүйлд заасан сонгуулийн өмнөх мэдэгдэлтэй хамт УИХ олон нийтэд мэдээлнэ” гэсэн заалт нэмэх гэсэн Байнгын хорооны санал байна. Найруулгын хувьд би саяын Очирхүү даргын уншсан Балсандорж гишүүний гаргасан санал байгаа юм байна. Авч болох юм санал ч юм уу найрлагын хувьд энэ санал батлагдахад авчихаж болмоор юм шиг бодогдож байна эцсийн найруулга сонсох үед энийг анхаараарай. Логикийн өмнө талд хугацааны хувьд нэгтгэе гэсэн саналыг хүлээж авч болох байхаа гэж бодож байна. Энэ саналыг дэмжье гэсэн санал хураалт явуулъя.

Зөвшөөрсөн 41

Татгалзсан 2

Бүгд 4З –95.3 хувийн саналаар дэмжигдлээ.

Монгол Улсын эдийн засаг, нийгмийг хөгжүүлэх Үндсэн чиглэлийг боловсруулах, батлуулах түүний хэрэгжилтийг хангахад баримтлах журам батлах тухай УИХ-ын тогтоолын төслийг баталъя гэсэн санал хураалт явуулъя.

Зөвшөөрсөн З8

Татгалзсан 4

Бүгд 42 –90.5 хувийн саналаар дэмжигдлээ.

Дараагийн хэлэлцэх асуудалдаа оръё. Монгол Улс, Азийн хөгжлийн банкны хооронд байгуулсан “Засаглалын шинэчлэлийн хөтөлбөрийн хоёр дахь шатны зээлийн гэрээ” болон “Засаглалын шинэчлэлийн чадавхийг бэхжүүлэх техник туслалцааны зээлийн гэрээ”-г соёрхон батлах тухай хуулийн төслийг хэлэлцье.

Хуулийн төслийн талаарх хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Ч.Улаан танилцуулна.

Ч.Улаан: -Улсын Их Хурлын дэд дарга, эрхэм гишүүд ээ,

Монгол Улсын Засгийн газар Азийн хөгжлийн банкны хооронд засаглалын шинэчлэлийн хөтөлбөрийг 2000 оноос хэрэгжүүлж дуусаж байгаа. Энэ хөтөлбөр нь 25 сая долларын хэмжээтэй бөгөөд үүнээс 20 саяыг нь улсын төлбөрийн тэнцлийг сайжруулахад үлдсэн 5 саяыг нь төрийн захиргааны шинэчлэлийн эхний ээлжинд шилжих байгууллагуудын чадавхийг бэхжүүлэхэд зориулагдсан. Хөтөлбөрийн зээлийг дагалдан төрийн захиргааны шинэчлэлийн эхний үе шатыг хэрэгжүүлэх, дараагийн үе шатны бэлтгэлийг хангах, түүнчлэн орон нутгийн бэлтгэлийг хангах, төсвийн зардлын удирдлагыг сайжруулахад зориулан буцалтгүй тусламжийг авч ашигласан. Буцалтгүй тусламжийн хэмжээ З.6 сая доллартай тэнцэж байсан.

Засаглалын шинэчлэлийн нэг дэх хөтөлбөрийн хүрээнд Төсвийн байгууллагын удирдлага, санхүүжилтийн хуулийг боловсруулан баталж 2003 оны 1 дүгээр сарын 1-нээс мөрдүүлж эхэлсэн. Энэ хуулийн заалтуудыг цаашид үр дүнтэй хэрэгжүүлэх үүднээс Азийн хөгжлийн банкны хөнгөлөлттэй зээлээр засаглалын шинэчлэлийн хөтөлбөрийн 2 дахь үе шатыг хэрэгжүүлэхээр тохиролцсон юм. Энэ хоёр дахь шатны хөтөлбөрт зориулан Азийн хөгжлийн банкны тусгай зориулалтын сангаас нийт 15.5 сая доллартай тэнцэх зээлийг олгох юм. Үүнээс 1З.5 сая долларыг бодлогын зээл хэлбэрээр улсын төсөвт дэмжлэг болгон олгох учиртай. Энэ зээл 24 жилийн хугацаатай, зээлжих тусгай эрхийн ханшаар олгогдох нөхцөлтэй юм.

Мөн үлдэж байгаа 2 сая долларыг техникийн туслалцааны зээлийн хэлбэрээр З2 жилийн хугацаатай дээрхийн адил нөхцөлөөр авч ашиглахаар тохиролцсон. Энэ хөтөлбөрийг дагалдан 600 мянган ам.долларын зээлийн туслалцааны төрийн захиргаа, санхүүгийн удирдлагыг бэхжүүлэх төсөл батлан хэрэгжиж эхлээд байна. Засаглалын шинэчлэлийн хөтөлбөрийн 2 дахь үе шатны төслийн зорилго нь байгууллагын чадавхийг бэхжүүлэх, төрийн үйлчилгээнд мэдэгдэхүйцээр өөрчлөлт хийх, санхүүгийн тогтвортой байдлыг хангах, засаглалын шинэчлэлийг тууштай хэрэгжүүлэх замаар улсын салбарын удирдлага, хариуцлага, үр ашгийг дээшлүүлэхэд оршиж байгаа юм.

Засаглалын шинэчлэлийн эхний хөтөлбөрийн хүрээнд туршилтын журмаар авч хэрэгжүүлсэн арга хэмжээний үргэлжлэл болгон улсын салбарт удирдлага, санхүүжилтийн шинэчлэлийн шат дараатайгаар аажмаар хэрэгжүүлэхэд дэмжлэг үзүүлнэ. Санхүүгийн тогтвортой байдлыг сайжруулах, нийгмийн хамгааллын системийг бэхжүүлэх, улсын салбарын нөөцийн удирдлагыг бэхжүүлэх, төв, орон нутгийн засаг захиргааны нэгжүүдийг нэгтгэх зэргээр санхүүгийн удирдлагыг сайжруулахад чиглэгдсэн цаашдын арга хэмжээг ч үргэлжлүүлэн хэрэгжүүлэхээр төлөвлөж байгаа.

Засаглалын шинэчлэлийг тууштай хэрэгжүүлэх үүднээс төрийн инстуцид итгэх итгэлийг нэмэгдүүлж төрийн албаны соёлыг төлөвшүүлэх, төрийн гол гол бүтцүүдийн ил тод байдал, хариуцлагыг өндөржүүлэх, төрийн өмчит үйлдвэрийн газруудад сайн засаглалын хэм хэмжээг хэрэгжүүлэх, нийгмийн хамгааллын үр дүнтэй арга хэмжээг төлөвлөх зэрэг үйл ажиллагааг хэрэгжүүлэхээр төлөвлөсөн. Энэ төслийг Азийн хөгжлийн банкны захирлуудын зөвлөлийн хурлаар хэлэлцэж баталсан. Засгийн газар зохих журмын дагуу боловсруулж УИХ-ын Байнгын хороодтой зөвшилцсөний үндсэн дээр зээлийн гэрээнд гарын үсэг зурсан. Засгийн газар энэ зээлийн гэрээг соёрхон батлуулахаар УИХ-д өргөн мэдүүлэх шийдвэр гаргасан юм. Ингээд засаглалын шинэчлэлийн 2 дугаар хөтөлбөрийн зээлийг хэлэлцэн соёрхон баталж өгөхийг хүсье.

Ж.Бямбадорж: -Баярлалаа. Ажлын хэсэгт Санхүү, эдийн засгийн сайд Ч.Улаан, Санхүү, эдийн засгийн яамны Эдийн засгийн хамтын ажиллагааны бодлого, зохицуулалтын газрын орлогч дарга Ганхуяг, тус газрын мэргэжилтэн Ц.Тунгалаг нар оролцож байна. 

Илтгэлтэй холбогдуулан асуулт асуух гишүүд байна уу. Алга байна. Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Н.Ганбямба танилцуулна.

Н.Ганбямба: -Монгол Улсын Их Хурлын дэд дарга, эрхэм гишүүд ээ,

Монгол Улсын Засгийн газраас өргөн мэдүүлсэн Монгол Улс, Азийн хөгжлийн банкны хооронд 2003 оны 12 дугаар сарын 9-ний өдөр байгуулсан “Засаглалын шинэчлэлийн хөтөлбөрийн хоёр дахь шатны зээлийн Гэрээ” болон “Засаглалын шинэчлэлийн чадавхийг бэхжүүлэх техник туслалцааны зээлийн Гэрээ”-г соёрхон батлах тухай хуулийн төслийг хэлэлцэх эсэх тухай асуудлыг Аюулгүй байдал, гадаад бодлогын байнгын хороо 2004 оны 1 дүгээр сарын 6-ны өдрийн хуралдаанаараа хэлэлцээд дараахь дүгнэлтийг оруулж байна.

Монгол Улсын Засгийн газар, Азийн хөгжлийн банкны хооронд 1999 оны 12 дугаар сард тохиролцсоны дагуу Засаглалын шинэчлэлийн нэг дэх хөтөлбөрийг 2000 онд баталсан. Хөтөлбөрийн хүрээнд Төсвийн байгууллагын удирдлага, санхүүжилтийн тухай хуулийг боловсруулан, баталж, мөрдөж эхлээд байгаа бөгөөд энэ хуулийн заалтуудыг үр дүнтэй хэрэгжүүлэх үүднээс Засаглалын шинэчлэлийн хөтөлбөрийн хоёр дахь үе шатыг хэрэгжүүлэхээр Азийн хөгжлийн банктай харилцан ойлголцлын санамж бичигт хоёр тал 2003 оны 6 дугаар сард гарын үсэг зурсан.

Уг хөтөлбөрийн хоёр дахь үе шатны төслийн зорилго нь төрийн байгууллагын чадавхийг бэхжүүлж төрийн үйлчилгээнд мэдэгдэхүйцээр өөрчлөлт хийх, санхүүгийн тогтвортой байдлыг хангах, засаглалын шинэчлэлийг тууштай хэрэгжүүлэх замаар улсын салбарын хариуцлага, үр ашгийг дээшлүүлэхэд оршиж байгаа юм.

Улсын Их Хурлын эрхэм гишүүд ээ,

Монгол Улс, Азийн хөгжлийн банкны хооронд 2003 оны 12 дугаар сарын 09-ны өдөр байгуулсан ”Засаглалын шинэчлэлийн хөтөлбөрийн хоёр дахь шатны зээлийн Гэрээ” болон “Засаглалын шинэчлэлийн чадавхийг бэхжүүлэх техник туслалцааны зээлийн Гэрээ”-г соёрхон батлах тухай хуулийн төслийн талаархи тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Ганбямба гишүүнд баярлалаа. Дүгнэлттэй холбогдуулж асуулт асуух гишүүд байна уу.

Түмэндэмбэрэл гишүүнийг асуултаа асуухыг урьж байна.

Д.Түмэндэмбэрэл: -Энэ дүгнэлтэнд Засаглалын нэгдүгээр шатны гэрээ хэлэлцээр хэрэгжсэн юм байна. Гэхдээ байнгын хороон дээр түрүүчийн нэгдүгээр шатны үеийн энэ төслийн хэрэгжилт үр дүнгийн талаар авч хэлэлцсэн үү, ямар үр дүн гарсан юм бэ.

Ж.Бямбадорж: -Түмэндэмбэрэл гишүүний асуултад хариулъя.

Н.Ганбямба: -Би Байнгын хороон дээр хоёр дахь шатны засаглалын шинэчлэлийн хөтөлбөрийн хоёр дахь шатны зээлийн гэрээ засаглалын шинэчлэлийн чадавхийг хөгжүүлэх техник туслалцааны зээлийн гэрээний асуудлыг ярилцаад УИХ-ын чуулганд оруулж байгаа юм. Тэгэхдээ энэний нэгдүгээр шат бол байнгын хороо байтугай Улсын Их Хурал дээр яригдаад шийдсэн асуудал гэж үзэж байгаа юм. Төсвийн байгууллагын удирдлага, санхүүжилтийн тухай хууль маань нэгдүгээр хэлэлцүүлгийн гол агуулга нь энэ хуулийг баталж гаргах асуудал байсан. Энэ хуулийг УИХ-ын чуулганаар батлаад гаргасан болохоор энийг Байнгын хороо давтан ярих шаардлагагүй байхаа гэж бодож байна.

Ж.Бямбадорж: -Санал хураалтаа явуулъя. Байнгын хороо уг төслийг хэлэлцэх нь зүйтэй гэж санал дүгнэлт гаргасан байна. Хэлэлцье гэсэн санал хураалт явуулъя.

Зөвшөөрсөн 38

Татгалзсан 7

Бүгд 45 –84.4 хувийн саналаар дэмжигдлээ.

Байнгын хороо горимын санал гаргаж анхны хэлэлцүүлгээр баталж өгөөч гэсэн санал тавьсан. Энэ горимын саналыг дэмжье гэдгээр санал хураалт явуулъя.

Зөвшөөрсөн 42

Татгалзсан З

Бүгд 45 –93.3 хувийн саналаар дэмжигдлээ.

Монгол Улс Азийн хөгжлийн банкны хооронд байгуулсан “Засаглалын шинэчлэлийн хөтөлбөрийн хоёр дахь шатны зээлийн гэрээ”, “Засаглалын шинэчлэлийн чадавхийг бэхжүүлэх техник туслалцааны зээлийн гэрээ”-г соёрхон батлах тухай хуулийг бүхэлд нь баталъя гэсэн санал хураалт явуулъя.

Зөвшөөрсөн 41

Татгалзсан 4

Бүгд 45 –91.1 хувийн саналаар батлагдлаа.

Дараагийн хэлэлцэх асуудалдаа оръё. Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төслийн талаарх хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Ч.Улаан танилцуулна.

Ж.Бямбадорж: -Чуулганы нэгдсэн хуралдааны үйл ажиллагаатай Сүхбаатар аймгийн Нийгмийн халамжийн байцаагч нар танилцаж байна. Эдгээр хүмүүст УИХ-ын нэрийн өмнөөс шинэ ондоо улам их ажлын  амжилт гаргаж эрүүл энх, сайн сайхны ерөөлийг дэвшүүлье.

Ч.Улаан: -Улсын Их Хурлын дэд дарга, эрхэм гишүүд ээ,

Засгийн газар хуралдаанаараа хэлэлцэн үл хөдлөх эд хөрөнгийн албан татварын тухай хуульд нэмэлт өөрчлөлт оруулах хуулийн төслийг УИХ-д өргөн барьсан. Монгол Улсын иргэнд газар өмчлүүлэх тухай хууль 2003 оны 5 дугаар сарын 1-ний өдрөөс эхлэн хэрэгжиж Монгол Улсын түүхэнд иргэд анх удаагаа газраа хувьчлан авч үл хөдлөх хөрөнгөтэй болж байгаа. Энэ ажлын явцыг эрчимжүүлэх шаардлагыг харгалзан үзэж мэргэжлийн байгууллагуудаас хийсэн судалгаан дээр үндэслэн үл хөдлөх эд хөрөнгийн албан татварын хуулинд тодорхой нэмэлт өөрчлөлт оруулах нь зүйтэй гэсэн саналыг боловсруулсан юм.

Өнөөдрийн хүчин төгөлдөр мөрдөгдөж байгаа газрын төлбөрийн хуулийн заалтаар оногдож байгаа газрын төлбөр, үл хөдлөх хөрөнгө болгон хувьчилж авсан газарт оногдох албан татварын хэмжээ хоёрын хооронд нэлээд зөрүүтэй байдал үүсэхээр байгаа нь иргэдийн газраа хувьчилж авах үйл явцын хурдацад нөлөөлж байна гэсэн дүгнэлтийг мэргэжлийн байгууллагууд гаргасан. Ийм учраас Монгол орны онцлогийг харгалзан үзэж газар хувьчилж иргэдээ үл хөдлөх хөрөнгөтэй болгох энэ үйл явцыг түргэтгэх үүднээс эзэмшиж байгаа газрын төлбөр, хувьчилж авсан газрын үл хөдлөх хөрөнгийн албан татвар хоёрын зөрүүг багасгах замаар газраа хувьчилж авах сонирхлыг урамшуулах нь зүйтэй гэсэн саналыг Засгийн газар боловсруулсан юм. Үл хөдлөх эд хөрөнгийн татварыг ихээхэн хөнгөлөлттэй нөхцөлөөр тогтоож өнөөгийн эзэмшиж байгаа газрын төлбөрийн түвшинтэй ойролцоо байх, өөрчлөлт оруулахаар хуулийн төслийг боловсруулан өргөн барьсан. Энэ хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ж.Бямбадорж: -Улаан сайдад баярлалаа. Ажлын хэсэгт Газрын харилцаа, геодези, зураг зүйн газрын дарга Ш.Батсүх, Үндэсний татварын ерөнхий газрын дарга Л.Зориг, Санхүү, эдийн засгийн яамны хэлтсийн дарга П.Ганчимэг, Газрын харилцаа, геодези, зураг зүйн газрын хэлтсийн дарга Ц.Оюунчимэг, тус газрын мэргэжилтэн Г.Тунгалаг нар оролцож байна.

Асуулт асуух гишүүд асуултаа асууя. Ганбямба гишүүнийг асуултаа асуухыг урьж байна.

Н.Ганбямба: -Хуулийн гол зарчим, концепцийг дэмжиж байна. Хамгийн гол нь өнөөдөр газраа хувьчлаад авсан улсуудад хуучин төлж байсан, эзэмшиж байсан төлбөрөөс тодорхой хэмжээгээр буурч татвар ногдож байгаа нь сайн үзүүлэлт гэж ойлгож байна. Ер нь цаашдаа ирээдүйгээ харж бодох ёстой болох байх. Хамгийн гол нь үл хөдлөх хөрөнгө 0.6 хувийн татвар гэсэн энэ зарчим ирээдүй л дээ үл хөдлөх хөрөнгөнд ийм чиглэл байх ёстой байх. Одоохондоо бид газар гэдэг юмаа анх удаагаа өмчилж эхэллээ. Өмчийн анхны татварыг тогтоож байгаа. Тэгэхээр ийм ийм юмнуудыг уялдуулах юм байна уу гэж асууж байна.

Хоёрдугаарт, хуучин татвар байхгүй, төлбөр ногдуулж байхад газрынх нь төлбөр хураагаад явдаг байлаа одоо татвар болсон чинь газрын даамал татвар авахаар байх юм тэгээд газрын даамал чинь торгууль хүлээлгэх эрх байна уу энэтэй уялдуулж зохицуулж оруулж ирж байгаа хуулийн нэмэлт, өөрчлөлт байгаа юу эсвэл татварын байцаагч нь энэ татвараа авах юм уу гэдгийг тодруулж өгнө үү.

Ж.Бямбадорж: -Ганбямба гишүүний асуултад хариулъя.

Л.Зориг: -Үнэхээр манай татварын тогтолцоонд шинээр бий болсон нэг төрлийн татвар бол үл хөдлөх хөрөнгийн татвар мөн л дөө. Үл хөдлөх хөрөнгийн татвар маань өөрөө дэлхийн бусад орнуудын жишгээр нэлээн татварын тогтвортой бааз суурь, эх үүсвэр болдог ийм татвар байгаа. Орон нутгийн төсвийн орлогод ордог 2001 оноос бид нар үл хөдлөх хөрөнгөө бүртгэж 0.6 хувийн татвар ногдуулдаг болсон. Энэ жилээс УИХ-аар энэ хууль батлагдвал өмнө нь иргэд маань газар эзэмшээд газрын төлбөр төлдөг байсан бол тэр хэмжээндээ юм уу тэрнээсээ багаар үл хөдлөх хөрөнгөтэй болж татвар төлөхөөр хуулийн төсөл санаачилж байгаа. Энэ ямар нэгэн бадйлаар шинэ татвар бий болж байгаа юм биш. Өмнө нь газраа эзэмшээд явж байсан иргэд маань газраа хувьчилж аваад тэрийгээ өшөө цааш нь барьцаалаад банкнаас зээл авах юм уу тэрэн дээрээ үйл ажиллагаа явуулж аж ахуй эрхлэх ийм боломжтой болж байгаа хэрнээ өмнө нь газар эзэмшиж байхдаа төлж байсан төлбөрөөс бага хэмжээний татвар төлөх болж байгаагаараа онцлог юм. Ийм учраас өмнө нь газрыг өмчилж эзэмшиж байх үед газрын төлбөрийг 90 хувиар чөлөөлж байсан. Өнөөдөр бид нар нийслэлд ахуйн хэрэглээний газар, газар тариалан эрхэлж байгаа газруудад 95 хувиар татварыг хөнгөлөх, үнэн хэрэг дээрээ газрын үнэлгээнээсээ 0.6 хувиар татвар ногдуулж байгаа энэ хуулийн дагуу ногдуулах ёстой татвар нь үнийг өнөөдөр Их Хурал, Засгийн газар яриад 95 хувь, 97 хувь, сум, суурин газарт 98 хувиар хөнгөлье гэсэн ийм асуудал оруулж ирж байгаа. Иргэдийг газартай болгох, цаашдаа газраа ашиглаж сурах, аж ахуйн эргэлтэд оруулах тодорхой хугацаанд Их Хурал, Засгийн газраас үзүүлж байгаа хөнгөлөлт гэж ойлгож байгаа. 

Газрын төлбөрийн асуудлыг энэ хуулийн төслөөр газрын алба, газрын асуудлыг хариуцсан алба, мэргэжилтэн хураахаар бид хуульчилж оруулж ирсэн. Энэ дээр бид газрын харилцааны алба, үндэсний татварын албаны хооронд ярих, тохирох юм байгаа энийг цаашдаа бид зохицуулна. Яагаад гэвэл зарим суманд газрын даамал, газрын асуудал хариуцсан мэргэжилтэн байхгүй байгаа энэ газарт бид сумын татварын байцаагч хурааж орон нутгийн төсөвт оруулж байх нь зүйтэй юмаа харин газрын алба газрын хэмжээг тогтоогоод ногдлыг хийгээд ингээд бүх ногдуулаад өгсөн юмыг нь зарим газарт сумын татварын байцаагч хурааж авах боломжтой, нийслэл дүүрэгт аймгийн төвд газрын алба хурааж байх юм аа гэж ойлгож байгаа.

Ж.Бямбадорж: -Даваацэдэв гишүүнийг асуултаа асуухыг урьж байна.

Л.Даваацэдэв: -Тэгэхээр энэ хуулийг бид нар газар өмчлөлийн тухай хууль гаргаж байхад баримталж байсан үзэл баримтлалынхаа дагуу иргэд дээр ирэх ачааллыг нэмэгдүүлэхгүй байх энэ зарчмаа барьж орж ирснийг талархаж байна.

Цаашид газар эзэмших, ашиглах үеийн төлбөр, үл хөдлөх хөрөнгийн хувьд хөнгөлсөн татварын хэмжээ хоёрын хооронд зөрүү нэлээд байхаар харж байна. Тэгэхдээ энэ эзэмших, ашиглах үеийн төлбөрийн түвшин өнөөгийн түвшингээс нэмэгдэх ямар нэгэн зүйл гарах уу гэж тодруулах гэсэн юм энийг тодорхой хэлж өгнө үү.

Ж.Бямбадорж: -Даваацэдэв гишүүний асуултад хариулъя.

Ш.Батсүх: -Тэгэхээр цаашдаа газар эзэмшиж, ашиглаж байгаа иргэд өнөөг хүртэл төлж ирсэн төлбөрөө хэвээр нь төлж явах болно энэ юунаас хамаардаг вэ гэхээр газрын суурь үнээсээ хамаараад ямар хэмжээний төлбөр төлөх вэ гэдэг нь тогтоогддог. Энэ бол өөрчлөлт орохгүй цаашаа хэвээрээ мөрдөгдөж явна. Харин өмчилж авсан тохиолдолд татвар төлдөг тэр хэмжээ өнөөг хүртэл эзэмшиж ирсэн газар, ашиглаж ирсэн газарт төлдөг төлбөрөөс ихгүй байхаар ингэж бодож тогтоосон байгаа. 

Ж.Бямбадорж: -Ням-Осор гишүүн асуултаа асууя.

Ц.Ням-Осор: -Үл хөдлөх хөрөнгийн албан татварын тухай хуульд нэмэлт өөрчлөлт оруулж байгаа асуудалтай холбогдуулаад хоёр, гурван зүйл тодруулъя. Зарчмын хувьд үнэхээрийн чухал асуудал. Газар хувьчлах, газрыг хувьд өмчлүүлэх болсонтой холбогдуулаад ялангуяа орон нутгийн иргэдээс удаа дараа тавьж байгаа асуудал энэ. Орон нутгийн байтугай Улаанбаатар хот дотроо ч ялгавар ихтэй байгаад байгаа нь Гандангийн дэнж, Ногооннуурынхан газар нь үнэд хүрч байвал Баянхошууны зах ч гэдэг юм уу зах хязгаар нутагтаа өөр үнэлгээтэй байх жишээтэй энэ чухал асуудал. Хоёр, гурван зүйл тодруулъя.

Нэгдүгээрт, 95, 96, 98 хувь хүртэл чөлөөлж байна. Гэтэл зарим нь 98-ыг 100 хувь чөлөөлчихвөл яасан юм бэ. Хоёр хувийн татвар авах үндэслэл тооцоо гэдэг юм уу төсөвт орох орлогын хувь ямархуу байдаг юм бол. Бодлогын чанартай эндээ ямар бодлого баримталж байна вэ. Нөгөө талаар татварт орох орлогод энэ хөнгөлөлтөөс болж өөрчлөлт орох уу. Татварын орлогод нийтдээ хэдий хэмжээний өөрчлөлт орж байна вэ гэж энэ хөнгөлөлтийг иргэдэд үзүүлснээрээ. 

Хоёрдугаарт, газрыг хөнгөлдөг байж, үл хөдлөх хөрөнгийн татвараас хөнгөлдөг байж. Гэхдээ татварын харилцааны алба, бусад нэг сонирхууштай энд орж ирээгүй мөртлөө энэтэй холбоотой асуудал гэвэл үл хөдлөх хөрөнгө буюу газар нь ялгавартай, үнэлгээтэй байж байдаг бол үл хөдлөх хөрөнгө болох байшин, барилгын үнэлгээ янз бүр байгаа юм. Улаанбаатар хотод 1 м.кв барилгын үнэ 350-400 долларын үнэтэй байхад өнөөдөр Баянхонгор, Баян-Өлгий ч юм уу хот суурин гэж байгаа Эрдэнэтэд 150, Баянхонгорт 40, 50 мянган төгрөгний үнэлгээтэй байгаа шүү дээ. Тэрнээс болоод нэгдсэн үл хөдлөх хөрөнгийн татвар авдаг энэний талаар цаашдаа та нар адилхан үл хөрөнгө шүү дээ бодлогын чанартай бодож байгаа зүйл байна уу. Энийг тодруулж хэлж өгөхгүй юу. Би хууль орж ирсэнтэй холбогдуулаад.

Гуравдугаарт, бүсчилсэн хөгжлийн үзэл баримтлалтай холбогдуулаад газрын суурь үнэлгээг өөрчлөх тал байна уу. Суурь үнэлгээн дээр ялгавар их байгаа юм. Төв аймаг гэхэд Баруун-Урт гэдэг юм уу, Баян-Өлгий ч гэдэг юм уу суурь үнэлгээний хувьд үнэхээрийн байгалийн баялгийн ашиглалт, газар нутгийн суурьшлаас хамааралтай өөр тогтоомоор, ялгавар баймаар газруудад сонирхолтой үнэлгээнүүд байгаа тийм учраас суурь үнэлгээний талаар цаашдаа юу бодож байна вэ энийг тодруулж хэлж өгөхгүй юу.

Ж.Бямбадорж: -Ням-Осор гишүүний асуултад хариулъя.

Л.Зориг: -Үнэхээр 100 хувь чөлөөлж болохоор харагдаж байгаа юм. 98 хувийн хөнгөлөлт үзүүлж 2 хувийг авах гэж байхаар 100 хувиар чөлөөлбөл яасан юм бэ. Тэгэхээр бидний нэг баримталж байгаа бодлогын зарчим бол аливаа иргэн хүн тодорхой үл хөдлөх хөрөнгө эзэмшиж өмчилж тэр тусмаа газрыг өмчилж авсан хэрнээ огт татвар төлөхгүй байна гэдэг бол энэ бидний зарчмаас нэлээн зөрүүтэй байгаа юм. 

Нэгдүгээрт, газрыг цаашид үнэгүйдүүлэх, өмчилж авсан газраа ашиглах энэ сонирхолд нь сөрөг нөлөө үзүүлж болзошгүй байгаа юм. Хоёрдугаарт, газрын алба маань, татварын алба маань энэ газрыг хэн гэдэг хүн өмчилж авав, хичнээн хэмжээний газар өмчилж авав гэдэг тэр бүртгэлтэй байх үүднээсээ бидэнд 2 хувийн татвар хэрэгтэй байгаа юм. Энэний газрын тайланг гаргуулж авна, тэгээд цааш нь энийгээ өмчлөгч хүн нь өөрөө энийгээ өөр хүнд худалдах юм уу, өв залгамжлуулах, янз бүрийн байдлаар шилжилт хөдөлгөөн явагдахад энэ бүртгэл юмнууд маань их чухал. Тэгэхээр энд холбогдсон бид нар газрын эд хөрөнгийн бүртгэлийн бааз бий болгох, энэний өмчлөгч, эзэмшигчийн мэдээллийн бааз талаасаа их чухал ач холбогдолтой учраас бид нар бага хэмжээний татвар ногдуулж байгаа юм. Энэ бол нэг хэсэгтээ үнэхээр газраа өмчилж эзэн болох хүртэл ийм хувь хэмжээний хөнгөлөлт эдэлж явах байхаа гэж бодож байна.

Төсвийн орлогын хувьд ер нь газрын төлбөрөөс эзэмшиж байсны, ашигласны төлбөрөөс жилд 6 тэрбум төгрөг орон нутгийн төсвийн орлогод орж байсан 2003 онд. 2004 оны төсөв батлагдсан энүүгээр орон нутаг, аймаг, нийслэл дүүргийн төсөвт 10.5 тэрбум төгрөгний орлого орохоор төлөвлөсөн байгаа. Бид нарын тооцоогоор 95, 96 хувь хөнгөлөөд үзэхэд өшөө цаашаагаа иргэд маань газраа өмчилж авах сонирхол нь нэмэгдээд нэг хэсэг нь өмчилсөн газрынхаа үл хөдлөх хөрөнгийн татварыг төлнө, нэг хэсэг нь эзэмшиж байгаагаар хуучин хэмжээгээрээ төлбөрөө төлнө, дээр нь манай газрын албаныхан шинээр газрыг дуудлага худалдаанд худалдаж, дуудлага худалдаанаас орлого олно гэж тооцоход бид нар 11 тэрбум төгрөг ямар ч байсан орох юм байна гэсэн ийм урьдчилсан тооцоо гарч байгаа тэгэхээр өмнөх төлөвлөсөн хэмжээнийхээ орлогыг оруулна тэрнээсээ буурахгүй гэж тооцож байна.

Үл хөдлөх хөрөнгө, байшин барилгын үнэлгээ яах юм бэ, бодлогын шинж чанартай ямар арга хэмжээ авах вэ гэж энэ үнэхээр тулгамдсан асуудал болоод байгаа. Бид үл хөдлөх хөрөнгийн татвартай болоод хоёр жил боллоо. Өнөөдөр энэ үл хөдлөх хөрөнгийн дахин үнэлгээ хийх, үнэлгээг бүсийн ялгавартай тогтоох асуудал эзэнгүй байгаа. Энийг бид холбогдох мэргэжлийн байгууллагуудтай хамтраад энэ дотроо манай газрын харилцааны алба, Үл хөдлөх хөрөнгийн бүртгэлийн алба орж ирнэ. Манай үндэсний татварын ерөнхий газраас бид энэ жил энэ талаар тодорхой санал боловсруулж Засгийн газарт оруулъя гэж байгаа юм. Ямар мэргэжлийн байгууллага, ямар аргачлалаар энэ үл хөдлөх хөрөнгийг үнэлж үнэлгээ тогтоож байх юм тэр нь тодорхой хугацаанд хэдэн жилийн дотор энэ нь шинэчлэгдэж байх ёстой юм, бүс нутгийн хөгжилтэй уялдуулж ялгавартай байх асуудал гэдгийг бид нар ойлгож байгаа энэ цаашдаа бодлогын хүрээнд хийгдэх ёстой асуудал тэгэхгүй бол бид үнэхээр үл хөдлөх хөрөнгийн үнэлгээгээ бодитой үнэн болгож чадаагүйгээс болоод татвар юмаа хураагаад бэрхшээл тохиолдож байгаа юм энэ газарт адилхан хамаарах байх. 

Ш.Батсүх: -Үл хөдлөх хөрөнгийн үнэтэй холбоотой асуудал дээр ганц зүйл нэмье. Эд хөрөнгө өмчлөх эрх, түүнтэй холбоотой бусад эрхийн бүртгэлийн тухай хууль шинэчилж батлагдсан. Энэ хуулиар иргэд, аж ахуйн нэгж байгууллагууд үл хөдлөх хөрөнгөө заавал үнэлүүлэх албагүй манай Үл хөдлөх хөрөнгийн бүртгэлийн албан дээр ирээд бүртгүүлэхдээ гэрчилгээн дээр үнэ тавихаа больсон. Ер нь түрүүн Зориг даргын хэлдгээр энэ үнэлгээний асуудлыг бид ярьж мэргэжлийн байгууллагууд хоорондоо зөвшилцөж шийдэх шаардлага байгаа хэн нь хэзээ яаж хийж байх юм, аргачлал нь ямар байх юм бэ гэдгийг нарийвчлан тогтоох шаардлага байгаа.

Газрын сууриудтай холбоотой асуудлаар бид судалгаа хийж байгаа. Ер нь бүсчилсэн хөгжлийн үзэл баримтлалтай холбоотой газрын асуудлуудыг нарийвчлан боловсруулах, зарим хууль тогтоомжуудад нэмэлт өөрчлөлт оруулах, журам дүрмээр бүсчилсэн хөгжлийн үзэл баримтлалыг газрын тухайд дэмжих ийм хэрэгцээ шаардлага их байгаа. Суурь үнэ одоогийн байдлаар байгалийн бүсээр нь бүсчлээд тогтоосон байж байгаа газар зүйн бүсчлэлээр. Энэ суурь үнэ 1997 оны 152 дугаар тогтоолоор тогтоосон суурь үнэлгээг тулгуурлаж явж байгаа. Цаашдаа энэ суурь үнийг судалгаандаа тулгуурлаж нэлээн нарийн боловсруулж гаргах шаардлага байгаа. Энэ чиглэлээр бид гадны байгууллагатай хамтарч  төсөл хэрэгжүүлэхээр яриа хэлэлцээрийн түвшинд байгаа нэлээн нааштай шийдэгдэх төлөвтэй байгаа. Энэ шийдэгдэх юм бол санхүүгийн кадастрын тогтолцоог бүрдүүлэх, газрын үнэ, үнэлгээг тогтоох энэ асуудал барууны аргачлалаар шийдэгдэж цаашдаа бид санхүүгийн кадастрын тогтолцоотой болж явах юм. Энэ цаашдаа бүсчилсэн хөгжлийнхээ үзэл баримтлалтай уялдана. Бидний ярьж байгаа яриа хэлэлцээрийн түвшинд байгаа төсөл бол төвийн бүсэд, ялангуяа Дархан, Завханд эхний шатанд хэрэгжээд хоёр дахь шатандаа төвийн бүсэд өргөжиж хэрэгжиж амжилттай хэрэгжих юм бол гурав дахь шатандаа улсын хэмжээгээр хэрэгжих ингэж бодож төлөвлөж төсөл хөтөлбөрөө хийж мэргэжлийн байгууллагууддаа ярьж гадаадын байгууллагуудтай ярьж явж байгаа.

Ер нь цаашдаа энэ газрын үнэ, үнэлгээг боловсронгуй болгох шаардлага байгаа гэж хэллээ. Гадаад орнуудад жил болгон газрын суурь үнийг нягталж хянаж тогтоогоод тэрийгээ мэргэжлийн байгууллагууд нь хатуу хянаж явдаг ийм юм байна лээ тэгэхгүй бол газрын исфукляци, үнийн исфукляциуд их байдаг. Үнэ хөөрөгдөх явдал их байдаг. Үүнээс сэргийлж жил болгон газрынхаа үнийг шинэчилж тогтоогоод тэгээд нийтэд зарлаж хянаж явдаг ийм тогтолцоо байдаг юм байна лээ эндээ ч гэсэн цаашдаа бид орох байхаа гэж найдаж байгаа.

Ж.Бямбадорж: -Өөлд гишүүнийг асуултаа асуухыг урьж байна.

Ц.Өөлд: -Би хоёр, гурван асуулт асуух гэсэн юм. Батсүх дарга хариулж байх шиг байна. Газрын суурь үнэлгээг 1997 оны 152 дугаар тогтоол, 2003 оны 103 дугаар тогтоолуудаар үндэслэн тогтооно гэж танилцуулгандаа бичсэн мөртлөө энэ хуулийн төслийн 5.2 дахь хэсэгт оруулах нэмэлт өөрчлөлт дээрээ Засаг даргын газар өмчлүүлэх тухай захирамжид тусгасан үнэээр олгоно. Тэр татвар ногдуулах үнэлгээг газар өмчлүүлэх дуудлага худалдааны анхны үнээр тус тус тодорхойлно гэдгийг яагаад энэ хоёр танилцуулга энэ хоёр чинь зөрөөд байгаа юм  нэгдүгээрт.

Дуудлага худалдааны анхны үнээр тус тус тодорхойлно гэдэг чинь тэгвэл дуудлага худалдааны анхны үнэ чинь хамаагүй өндөр байхад 152 дугаар тогтоолоор баримтлах хувь очлоо шүү дээ нэгдүгээрт.

Хоёрдугаарт, төслийн 8.4 дээр газрын албан татварыг газрын асуудал эрхэлсэн төрийн захиргааны байгууллага хураагаад төсөвт оруулна гэж байгаа юм. Одоогоор ганц орон нутагт орж байгаа бууны татвар энэ хоёр сумын төсөвт орж байгаа. Нэгдүгээрт бүгдийг нааш нь бууны татвараас бусад нь орон нутагт орохоо болих уу.

Гуравдугаарт, татварын хоёр алба байгуулахын хэрэг юу байгаа юм бэ. 8.4-т газрын албан татварын хэмжээг газрын асуудал эрхэлсэн төрийн захиргааны байгууллага тогтоож өгдөг юм байгаа биз татвараа татварын байгууллага авах ёстой шүү дээ. Ер нь Монгол Улсад нэг л татварын байгууллага байхгүй бол олон газар татвар аваад явах юм уу.

Дөрөвдүгээрт, 7.1.5-д аж ахуйн зориулалтаар иргэнд өмчлүүлсэн газрын албан татварыг нийслэлд 30 хувиар, аймгийн төвд 60 хувиар, сумын төвд 85 хувиар хөнгөлнө гэжээ. Энэ нь одоо төлбөр төлж байгаа, төлбөрөөс энэ татвар чинь нэмэгдэх үү, багадах уу. Өөрөөр хэлбэл Улаанбаатарт ТҮЦ ажиллуулж байгаа хүнээс тэрний газраас авч байгаа төлбөр нь өмчлөлийнхөө дараа энэ 30 хувиар хөнгөлөөд ихсэх үү, багасах уу. Энэ дээр ямар тооцоо байна вэ. Гэв гэнэтхэн хөнгөлөөд байсан одоо ТҮЦ-нээс 6 мянган төгрөг авсан өнөөх нь нэмэгдчих юм биш биз дээ. 

Ж.Бямбадорж: -Өөлд гишүүний асуултад хариулъя.

Ш.Батсүх: -Тэгэхээр энэ хуулийн төслийн 5.2-т Засаг даргын захирамж гэж байгаа. Энэ юу вэ гэхээр Засаг дарга түрүүний хэлдэг тогтоолуудын үндсэн дээр газрын суурь үнийг тогтоогоод захирамжиндаа тусгаж гэрчилгээндээ бичигдэх учиртай тэрний дагуу энд тусгасан байгаа.

Газрын дуудлага худалдаагаар газар эзэмших, эрх олгох дуудлага худалдаагаар өмчилж авах дуудлага худалдаагаар газрын анхны үнийг энэ аргачлалаар тогтоож байгаа энд юу гэж оруулсан бэ гэхээр тэр дуудлага худалдаагаар авсан үнээс нь биш харин суурь үнээс нь энэ татварыг тогтоох юмаа гэдгийг оруулж зааж өгсөн. Жишээлбэл, нийслэлд 10 газар дуудлага худалдаа явагдаад тухайлбал, 80 м.кв газар 775 мянган төгрөгний анхны үнээр дуудаад 35 сая хүрсэн. Тэгэхэд З5 сая төгрөгнөөс биш 775 мянган төгрөгнөөс нь тооцож татварыг авах юм энийг энд тусгаж өгсөн байгаа юм.

Хоёрдугаар асуултын хувьд, хуучин газрын төлбөрийг газрын албад хурааж ирсэн. Газрын төлбөр орон нутгийн төсөвт төвлөрч орон нутгийн төсвийг бүрдүүлэх тодорхой хэсэг болдог. Энэ жишгийг бариад бид цаашдаа татварыг газрын албад нь хурааж явъя гэдгийг татварын ерөнхий газартай ярилцаж тохирсон түрүүн Зориг дарга тодорхой хариулсан. Цаашдаа бид ажил төрлийн шугамаар тодорхой асуудлуудыг шийдэх шаардлагатай байгаа. Тухайлбал, газрын албаны мэргэжилтнүүдэд татварын байцаагчийн эрх олгох зэрэг бусад асуудлуудыг ажил төрлийн шугамаар зохицуулж болох байхаа гэж бодож байна.

Ж.Бямбадорж: -Би нэг зүйлийг тодруулъя. Ганцхан орон нутагт үлддэг төлбөр байсан учраас танайх хураах гээд байна уу өөр ямар нэгэн юм байна уу.

Ш.Батсүх: -Энэ зөвхөн орон нутагт үлдэж байгаа учраас орон нутгийн газрын алба хурааж байгаа гэсэн ойлголт биш л дээ. Ер нь газрын төлбөрийн хуулиар газрын төлбөрийг хуучин газрын албад хурааж ирсэн. Энэ жишгээрээ татварын асуудлыг ч гэсэн Газрын алба нь хариуцаад явбал яасан юм бэ гэж ингэж тохирсон юм тэрний дагуу ингэж орж ирсэн юм. Ер нь татвар орон нутгийнхаа төсөвт үлдэж орон нутгийн төсвийг бүрдүүлдэг тодорхой хэсэг хэвээрээ байна гэдгийг хэлье.

Гуравдугаар асуудлын хувьд газар тариалангийнхаас бусад аж ахуйн зориулалтаар иргэнд өмчлүүлсэн газрын албан татварыг нийслэлд З0, аймгийн төвд 60, сумын төв, тосгонд 85 хувь бууруулахаар ингэж хуулийн төсөлд тусгаж оруулж ирсэн байгаа. Энийг тооцож үзсэн нийслэл Улаанбаатар хотын хувьд тухайлбал 700 м.кв газрын эзэмшиж ашиглаж буй газрын төлбөр нь өнөөдөр З08 мянга байгаа. Татвар энэнээс 30 хувиар татварыг хөнгөлөөд татвар ямар хэмжээтэй болох вэ гэхээр 129360 болно энэний зөрүү нь 178640 болох юм өөрөөр хэлбэл эзэмшиж, ашиглаж байгаа газрын төлбөрөөс өмчилж авсан газрын татварын хэмжээ нь З0 хувь хөнгөлсөн тохиолдолд буухаар тооцсон байгаа.

Бүсийнхээ зөрүүнээс болоод зарим аймагт 1400 төгрөг, 1120 төгрөгөөр нэмэгдэхээр гарсан байгаа. Энийг бид нар тооцож үзсэн 60 хувиар тогтооход тийм байгаа шүү дээ. 70 хувиар бууруулах юм бол энэ хоёр бүсэд 700 төгрөг, 560 төгрөгөөр хорогдоод ингээд бүх бүсэд газрын татварын хэмжээ нь хуучин эзэмшиж байсан газрын төлбөрийн хэмжээнээсээ буурахаар ингэж судалгаагаар гарсан юм ер нь бидний барьж байгаа чиг аль болохоор бүхэлд нь газар эзэмшиж, ашиглаж байгаа төлбөрийн хэмжээнээс ногдуулж байгаа татварын хэмжээ доогуур байхаар ингэж бодож тооцсон байгаа.

Ж.Бямбадорж: -Баттулга гишүүнийг асуултаа асуухыг урьж байна.

Б.Баттулга: -Энэ хуулийг баталснаар иргэд, аж ахуйн нэгж байгууллагын газар эзэмшиж, ашиглаж байгаа төлбөрийн хэмжээнээс нэмэгдэхгүй юм байна. Улсын төсвийн орлогод ч тийм нэмэлт дорвитой юм байхгүй. Тэгэхээр татвар үндсэндээ төлбөр, хураамжаас бүрддэг шүү дээ. Одоо газрын төлбөр аваад явж байгаа бол бас л төлбөр гэсэн үг шүү дээ үндсэндээ татвар шүү дээ. Тэгэхээр энэ утгаараа шинэ татвар бий болгосон юм шиг, газрын татвар бий болгосон нэр зүүх юм биш биз дээ. Дүнгээрээ, эдийн засгийн утгаараа өөрчлөлт онцгой дорвитой юм байхгүй тэгээд энийг улс төржүүлөөд байх юм биш биз дээ гэсэн болгоомжлол байна энэ дээр манай мэргэжлийн улсууд юу хэлэх болоо. Дүнгээрээ ямар ч дорвитой өөрчлөлт алга байна шүү дээ. Газрын татвар бий болгосон, шинэ татварыг нэмсэн гэсэн ийм нэр зүүх юм биш биз дээ гэсэн асуулт асуух гэсэн юм.

Ж.Бямбадорж: -Баттулга гишүүний асуултад хариулъя.

Л.Зориг: -Манай татварын ерөнхий хуулиар Монгол Улсын татварын тогтолцоо нь албан татвар, төлбөр, хураамж гэсэн ийм гурван төрлийн татвараас бүрдэж байгаа юм. Өнөөдрийн бидний ярьж байгаа асуудал бол иргэн хүн аж ахуйн байгууллага өмнө нь газар улсын өмчид байсан, төрийн өмчид байсан учраас тэрийг эзэмшиж байхдаа татварын нэг төлбөр болох төлбөр төлж байсан, байгалийн баялаг ашигласан, ус газар ашигласны төлбөр гэдэг тэр юугаар газрын төлбөр төлж байсан. Өнөөдөр газар хувьчлагдаад өмчид очиж байгаа үед энэ төлбөрөөрөө явж таарахгүй болж байгаа юм. Яах аргагүй газар маань өөрөө үл хөдлөх хөрөнгө гэж бүртгэгдэж цаашдаа үл хөдлөх хөрөнгийнхөө үндсэн агуулга, зарчмаар явах учраас энэ газрын төлбөрөөр үл хөдлөх хөрөнгийн албан татвар болгож хэлбэрийг өөрчилж байгаа. Ингэж өөрчлөхдөө бид өмнөх төлбөрийн хувь хэмжээнээс өшөө багаар хямдруулж байгаа. Өмнө нь газрын төлбөрийг 90 хувиар хөнгөлдөг байсан бол би түрүүн хэлсэн одоо 95, түүнээс илүү хувиар хөнгөлж байгаа. Энэ ямар нэгэн шинэ татвар бий болгосон биш харин татварын төрлүүд дотор газар ашигласны төлбөр гэж байсныг үл хөдлөх хөрөнгийн татвар болж нэг татварынхаа төрлөөс нөгөө төрөл рүү шилжиж байгаа ийм л үйл явц юм энэ шинэ татвар бий болгосон юм биш, татварын хувь хэмжээг нэмж байгаа юм биш хамгийн цаад агуулга нь иргэн хүн, Монгол Улсын иргэд газартай болох, өмчтэй болох тэр үйл явцыг дэмжье гэсэн ийм л агуулгатай гол санаа нь.

Ж.Бямбадорж: -Нямдаваа гишүүнийг асуултаа асуухыг урьж байна.

Г.Нямдаваа: -Зарим нэг аймаг бүс нутагт бага хэмжээгээр нэмэгдэнэ, заримд нь арай жаахан хасагдана гэсэн ялгаатай байдал хэлж байна. Энэнийхээ бүс нутгийн ялгааг хэлээд шалтгааныг тайлбарлахгүй юу.

Ж.Бямбадорж: -Нямдаваа гишүүний асуултад хариулъя.

Ш.Батсүх: -Тэгэхээр газрын суурь үнийг бүсчлээд тогтоосон учраас бүс нутгийнхаа суурь үнээс хамаараад зарим газар арай бага, хуучин эзэмшиж байсан, ашиглаж байсан газар бүгдийг төлбөрөөсөө ногдож байгаа татвар нь арай бага хэмжээгээр буурч байхад, зарим газар арай их хэмжээгээр буурч байх жишээтэй ингэж өөрчлөлтүүд орсон байна. Энэ бүсийнхээ суурь үнээс хамаарч өөрчлөгдөж байгаа ийм өөрчлөлтүүд. Бүсийн суурь үнийн дагуу бид нар нарийвчилж энэ бүхнийг тооцож оруулж ирэх юм бол асар их тооцоо болж дараагаар нь татвар хураах ч гэсэн их түвэгтэй болох учраас бүлэглэж, багцалж хувь хэмжээг тогтоож оруулж ирсэн юмаа гэдгийг хэлье.

Ж.Бямбадорж: -Оюунбаатар гишүүнийг асуултаа асуухыг урьж байна.

Ц.Оюунбаатар: -Ер нь гол асуултууд гарлаа тодруулах зүйл байна. Энэ иргэдийн сонирхож байгаа зүйл. Энэ хөнгөлөлт маань зөвхөн 0.07 га газартаа хамаарч байна уу энэнээс илүү газар худалдаж авч байгаа тэр хэсэгт энэ хөнгөлөлт хамаарах уу. Энэ тал дээр нэлээн тодорхой ойлголт өгөхгүй бол Улаанбаатар, төв суурин газрын хүнээс эндээс зарим нэг тохиолдолд танай газрын албаныхан байдаг юм уу, энд нь та илүү мөнгө өгчихлөө гээд явж байгаа энийг баримталж байгаа л даа. 

Хоёрдугаарт, татварыг энэ газрын албаны ажилтан хураадаг маань нөгөө авилгалтай тэмцэх бусад хууль тогтоомжтой хэр зохицож байгаа вэ. Тэртэй тэргүй хардлагын гэдэг юм уу ер нь илүү их авилгалд автах магадлал өндөртэй салбар гэж явдаг учраас энийг татварын байгууллагадаа шууд шилжүүлэх тийм боломжийн талаар дэлгэрэнгүй хариулт өгөөч ээ манай Зориг дарга тодорхой зүйл хэллээ. 

Гуравдугаарт, газрын суурь үнэлгээ янз янз болоод явчих гэнэ. Засаг даргын захирамжаар тусгагдсан нэг хэсэг байх нь, дуудлагын худалдааны үнээр нэг хэсэг байх нь энэнээсээ болж цаашдаа маргаан гарах нь магадлал өндөртэй. Яагаад гэвэл энэ татвар төлж байгаа хүмүүс чинь татвар шударга бөгөөд жигд байх ёстой гэдэг шаардлага тавина, дуудлага худалдааны газрууд нэлээд өндөр өртөгтэй болж ирж гарах нь магадлалтай. Тэгэхээр энэ тал дээр ямар зохицуулалт байна вэ. Нэг хэсэг хугацаанд мөрдье гэж бодож байгаа юм уу ер нь цаашдаа ийм хэм хэмжээ тогтоогоод яваад үзье гэсэн бодлого байна уу.

Ж.Бямбадорж: -Оюунбаатар гишүүний асуултад хариулъя.

Л.Зориг: -Тэгэхээр газрын асуудал ялагуяа төв, суурин газар нийслэлд газрын асуудал нэлээн маргаантай газар олгож өмчлүүлэх асуудал нэлээн хэл амтай олны анхаарлын төвд байдаг асуудал л даа. Өнөөдөр татварын асуудал тодорхой хуулиар тогтоосон, үнэлгээ нь тодорхой түүнээсээ 06 хувиар татвар ногдуулах ёстой, ногдуулсан татварын 95 хувиар хөнгөлж чөлөөлж Их Хурлын хууль гарч байгаа учраас энэ дээр авилгалын ийм юм байхгүй болов уу гэж бодож байна. Харин ногдуулах, хураах тэр арга механизмынхаа хувьд Их Хурлаас шийдэх байх гэж бодож байна. Энэ нь яваандаа газрын харилцааны алба маань газрынхан хэмжээг тогтоогоод ийм хэмжээний татвар төлөх юм байна гэдгийг ногдуулж өгөөд тэрийг цаашдаа татварын алба нь хураагаад явдаг байх нь болохгүй юм байхгүй гэж бодож байна. Ингэх юм бол аль аль талдаа хяналттай болоод бие биенийхээ үйл ажиллагаанд хяналт тавих, нэг нь зөв ногдуулсан нөгөөх нь тэрийг бүрэн хувааж байх энэ зарчим зүйтэй юм болов уу гэсэн ийм бодол байдаг юм.

Өнөөгийн манай практикаар газрын ашигласны, эзэмшиж байгаагийн төлбөрийг газрын харилцааны алба ногдуулаад хураагаад явж байсан энэ уламжлал, энерцээрээ явж байгаа юм. Цаашдаа энийг жаахан өөрчлөх байхаа гэж бодож байна.

Ш.Батсүх: -Оюунбаатар гишүүний асуусан асуултад хариулъя. Тэгэхээр нэгдүгээр асуултын тухайд бид нар ер нь та бүхэнд тараасан хүснэгтүүд 0.07 га газраар тооцсон байна. Өөрөөр хэлбэл 700 м.кв газраар тооцоо хийсэн байгаа. Тэгэхдээ мэргэжилтнүүд тусгайлан та бүхнийг асууж сонирхох байх. Ер нь аймгуудад бүсээрээ өмнө нь ямар байх нь вэ, яаж хорогдох нь вэ гэдгийг нарийвчилж тооцож үзсэн байгаа. Тухайлбал, Өмнөговь аймаг хоёр бүстэй юм байна. Нэгдүгээр бүсэд м2 газрын өмчилсөн газрын үнэ нь 3200 төгрөг, одоо төлж байгаа төлбөр нь 560 төгрөг, 0.07 га газарт, 0.6 хувийн татвар ногдуулахад 13440 төгрөг төлөхөөр энэнээс нь 97 хувь бууруулчихаар 403 төгрөг төлөхөөр өөрөөр хэлбэл 157 төгрөгийг хасаж байгаа.

0.35 га газар жишээлбэл Өмнөговийн нэгдүгээр бүсэд одоо төлж байгаа төлбөр нь 11760 төгрөг байна. Татвар ногдуулаад 0.6 хувийн татвар ногдуулахаар 67200 төгрөг, энэний 97 хувийг хөнгөлөхөөр 2016 төгрөг болгоод  төлж байгаа төлбөрөөсөө 9744 төгрөгөөр буурч татвар тогтож байгаа юм ийм байдлаар нарийвчилсан тооцоонуудыг 0.35 га газар, 0.5 га газар гээд нарийвчилж хийсэн байгаа ер нь бүх тохиолдолд татвар нь төлбөрөөсөө хорогдож явж байгаа гэдгийг та бүхэнд хэлье. 07-гоос илүү гарсан байвал ялгаа байхгүй мөн л татвараа төлнө, энэ зарчим хадгалагдаад явах юмаа гэдгийг хэлье.

Ж.Бямбадорж: -Байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Д.Оюунхорол танилцуулна.

Д.Оюунхорол: -Улсын Их Хурлын дэд дарга, эрхэм гишүүд ээ,

Засгийн газраас 2003 оны 12 дугаар сарын 24-ны өдөр Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төслийг өргөн мэдүүлсэн билээ.

Уг хуулийн төслийг УИХ-ын чуулганаар хэлэлцэх эсэх асуудлыг Төсвийн байнгын хороо 2004 оны 1 дүгээр сарын 6-ны өдрийн хуралдаанаар хэлэлцлээ.

Монгол Улсын иргэнд газар өмчлүүлэх тухай хууль 2003 оны 5 дугаар сарын 1-ний өдрөөс хэрэгжиж эхэлсэн хэдий ч өнөөдрийн байдлаар газраа хувьчилж авахыг хүсэж өргөдөл гаргасан иргэд 28103 байна. Үүнийг 2 жилийн хугацаанд үнэгүй өмчилж авах эрхтэй 568000 иргэнтэй харьцуулан авч үзэхэд бага байгаа бөгөөд үүнээс газар өмчлөлийн явц удаашралтай байна гэсэн дүгнэлт гарч байна.

Иргэд газраа өмчлөн авах сонирхлыг эдийн засгийн механизмаар дамжуулан бий болгох, газрыг эдийн засгийн эргэлтэд оруулах, өмчлөлийн харилцаанд тулгуурлан газрын харилцааг боловсронгуй болгох зорилготой уялдан Засгийн газраас “Үл хөдлөх эд хөрөнгийн албан татварын тухай хуульд нэмэлт оруулах хууль”-ийн төслийг боловсруулжээ.

Хуулийн төсөлд оруулж байгаа нэмэлтээр газраас авч буй албан татварыг бүс нутаг болон зориулалтаас хамаарч тодорхой хувиар чөлөөлөхөөр заасан бөгөөд ингэхдээ газрын татварын хэмжээг газрын төлбөрийн түвшинд буюу түүнээс бага байлгах, төсөвт орох орлогын хэмжээг бууруулахгүй байх, газрын татвар иргэдийн амьжиргаанд хүндээр нөлөөлөхгүй байх нөгөө талаар газрын үнэ цэнийг иргэдэд ойлгуулах зарчим баримталсан байна.

Төсвийн байнгын хороо хуулийн төслийг хэлэлцээд дараахь дүгнэлт гаргаж байна.

1.Төслийн ерөнхий үзэл баримтлал, төслийг боловсруулахдаа баримталсан зарчмыг бүхэлд нь дэмжсэн болно.

2.Газраас авах албан татварыг газрын төлбөрөөс бага байлгах чиглэлээр төсөлд тусгасан албан татварын зарим чөлөөлөлтийн хувь хэмжээнд өөрчлөлт оруулах, тухайлбал Гэр бүлийн хэрэгцээний газрын зориулалтаар иргэнд өмчлүүлсэн газраас авах албан татварын чөлөөлөлтийг аймгийн төвд 97, сумын төв, тосгонд 98 хувь байхаар өөрчлөх санал оруулж байна.

Байнгын хорооны хуралдаан дээр УИХ-ын гишүүн М.Далайхүү татвар тогтоох замаар газрын хувьчлалыг эрчимжүүлэх нь арга замын хувьд буруу байна, УИХ-ын гишүүн Ж.Гомбожав, Р.Содхүү нар газрын албан татварыг бүс дотор нь газраас олох эдийн засгийн өгөөж, үр ашгаас нь хамааруулан ялгавартай тогтоох, үүнд алслагдсан бүс нутгийг тусгайлан авч үзэх, УИХ-ын гишүүн А.Шагдарсүрэн газраас авах албан татварыг бүсийн ялгавартай тогтоохгүйгээр нэг хувь хэмжээтэй байхаар өөрчлөх, УИХ-ын гишүүн Р.Содхүү газрын татварыг бий болгож байгаа нь газрын шинэтгэлийн хүрээнд хийгдэж байгаа томоохон арга хэмжээ бөгөөд түүний мөн чанар, ач холбогдлыг нийтэд сурталчлах талаар Засгийн газар онцгой анхааран ажиллах талаар тодорхой саналуудыг гаргаж байсан болно.

УИХ-ын эрхэм гишүүд ээ,

Хуулийн төслийн хэлэлцэх эсэх асуудлыг анхны хэлэлцүлэгтэй хамтад нь хийх нь зүйтэй гэж Байнгын хороо үзлээ. Хуулийн төслийн талаарх зарчмын зөрүүтэй саналын томьёоллыг Та бүгдэд тараасан болно.

Хуулийн төслийн талаар Байнгын хорооноос оруулж байгаа саналыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Асуулт асуух гишүүд асуултаа асууя. Мөрөн гишүүнийг асуултаа асуухыг урьж байна.

Д.Мөрөн: -Тэгэхээр иргэнд өмчлүүлсэн газраас авах татварын чөлөөлөлтийг янз бүрийн байдлаар оруулсан байна. Сумын төвд, аймгийн төвд энэ хуулийн төсөлд байгаа 7.1.5.1-д нийслэлд З0 хувиар гэж оруулсан байгаа юм. Энийг өөрчлөх талаар Байнгын хороон дээр ярьсан уу. Энэ газар тариалангаас бусад аж ахуйн зориулалтаар иргэнд өмчлүүлсэн газрын албан татварыг ингэж тогтоосон байгаа шүү дээ. Энэ Улаанбаатар хотын хэмжээнд орон сууцанд байгаа хүн 0.07 га газраа өмчилж гэдэг юм уу авсан тохиолдолд түүн дээр бизнес эрхлэх үйл ажиллагаа явагдаж таарна. Татварын хөнгөлөлтийг 30 хувиар гэдэг бол бага байна гэж үзэж байна. Энэ хөнгөлөлтийг 60, 80, 95 хувиар тогтоож болохгүй байгаа юм уу энэ дээр ямар саналтай байгаа юм бэ.

Ж.Бямбадорж: -Гишүүдээ би их анхааруулж байна хэлэлцүүлэг явчих юм саналаа хэлээч. Байнгын хорооны дүгнэлтээс асуу л даа.

Д.Мөрөн: -Асууж байна шүү дээ. Би Байнгын хорооны дүгнэлтээс асууж байна.

Ж.Бямбадорж: -Тэгэх ёстой байсан юм тэгсэнгүй гээд. Байнгын хорооны дүгнэлтээс юу яаж асуудгийг бид мэднэ шүү дээ.

Д.Мөрөн: -Энэ асуултууд дээр хариулт авъя.

Ж.Бямбадорж: -Мөрөн гишүүний асуултад хариулъя.

Д.Оюунхорол: -Байнгын хорооны ажлын хэсэг Мөрөн гишүүний саяын асуудалд ярилцсан тэгэхдээ тодорхой байдлаар саяын өөрчлөлтийн хувь хэмжээг тогтоож ярьж бууруулах санал дээр ярьсан таны ярьсан шиг тийм хэмжээг яриагүй. Аж ахуйн нэгжүүд хөл дээрээ босож чадаагүй үйл ажиллагаа явуулж байгаа жижигхэн хөрөнгө мөнгө багатай учраас татварыг нэмэгдүүлэх, бизнесийн орчинг хумих асуудал шаардлагагүй юмаа гэж ярьж байсан.

Хоёрдугаарт, энэ 7.1.5.1 бол өмчилж авсан 0.07 га газраа хувийн бизнес эрхлэх нөхцөлд нь тавьж байгаа татварын хэмжээ өндөр байгаа гэдэг дээр гишүүд ярьж байсан гэдгийг хэлье. Тэгэхдээ энэ дээр санал орж ирээгүй. Бидний оруулж ирж байгаа санал бол гэр бүлийн хэрэгцээний зориулалтаар олгож байгаа газар дээр өөрөөр хэлбэл одоо өгч байгаа газрын төлбөрийн хэмжээнээс татвар нь бага байх ёстой гэдэг зарчмаар орж ирсэн хуулийн төслөөр аймгийн төв, сумын төвүүд жаахан өндөр байхаар одоо орж ирсэн санал дээр та байгаа та нарын тарсан байгаа цаасан дээр энийг Байнгын хорооны ажлын хэсэг дээр яриад аймгийн төвийг З5 төгрөгөөр бууруулахаар, зарим бүсийг 28 төгрөгөөр, сумын төвийг зарим сум нь 16, 10 байхаар бууруулж оруулж ирсэн. Өмнөх төслөөрөө зарим суманд 70, 56, 4, З гэсэн төгрөгөөр өсөхөөр орж ирсэн байсныг бууруулж оруулж ирсэн.

Саяын санал дээр ярилцаад ажлын хэсэг дахин ярилцах боломжтой гэж гишүүд ярьсан. Өөрөөр хэлбэл хувьчилж авсан хөдөөгийн 0.05 га, 0.07 га дээрээ аж ахуйн үйл ажиллагаа явуулах нөхцөлд нь бууруулах шаардлагатай юмаа гэж гишүүд яриад байгаа юм. 

Ж.Бямбадорж: -Ням-Осор гишүүнийг асуултаа асуухыг урьж байна.

Ц.Ням-Осор: -Байнгын хорооноос хуулийн төслийг хэлэлцээд дүгнэлт гаргаж байгаа дээр нэг зүйл хэлье. Газраас авах албан татварыг газрын төлбөрөөс бага байлгах чиглэлээр гэж тэгээд аймгийн төвд 96 байсныг 97, 98 байхаар нэг хувь өсгөсөн маягтайгаар санал оруулсан байна. Эсвэл би түрүүн асуусан бүр чөлөөлбөл яасан юм бэ. Энэ та нарын тайлбарлаж байгаа дээр өөр дүгнэлт байна шүү дээ. Газрын албан татвар, газрын төлбөр гэж байхгүй шүү дээ нэг л татварын хэлбэрүүд шүү дээ. Тэгээд газрын албан татвараас газрын төлбөрийг бага байлгах зориулалттайгаар гэсэн дүгнэлт оруулж байгааг тайлбарлаж өгөхгүй юу.

Ж.Бямбадорж: -Түрүүн асуугаад хариулт өгсөн асуулт байна. Түрүүн хууль санаачлагчдаас асуусан шүү дээ. 

Баасанжав гишүүнийг асуултаа асуухыг урьж байна.

Ц.Баасанжав: -Байнгын хорооны дүгнэлт зарчмын концепцийн хоёр дүгнэлт хэлээд байгаа юм. Нэгдүгээрт, одоогийн татварын түвшинг бууруулахгүй, хоёрдугаарт, одоогийн төлж байгаа газрын төлбөрөөр төлж байгаа иргэдийн төлбөрийн хэмжээг нэмэгдүүлэхгүй гэж би энэтэй зарчмын хувьд санал нэг байгаа юм. Энэ хийгээд ирсэн тооцоог аваад үзэхээр энэ дүгнэлттэй хэрхэн нийцэж байгаа юм бэ. Байнгын хороо хийж ирсэн тооцоог тодотгож авч үзээд үнэхээр ийм дүгнэлт хийгээд тэгээд оруулж ирж байгаа 700 м.кв-аас авах З080 төгрөг байна уу, 2772 төгрөг авна гэсэн юм яриад байна шүү дээ. Энийг зүйтэй гэж үзээд байгаа юм уу. Би энэ дээр эргэлзээ төрөөд байгаа учраас Байнгын хорооноос ер нь энэ тооцоог нягталж хэр зэрэг үзсэн юм бэ. Би бол жаахан итгэл үнэмшил багатай байна. Энийг харахаар ийм байгаа шүү дээ. Засгийн газрын тогтоосон нэг гектар газрын үнийн нийслэл Улаанбаатар хотод доод хязгаар, дээд хязгаарыг тогтоосон байгаа. Доод хязгаар нь 440 төгрөг нэг гектар, дээд хязгаар бол 4400 төгрөг. Тэгээд энэ хооронд бүсийн ялгавраар тооцогдох ёстой. Гэтэл та нарын хийгээд ирсэн суурь тоо чинь юу харагдаад байна вэ гэхээр зэрэг хамгийн доод талын 440 төгрөгөөр энэ чинь нэг метр гэхээр 4 төгрөг 40 мөнгө шүү дээ. Тэгээд 500-гаар үржүүлэхээр 2200, одоогийн мөрдөж байгаа юугаар 2200-гаа 10 хувийг аваад 90 хувийг чөлөөлөх ёстой шүү дээ тэгэхээр шал өөр тоо болж хувирна.

Тэгэхээр 2200-гаа суурь тоогоо аваад тэгээд цаашдаа 700 м.кв ингэж байгаа юм тэгээд ингээд буураад байгаа юм гэж ингэж дүгнээд байгаа энэ юм чинь Байнгын хороо энэ асуудлыг хэр зэрэг нягталсан бэ. Би худлаа тоон дээр дүгнэлт барьж байгаа концепци нь зөв хэрнээ ингээд хийсэн тооцоо нь эргэлзээ төрөөд 1, 2 дугаар хэлэлцүүлгээр яана гэж Байнгын хороо сая дүгнэлт хийсэн тийм учраас энийг асуухаас өөр алга байна. Тэгээд бид хэлэлцээд баталчихдаг зарчмын хувьд 1 м.кв-аас Улаанбаатар хотод 3080 гэнэ үү, 2772 авна гэсэн ийм ойлголт төрөөд явчихдаг гэтэл одоогийн газрын алба үнэн хэрэг дээрээ энэ төлбөрөө буруу тооцож байсан хамгийн доод үнээр нь аваад байхдаа яах вэ, тэр 10 хувийг чөлөөлөхөө яах юм 5 бүсэндээ тохирсон үнэлгээгээ гаргаж ирээд 500-гаар үнэлээд суурь тоо нь энэ одоо 200 м.кв нэмэгдсэн учраас хэвэндээ байж байгаа юмаа гэсэн итгэл үнэмшил төрөх юм бол бид зарчим зөв өө гээд кноп дарахад бэлэн байж байна шүү дээ.

Гэтэл энэ хийгээд ирсэн тооцоо чинь харагдахгүй байгаа юм. Тэгэхээр байнгын хороо энийг хэр зэрэг нягталж үзсэн бэ.

Ж.Бямбадорж: -Баасанжав гишүүний асуултад хариулъя.

Д.Оюунхорол: -Ажлын хэсэг дээр Баасанжав гишүүний ярьж байгааг ярьсан энэ үнэлгээний бүсчлэлийг тогтоохдоо Улаанбаатар хотын З, 4 дүгээр бүсчлэлд хамрагдаж байгаа энэний дундажийг авч тогтоож оруулж ирсэн санал нь анхнаасаа З, 4 дүгээр бүсчлэлийн дундажийг аваад тэгээд тогтоосон тэгээд Улаанбаатар хотод одоо төлж байгаа төлбөрийн хэмжээ З080 төгрөг, жишээлбэл З дугаар бүсчлэл дээр өнөөдөр бууруулж бид нарын оруулж ирж байгаа нь 2772 төгрөг буюу 308 төгрөгөөр өнөөдрийн төлж байгаа газрын төлбөрөөс татварын хэмжээ нь буурч орж ирж байгаа юмаа.

Д.Цэвээнжав: -Мөрөн гишүүний асуусан асуулт ч ялгаагүй, Баасанжав гишүүний асуулт хоёр адилхан. Энд баримталсан зарчим юу вэ гэхээр зэрэг өнөөдрийн авч байгаа төлбөр одоо хувьчлаад авсан тохиолдолд авах татвар хоёр харьцангуйгаар татвар нь бага байх зарчмыг баримталж байгаа юм. Тэр зарчмынхаа үүднээс аваад үзэхээр түрүүчийн аж ахуйн үйл ажиллагаа явуулах тохиолдолд эзэмших газрын хувьд Мөрөн гишүүний асуултад хариулахад өнөөдрийн эзэмшиж байгаа үеийн төлбөрөөсөө бага буюу тэр түвшиндээ байгаа юм тэр хувийг тэгж тогтоосон юм. Хэрвээ гишүүд яриад энэнээс өшөө доош нь багасгая, хөнгөлөх хувийг нь нэмье гэвэл гишүүд шийдэх асуудал бид оруулж ирсэн зарчим нь өнөөдрийн авч байгаа төлбөртэйгээ дүйцэж байх энэ зарчмыг барьсан юм.

Баасанжав гишүүний хэлж байгаа бид өчигдөр ажлын хэсэг байнгын хороон дээр яриад дараа нь газрын албаныхантай ярилцсаны үндсэн дээр нэлээн нарийвчилсан судалгаануудыг гаргасан. Гаргуулаад үзэхээр зэрэг Улаанбаатар хотын хувьд З, 4 дүгээр бүсийн газар дээр хийсэн тооцоо энд байна. Энэ тооцоогоор үзэхээр үнэхээр буурч байгаа. Тэгэхээр Баасанжав гишүүн тодорхой баримтаар юм хэлээд байгаа юм үүнийг бид эцсийн хэлэлцүүлэг хийх үедээ 1, 2, 5 дугаар бүсийн хувьд дахин тодруулаад авч үзье. Үнэхээр би газрын албаны хийсэн тооцоог зөв байхаа гэж итгэж байгаа юм.

Төсвийн байнгын хороо өнөөдөр хэлэлцэх эсэх асуудал анхны хэлэлцүүлэг хоёрыг хамт хийж өгөөч гэсэн саналыг тавьчихаад байгаа юм эцсийн хэлэлцүүлгээ та бүхний саналыг сонсож байж хийнэ.

Ж.Бямбадорж: -Баасанжав гишүүн тодруулъя.

Ц.Баасанжав: -Тэгэхээр Засгийн газрын тогтоосон суурь үнэлгээ нь хамгийн доод үнэ нь 1 гектар нь 440 төгрөг шүү дээ энэнээс доош үнэлгээ гэж байх ёсгүй шүү дээ ямар ч нөхцөлд. Тэгэхээр нэг м.кв-ыг та нар доод үнэ 4 төгрөг 40 мөнгөөр аваад 500-гаар үржүүлээд 2200 гаргаад байгаа юм. Тэгээд одоо мөрдөж байгаа 2200 төгрөг авч байгаа 95 хувиар чөлөөлөөд авах юм бол 1980 төгрөг авна гэсэн дүгнэлт гаргаад байгаа юм. Тэгэхээр 2200 чинь шууд үржүүлээд гараад ирж байгаа шүү дээ. Уг нь хуулиараа 90 хувийг чөлөөлөөд 10 хувийг авах ёстой шүү дээ. 10 хувьд ногдох нь хэд байгаа юм. Ингээд бодохоор үнэхээр тэр юм нь одоогийн авч байгаа юмнаас нэг их өсөхгүй бол энд хамаа алга л даа. Энэ суурь тоонууд чинь эргэлзээ төрүүлээд та нар ямар юм оруулж байгаа вэ гэхээр  0.07 га-д 2200 гээд 200 кв нэмэгдсэн гээд тооцох юм бол 3080 төгрөг болно, 95 хувийг чөлөөлөх юм бол 700 м.кв бол 2772 төгрөг гэж хэлээд байгаа юм. Гэтэл одоогийн мөрдөж байгаа 2200 гэдэг суурь тоо чинь хэр зэрэг үндэслэлтэй тоо юм бэ хуулиндаа хэр зэрэг нийцэж байгаа юм. Буруу сууриар дүгнэлт гаргавал энэ чинь буурч байгаа юм уу, өсөж байгаа юм уу гэдэг чинь эргэлзээтэй асуудал гарч ирнэ.

Байнгын хороо ийм дүгнэлт хэлээд зарчмын хэлээд байгаа концепцийн зөрүү энэ дээр би санал нэг байна. Гэтэл яг тооцоон дээрээ аваад хийж байгаа юм нь З дугаар бүс дээрээ аваад үзвэл 2220 төгрөг байх ч юм уу, үгүй ч юм уу Засгийн газрын тогтоосон 1 гектар үний хамгийн доод талын 440 төгрөг гэж тооцоод 2200 гэж тавиад байгаа шүү дээ.

Ж.Бямбадорж: -Баасанжав гишүүний асуултад хариулъя.

Г.Тунгалаг: -Таны яриад байгаа нийслэлд газрын төлбөрийн дээд, доод хэмжээг хэлж байна. Га-гийн 4 сая 400 мянга дээд тал нь. Энийг Засгийн газрын 152 дугаар тогтоолын 2 дугаар хавсралтаар тогтоож өгсөн байгаа. Доод тал нь 440 мянга. Энийгээ м.кв-д шилжүүлээд үзэхээр доод тал нь 44 төгрөг, дээд тал нь 440 төгрөг болж байгаа юм 4 сая 400 мянга маань га-гийн үнэ. Энэ маань м.кв-д шилжүүлэхээр 440, доод тал нь болохоор 440 мянган га-гийнх маань м.кв-д шилжүүлэхээр 44 төгрөг байгаа. 44 төгрөгийг 500-гаар үржүүлэхээр би 700 м.кв гэж үзье, 500-гаар үржүүлэхэд энэ бол 220 мянга, энэний 90 хувийг чөлөөлөөд 10 хувийг төлнө гэж үзнэ шүү дээ. Тэгэхээр 2200 төгрөг гарч байгаа юм тэгэхээр 500 м.кв газрыг эзэмшиж байгаа иргэн маань 2200 төгрөг төлөх нь, 90 хувийг чөлөөлөөд 10 хувийг төлнө гэсэн үг шүү дээ. Хамгийн доод үнэ маань 44 төгрөг. Нэгдүгээр бүс маань 440 төгрөг байгаа шүү дээ. Гуравдугаар бүс маань 44 төгрөг. Буурч байгаа энэ зарчим хадгалагдаж байгаа. 

Д.Цэвээнжав: -440 чинь хэд болж байгаа билээ буураад. Үүнийг хэлчих тэгээд ойлгомжтой.

Г.Тунгалаг: -44 төгрөгөөр тогтоосон тохиолдолд татвар 500 м.кв-ын хувьд З дугаар бүсэд татвар төлбөрийн зөрүү маань 220 байна, татвар маань төлбөрөөсөө 220 төгрөгөөр буурч тогтоогдож байна гэсэн үг.

Ж.Бямбадорж: -Энэ тооцооны юман дээр зарчим нь зөв байгаа бол хоёрдугаар хэлэлцүүлгийн үед тооцоогоо энэ УИХ д ээр биш өөр газар тэгээд цээжээрээ биш бүр тооцооны машин дээр нарийн бод.

Авдай гишүүнийг асуултаа асуухыг урьж байна.

Ч.Авдай: -Газрын үнэлгээний асуудлыг Улаанбаатарын хувьд яриад байна шүү дээ. 1, 2 дугаар бүс. Үнэлгээний асуудлыг хэзээ тооцдог болох юм бэ. Тэрийг яагаад тооцохгүй байгаа юм бэ. Хууль боловсруулсан улсууд хэлдэг юм байгаа биз. 

Хоёрдугаарт, Байнгын хороо өөрийнхөө дүгнэлтэд яагаад тэрийг тусгаж бодож үзээгүй юм бэ гэсэн ийм асуултууд байна.

Ж.Бямбадорж: -Авдай гишүүний асуултад хариулъя.

Д.Цэвээнжав: -Одоогоор 5 бүсээрээ ялгавартай тогтоогоод ирсэн ялгавартай байж байгаа. Дотор нь газрын үржил шим, сайн муу, бусад нөлөөллөөс хамаараад өөрчлөлт гарахыг үгүйсгэхгүй байгаа энэ асуудлыг одоо бид авч үзэх боломжгүй энэ цаашдаа мэргэжлийн байгууллага, мэргэжлийн хүмүүс, комисс томилж тодорхой санал оруулж ирэх юм. 

Ж.Бямбадорж: -Авдай гишүүн тодруулъя.

Ч.Авдай: -Тэгэхээр манай Монголын газар нутгийн хөрсний үнэлгээ 1 м.кв-ын энэ хийгдээгүйтэй холбоотой юм байна шүү дээ ер нь. 

Д.Цэвээнжав: -Тэрийг мэргэжлийн байгууллага хийхгүй бол болохгүй. Нэг зарчмын юм хэлэхгүй бол болохгүй байна. Тэгэхээр бид Байнгын хороо хуралдаад хэлэлцэх, эсэх асуудлыг анхны хэлэлцүүлэгтэй нь хамт хийж өгөөч ээ гэсэн санал тавьсан юм. Хаашдаа бид 2 дахь хэлэлцүүлгийг маргааш хийх учраас өнөөдөр хэлэлцэх, эсэх асуудлаа шийдээд сая гарч байгаа гишүүдийн зарим саналыг тусгах боломжтой үлдэхийн тулд анхны хэлэлцүүлэг, эцсийн хэлэлцүүлгийг бид хамтад нь хийж болох уу. Тэгж гишүүдийн саналыг тусгахгүй бол шууд анхны хэлэлцүүлэг одоо хийчихвэл эцсийн хэлэлцүүлэг дээр.

Ж.Бямбадорж: -Байнгын хороон дээр яриад санал хураагаад томьёоллоо өгсөн байна тэрийгээ уншчихсан. Ийм нөхцөлд буцаадаг горим байдаггүй учраас бид энийгээ нэгдүгээрт.

Д.Цэвээнжав: -Гишүүдээс санал гараад байна л даа. 

Ж.Бямбадорж: -Урагшаагаа горимын санал байдаг. Ухарсан горимын санал байдаггүй. Би та бүгдийн ярьж байгааг анхаарч үзээд бид нарт нэг боломж бий. Хоёрдугаар хэлэлцүүлгийн үед гишүүдийн яригдсан зүйлүүд дээр анхаарч үзээд Байнгын хороо зайлшгүй санал хураалгах нь зүйтэй гэж үзвэл тэрнийг 2 дугаар хэлэлцүүлэг дээр хураадаг ийм горим бий. 

Байнгын хороо хэлэлцье гэсэн санал ирүүлсэн учраас хэлэлцэх санал хураалт явуулъя.

Зөвшөөрсөн 38

Татгалзсан 1

Бүгд 39 –97.4 хувийн саналаар дэмжигдлээ.

Байнгын хороо анхны хэлэлцүүлэг явуулж өгөөч гэсэн хүсэлт тавьсан учраас анхны хэлэлцүүлэг явуулъя гэсэн санал хураалт явуулъя.

Зөвшөөрсөн 15

Татгалсзан 24 

Бүгд З9 –З8.5 хувийн саналаар дэмжигдсэнгүй.

Энэ хуулийн анхны хэлэлцүүлгийг эцсийн хэлэлцүүлэгтэй нь хамтатгаж бэлтгэж маргааш өглөө УИХ-ын чуулганы нэгдсэн хуралдаанд оруулахыг Төсвийн байнгын хороонд даалгалаа.

Завсарлага

Дараагийн хэлэлцэх асуудалдаа оръё. Зарим тусгай хамгаалалттай газар нутгийн хилийн заагийг өөрчлөх тухай УИХ-ын тогтоолын төслийг хэлэлцье. Хууль санаачлагчийн илтгэлийг Үйлдвэр, худалдааны сайд Ч.Ганзориг танилцуулна.

Ч.Ганзориг: -Улсын Их Хурлын дэд дарга, эрхэм гишүүд ээ,

Монгол Улсын нутаг дэвсгэрийн 1З.6 хувийг Улсын тусгай хамгаалалттай газар нутаг эзэлдэг. Үүнд 11 аймаг, 1З1 сум, дүүргийн нутаг дэвсгэрийн хэсэгчлэн хамардаг юм. Тусгай хамгаалалттай нийт нутгийн 59.5 хувийг улсын хилийн дагуу оршдог тусгай хамгаалалттай газар нутаг эзэлж байдаг. Тусгай хамгаалалттай газар нутгуудын геологи, тетоникийн нөхцөлд ашигт малтмал, метолегиний бүс, урьд нь хийгдэж байсан ерөнхий геологийн тойм судалгааны зарим үр дүн нь тодорхой талбайнуудын хувьд ашигт малтмалын томоохон орд газрууд илрэх боломж нөхцөлийг харуулдаг юм. Энэ нь цаашид геологийн нарийвчилсан хайгуулын үргэлжлүүлэн хийж нөөцийг тогтоох, орд газрыг үнэлэн үйлдвэрлэлийн зэргийн хэмжээнд бэлтгэх сонирхлыг зүй ёсоор авч байгаа юм. Гэвч одоо мөрдөж байгаа хуулиар улсын тусгай хамгаалалттай газар нутагт геологи, хайгуулын ажил хийхийг бүрмөсөн хориглосон байдаг тул геологийн онолын болон практикийн дүгнэлтүүдийг геологийн ерөнхий зүй тогтлын хүрээнд таамаглан хийхээс бус нотлох боломжгүй байгаа юм.

Иймд тусгай хамгаалалттай 4 газрын тодорхой хэсэгт ашигт малтмалын хайгуул олборлолтын ажил явуулахаар Засгийн газраас санал боловсруулсан юм. Энэ саналыг боловсруулахдаа дараахь зайлшгүй шаардлагыг хангасан гэж үзсэн. Үүнд:

1.Манай оронд өмнө нь судлагдсан ордуудыг ашиглалтад орж алт, зэс болон бусад өнгөт металлын бэлтгэсэн нөөцийн өсөлт, олборлолтоос хоцорч байгаа.

2.Тусгай хамгаалалттай газар нутгийн ангилалд хамааруулахаас өмнө хийгдсэн геологийн судалгааны ажлын үр дүнгээс үзвэл эдгээр талбайнуудад хүдэржилт бүхий метолгиний томоохон бүсүүдэд оршдог.

З.Улсын хилийн дагуу орших тусгай хамгаалалттай газарт аливаа үйл ажиллагаа явуулах хориотой тул газар нутаг эзгүйрч хараа хамгаалалт суларч байгаа.

4.Өндөр хөгжилтэй орнуудын туршлагаас үзэхэд байгалийн онгон төрхийг нь хамгаалах нэрээр хадгалах бус харин ашиглан хамгаалах чиглэлийг барьж байгаа.

5.Чөлөөлүүлэхээр санал болгож буй газруудаар эзэлдэг хөрш хоёр орны хилийн хэсэгт ашигт малтмалын ордуудыг илрүүлэх зорилгоор геологийн судалгааг эрчимтэй явуулж байгаа, зарим орд газруудыг ашиглаж байгаа.

6.Сүүлийн үед говийн бүсэд ашигт малтмалын томоохон ордууд ашиглалтад орохоор бэлтгэгдэж байна. Үүнтэй холбоотойгоор дэд бүтцийн асуудлыг шийдүүлэхэд дөхөмтэй зэрэг нөлөөллийг харгалзан үзсэн болно.

Тусгай хамгаалалттай газар нутгийн хилийн заагийг өөрчлөн тогтоож хамгаалалтаас тусгай хамгаалалттай бүс нутагт ашигт малтмал, хайгуул олборлох үйл ажиллагаа явуулах эрх зүйн орчин бүрдсэнээр эдийн засгийн хувьд үр ашигтай, зарим тодорхой ашигт малтмалын төрлөөр 2-5 дахин нөөцийг нэмэгдүүлж үйлдвэрлэлийг өсгөх боломж байгаа зэрэг болно. Энэхүү асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.

Ж.Бямбадорж: -Ганзориг сайдад баярлалаа. Өнөөдрийн асуудлыг хэлэлцэхэд ажлын хэсэгт Байгаль орчны сайд У.Барсболд, Үйлдвэр худалдааны сайд Ч.Ганзориг, Байгаль орчны дэд сайд А.Болат, Үйлдвэр, худалдааны сайдын зөвлөх С.Доржбал нар оролцож байна. 

Өнөөдрийн УИХ-ын үйл ажиллагаатай Булган аймгийн Баян-Агт сумын иргэдийн төлөөлөгчдийн хурлын гишүүд, тэргүүлэгчид 20-иод хүн оролцож байна. Эдгээр хүмүүст УИХ-ын нэрийн өмнөөс шинэ оны мэнд хүргэж, ажил хөдөлмөрийн өндөр амжилт, эрүүл энх, сайн сайхан бүхнийг хүсэн ерөөе.

Асуулт асуух гишүүд байна уу. Алга байна. Байгаль орчин, хөдөөгийн хөгжил, Эдийн засгийн байнгын хороодын хамтарсан хуралдааны дүгнэлтийг Улсын Их Хурлын гишүүн Л.Даваацэдэв танилцуулна.

Л.Даваацэдэв: -Улсын Их Хурлын дарга, эрхэм гишүүд ээ,

“Зарим тусгай хамгаалалттай газрын хилийн заагийг өөрчлөх тухай” Улсын Их Хурлын тогтоолын төслийг Засгийн газар санаачлан боловсруулж 2003 оны 12 дугаар сарын 22-ны өдөр УИХ-д өргөн мэдүүлсэн билээ.

Байгаль орчин, хөдөөгийн хөгжлийн болон Эдийн засгийн байнгын хороо төслийг хэлэлцэх эсэх асуудлыг 2004 оны 1 дүгээр сарын 7-ны өдрийн хамтарсан хуралдаанаараа хэлэлцлээ.

Хэлэлцүүлгийн явцад тусгай хамгаалалттай газар нутгаас хил орчмын зурвас газрыг ашигт малтмалын хайгуул хийх, ашиглах зорилгоор гаргах, эсвэл хилийн заагийн координатаар нь хязгаарлан заасан газарт байгаль орчны хяналтын тусгай горимын дагуу ашигт малтмалын хайгуул хийх, олборлох үйл ажиллагаа явуулах эрхийг өгөхийн тулд координатыг нь илүү нарийвчлан тодотгох, тусгай хамгаалалттай газар нутгийн хэмжээг нэмэгдүүлэх болон нэмж хамруулах, үүнтэй холбогдуулан Тусгай хамгаалалттай газар нутгийн тухай болон Ашигт малтмалын тухай хуульд нэмэлт, өөрчлөлт оруулах эсэх асуудлыг судалж шийдвэрлэх шаардлагатай байгааг харгалзан уг төслийг санаачлагчид нь буцаах нь зүйтэй гэж Байнгын хорооны гишүүд үзсэн болно.

Байгаль орчин, хөдөөгийн хөгжлийн болон Эдийн засгийн байнгын хорооны саналыг хэлэлцэн шийдвэрлэж өгнө үү.

Анхаарал тавьсанд баярлалаа.

Ж.Бямбадорж: -Даваацэдэв гишүүнд баярлалаа. Санал хураалт явуулъя.

Байнгын хорооны саналаар Зарим тусгай хамгаалалттай газар нутгийн хилийн заагийг өөрчлөх тухай УИХ-ын тогтоолын төслийг хууль санаачлагчид нь буцаая гэсэн санал хураалт явуулъя.

Зөвшөөрсөн 41

Татгалзсан 4

Бүгд 45 –91.1 хувийн саналаар дэмжигдлээ.

Тогтоолын төсөл буцаах тухай. Монгол Улсын Их Хурлын чуулганы хуралдааны дэгийн 2З.З.4, Байгаль орчин, хөдөөгийн хөгжлийн болон Эдийн засгийн байнгын хорооны дүгнэлтийг үндэслэн Монгол Улсын Их Хурлаас ТОГТООХ нь:

Монгол Улсын Засгийн газраас өргөн мэдүүлсэн “Зарим тусгай хамгаалалттай газрын хилийн заагийг өөрчлөх тухай” УИХ-ын тогтоолын төслийг төсөл санаачлагчид нь буцаасугай. Энэ тогтоол дээр саяын дүгнэлтэд орсон шаардлагуудыг бичих хэрэгтэй. Яагаад гэвэл буцааж байгаа үндэслэлээ УИХ заавал зааж өгөх ёстой. Өөрөөр хэлбэл энэ асуудлыг Ашигт малтмалын хууль, Тусгай хамгаалалттай газар нутгийн тухай хуулийн хоорондын уялдуулан зохицуулах болон төрийн тусгай хамгаалалттай газрыг нэмэгдүүлэх бодлого орон нутгаас тавьж байгаа асуудлыг нэгбүрчлэн судалж иж бүрэн УИХ-д оруулах нь зүйтэй гэж үзсэн учраас хууль санаачлагчид нь буцаалаа гэсэн энэ саяын дүгнэлтийг оруулаад тогтоолын төслөө баталъя.

Зөвшөөрсөн 44

Татгалзсан 4

Бүгд 48 –91.7 хувийн саналаар дэмжигдлээ.

Энэ тогтоолын төслийн редакци маргааш танилцуулъя.

Дараагийн асуудалдаа оръё. Монголбанкны Хяналтын зөвлөлийн гишүүдийг томилох тухай УИХ-ын тогтоолын төслийг хэлэлцэж эхэлье. Энэ асуудлаар Эдийн засгийн байнгын хорооны дүгнэлтийг УИХ-ын гишүүн Т.Очирхүү танилцуулна.

Т.Очирхүү: -Улсын Их Хурлын дарга, эрхэм гишүүд ээ,

Төв банк /Монголбанк/-ны тухай хуулийн 271 дүгээр зүйлийн З-д “Хяналтын зөвлөл нь дарга, 6 гишүүнээс бүрдэнэ. Хяналтын зөвлөлийн дарга, гишүүнийг Улсын Их Хурлын Эдийн засгийн байнгын хороо санал болгосноор Улсын Их Хурлаас 6 жилийн хугацаатай томилж, чөлөөлнө” гэж заасны дагуу Байнгын хороо уг асуудлыг 2004 оны 1 дүгээр сарын 7-ны өдөр хуралдаанаараа хэлэлцлээ.

Хуульд заасан шалгуурыг үндэс болгон Монголбанкны Хяналтын зөвлөлийн даргаар Ц.Аюурзаныг, гишүүдэд С.Дэмбэрэл, Д.Моломжамц, Д.Нямаа, Ж.Үнэнбат, Ч.Энхбаатар нарыг томилуулах саналыг Байнгын хорооны гишүүд дэмжиж, УИХ-ын нэгдсэн хуралдаанаар хэлэлцүүлэн шийдвэрлүүлэхээр танилцуулж байна.

Эрхэм гишүүд ээ,

Хяналтын зөвлөлийн дарга, гишүүдийг томилуулах тухай Эдийн засгийн байнгын хорооноос оруулж буй УИХ-ын тогтоолын төслийг эхлэлцэн баталж өгөхийг хүсье.

Томилуулахаар санал болгож байгаа Хяналтын зөвлөлийн дарга, гишүүдийн товч анкет болон Төв банк /Монголбанк/-ны тухай хуулийн Хяналтын зөвлөлийг томилохтой холбогдсон зарим заалтыг мэдээлэл болгон Та бүхэнд хүргүүлсэн болно.

Анхаарал тавьсанд баярлалаа.

Ж.Бямбадорж: -Очирхүү гишүүнд баярлалаа. Асуулт асуух гишүүд байна уу. Алга байна уу.

Монголбанкны хяналтын зөвлөлийн даргаар Цэрэнсоном овогтой Аюурзаныг томилуулах санал оруулж байна. Доктор, профессор.

Аюурзаныг Монголбанкны Хяналтын зөвлөлийн даргаар томилъё гэсэн санал хураалт явуулъя.

Зөвшөөрсөн 47

Татгалзсан 2

Бүгд 49 –95.9 хувийн саналаар томилогдлоо.

Дуламсүрэнгийн Нямааг Монголбанкны хяналтын зөвлөлийн гишүүнээр томилъё гэсэн санал хураалт явуулъя.

Зөвшөөрсөн 48

Татгалзсан 2

Бүгд 50 –96.0 хувийн саналаар томилогдлоо.

Чимидийн Энхбаатарыг Монголбанкны Хяналтын зөвлөлийн гишүүнээр томилъё гэсэн санал хураалт явуулъя.

Зөвшөөрсөн 48

Татгалзсан 2

Бүгд 50 –96.0 хувийн саналаар томилогдлоо.

Жигжидийн Үнэнбатыг Монголбанкны Хяналтын зөвлөлийн гишүүнээр томилъё гэсэн санал хураалт явуулъя.

Зөвшөөрсөн 46

Татгалзсан 5

Бүгд 51 –90.2 хувийн саналаар томилогдлоо.

Дэмчигжавын Моломжамцыг Монголбанкны Хяналтын зөвлөлийн гишүүнээр томилъё гэсэн санал хураалт явуулъя.

Зөвшөөрсөн 47

Татгалзсан 4

Бүгд 51 –92.2 хувийн саналаар томилогдлоо.

Самбуугийн Дэмбэрэлийг Монголбанкны Хяналтын зөвлөлийн гишүүнээр томилъё гэсэн санал хураалт явуулъя.

Зөвшөөрсөн 45

Татгалзсан 5

Бүгд 50 –90.0 хувийн саналаар томилогдлоо.

Монголбанкны хяналтын зөвлөлийн даргаар томилогдсон Ц.Аюурзана, гишүүнээр томилогдсон Д.Нямаа, С.Дэмбэрэл, Д.Моломжамц, Ч.Энхбаатар, Ж.Үнэнбат нарт Монгол Улсын Их Хурлын нэрийн өмнөөс баяр хүргэж ажлын амжилт хүсье.

Монголбанкны Хяналтын зөвлөлийн дарга, гишүүдийг томилох тухай Улсын Их Хурлын тогтоолыг баталъя.

Зөвшөөрсөн 46

Татгалзсан 5

Бүгд 51 –90.2 хувийн саналаар батлагдлаа.

Дараагийн асуудалдаа оръё. Монгол Улсаас Бүгд Найрамдах Социалист Вьетнам Улсад суух Онц бөгөөд бүрэн эрхт элчин сайдыг томилох, эгүүлэн татах асуудлыг зөвшилцөх тухай асуудлыг хэлэлцье. Энэ асуудлаарх танилцуулгыг Ерөнхийлөгчийн гадаад бодлогын зөвлөх Д.Цогтбаатар танилцуулна.

Д.Цогтбаатар: -Улсын Их Хурлын дэд дарга, эрхэм гишүүд ээ,

Монгол Улсын Үндсэн хуулийн ЗЗ дугаар зүйлийн 1 дэх хэсгийн 5, Монгол Улсын Ерөнхийлөгчийн тухай хуулийн 11 дүгээр зүйлийн З дахь заалтыг үндэслэн Монгол Улсын Ерөнхийлөгч Монгол Улсаас Бүгд Найрамдах Социалист Вьетнам Улсад суух онц бөгөөд Бүрэн эрхт элчин сайдаар Баасанжавын Ганболдыг томилох, үүнтэй холбогдуулан Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт элчин сайд Агваандоржийн Цолмонг эгүүлэн татах саналыг Монгол Улсын Их Хуралтай зөвшилцөхөөр өргөн мэдүүлж байна.

Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт элчин сайд Агваандоржийн Цолмонг үүрэгт ажлаас нь чөлөөлүүлэх, Монгол улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт элчин сайд Баасанжавын Ганболдыг томилуулах саналыг Монгол Улсын Засгийн газар 2003 оны 12 дугаар сарын 17-ны өдөр Монгол Улсын Ерөнхийлөгчид Засгийн газрын тухай хуулийн 15 дугаар зүйлийн 4 дэх заалтыг үндэслэн өргөн мэдүүлсэн. 

Баасанжавын Ганбод 196З онд Улаанбаатар хотод төрсөн. 41 настай. 1982-1988 онд Москвагийн Олон улсын харилцааны дээд сургууль, 1995-1997 онд АНУ-ын Хавайн их сургуулийг тус тус дүүргэсэн. Олон улсын харилцаа, улс төр, эдийн засгийн мэргэжилтэй. Улс төр, эдийн засгийн ухааны магистр цолтой. 

Тэрээр 1988-1989 онд Гадаад явдлын яамны Ази, Африкийн хэлтэст туслах ажилтан, 1989-1993 онд БНАСАУ-д ЭСЯ-нд орчуулагч, атташе, 199З-1995 онд Гадаад харилцааны яамны Ази, Африкийн газарт мэргэжилтэн,1997-1998 онд ГХЯ-ны Улс төрийн газарт ахлах мэргэжилтэн, 1998-2000 онд ГХЯ-ны Мэдээлэл, мониторингийн газрын дарга, 2000-2001 онд Гадаад хэргийн яамны Ази, Америкийн газарт II, I нарийн бичгийн дарга, 2001 оны III сараас 2003 оны 5 дугаар сард ГХЯ-ны Төрийн нарийн бичгийн даргаар тус тус ажиллаж байсан.

Төрийн албанд нийтдээ 16 жил ажилласан, эхнэр З хүүхэдтэй. Б.Ганболд нь орос, англи, солонгос хэлний мэдлэгтэй.

Баасанжавын Ганболдыг БНСВУ-д суух Онц бөгөөд Бүрэн эрхт элчин сайдаар томилуулах тухай Монгол Улсын Ерөнхийлөгчийн саналыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Цогтбаатар зөвлөхөд баярлалаа. Монгол Улсаас БНСВУ-д суух Онц бөгөөд Бүрэн эрхт элчин сайдыг томилох, эгүүлэн татах асуудлыг зөвшилцөх тухай асуудлаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Г.Төртогтох танилцуулна.

Г.Төртогтох: -Улсын Их Хурлын дэд дарга, эрхэм гишүүд ээ,

Монгол Улсын Үндсэн хуулийн ЗЗ дугаар зүйлийн 1 дэх хэсгийн 5, Монгол Улсын Ерөнхийлөгчийн тухай хуулийн 14 дүгээр зүйлийн З дахь заалтыг үндэслэн Монгол Улсын Ерөнхийлөгч, Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайд Агваандоржийн Цолмонг эгүүлэн татаж, Баасанжавын Ганболдыг Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар томилох саналыг зөвшилцөхөөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2004 оны 1 дүгээр сарын 7-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна.

Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт элчин сайд Агваандоржийн Цолмонг эгүүлэн татах, Баасанжавын Ганболдыг Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт элчин сайдаар томилох тухай Монгол Улсын Ерөнхийлөгчийн саналыг Байнгын хорооны хуралдаанд оролцсон гишүүд санал нэгтэй дэмжиж, Улсын Их Хурлын нэгдсэн хуралдаанаар хэлэлцүүлэн зөвшөөрөх нь зүйтэй гэж үзлээ.

Уг асуудлыг хэлэлцэн шийдвэрлэжөгөхийг Та бүхнээс хүсье.

Анхаарал тавьсанд баярлалаа.

Ж.Бямбадорж: -Төртогтох гишүүнд баярлалаа. Бүгд Найрамдах Социалист Вьетнам Улсад суух Онц бөгөөд Бүрэн эрхт элчин сайдад нэр дэвшиж байгаа Ганболдоос асуух асуулттай гишүүд байна уу. Алга байна.

Санал хураалт явуулъя. Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт элчин сайд Агваандоржийн Цолмонг эгүүлэн татах нь зүйтэй гэсэн асуудлаар Монгол Улсын Ерөнхийлөгчтэй зөвшилцье гэсэн санал хураалт явуулъя.

Зөвшөөрсөн 49

Татгалзсан 1

Бүгд 50 –98.0 хувийн саналаар дэмжигдлээ.

БНСВУ-д суух Онц бөгөөд Бүрэн эрхт элчин сайдаар Баасанжавын Ганболдыг томилуулахаар Монгол Улсын Ерөнхийлөгчтэй зөвшилцөх нь зүйтэй гэсэн санал хураалт явуулъя.

Зөвшөөрсөн 46

Татгалзсан 4

Бүгд 50 –92.0 хувийн саналаар дэмжигдлээ.

Санал хураалтын дүнг Монгол Улсын Ерөнхийлөгчид өргөн мэдүүлэх болно.

Дараагийн хэлэлцэх асуудалдаа оръё. Монгол, Оросын Эрдэнэт үйлдвэр хувьцаат компаний үйл ажиллагааны тухай Монгол Улсын Засгийн газар, ОХУ-ын Засгийн газрын хоорондын 2003 оны 7 дугаар сарын 1-ний өдрийн байгуулсан хэлэлцээрийг соёрхон батлах тухай хуулийн төслийг хэлэлцье.

Төсөл санаачлагчийн илтгэлийг Үйлдвэр, худалдааны сайд Ч.Ганзориг танилцуулна.

Ч.Ганзориг: -Улсын Их Хурлын дэд дарга, эрхэм гишүүд ээ,

Оросын Холбооны Улсын Засгийн газрын дарга Кальфиновын урилгаар Монгол Улсын Ерөнхий сайд Н.Энхбаярын ОХУ-д хийсэн албан ёсны айлчлалын үеэр Монгол, Оросын Эрдэнэт үйлдвэр хязгаарлагдмал хариуцлагатай компаний үйл ажиллагааны тухай Монгол Улсын Засгийн газар, ОХУ-ын Засгийн газрын хоорондын хэлэлцээрт 2003 оны 7 дугаар сарын 1-нд Москва хотноо гарын үсэг зурсан болно.

Үүний өмнө байгуулагдсан Монгол, Оросын Засгийн газар хоорондын 197З, 1991 оны хэлэлцээр нь өнгөрсөн З0 жилийн хугацаанд түүхэн үүргээ гүйцэтгэсэн. Дээрх хэлэлцээр хэрэгжих хугацаанд Эрдэнэт үйлдвэр дэлхийд нэрлэгдэх томоохон үйлдвэр болж Монгол орны эдийн засагт чухал хувь нэмэр оруулж ирсэн. Эрдэнэт үйлдвэрийн асуудал Монгол орны эдийн засгийн чадавхийг нэмэгдүүлэх асуудалтай холбоотойг та бүхэн мэдэж байгаа. Гэхдээ 1991 оны хэлэлцээрээр шийдэж чадаагүй олон асуудлууд байдаг юм. Эдгээр асуудлуудыг шийдэж чадсанд 2003 оны хэлэлцээрийн ач холбогдол оршиж байгаа юм. Энэ утгаараа 2003 оны хэлэлцээрийг зарчмын хувьд шинэ, эдийн засгийн өндөр ач холбогдолтой их өр гэж Монголчуудын санааг зовоож байсан асуудлыг шийдэхэд нэг тулгуур болсон энэ утгаараа хоёр орны харилцааг шинэ шатанд гаргахад онцгой үүрэг гүйцэтгэсэн хэлэлцээр гэж үзэж болно.

Нөгөө талаар хэлэлцээр нь Эрдэнэт үйлдвэрийн үр ашгийг дээшлүүлэх, дэлхийн зэсийн үйлдвэрлэлийн чиг хандлагын хүрээнд технологийн шинэчлэл хийх шаардлага бий болсон түүхэн нөхцөл бий болсон үед байгуулагдсанаараа цаг үеэ олсон хэлэлцээр болсон гэж үзэж болно.

Энэхүү хэлэлцээр нь Эрдэнэт үйлдвэрийн үйл ажиллагааны менежментийг зах зээлийн нийтлэг тогтолцоонд шилжүүлсэн зарчмын ач холбогдолтой юм. Энэ хэлэлцээр нь өмнөх хэлэлцээрээс нь зарчмын дараахь ялгаатай. Юуны өмнө хэлэлцээр нь хамтарсан аж ахуйн нэгж байгуулах талаар олон улсын хэмжээнд мөрддөг нийтлэг жишигт нийцсэн. Тухайлбал, энэ хэлэлцээрийн хүрээнд дараахь зарчмын асуудлуудыг шийдсэн юм.

1.Монгол, Оросын хамтарсан Эрдэнэт үйлдвэрийн үйл ажиллагааны менежментийг Монгол Улсын хуулийн хүрээнд зах зээлийн зарчимд нийцүүлсэн болно. Хэлэлцээрээр хамтарсан үйлдвэрийн эрх зүйн байдлыг Монгол Улс дахь гадаадын хөрөнгө оруулалттай үндэсний үйлдвэр болгон тодорхойлсон.

2.Хэлэлцээрээр хоёр талын хөрөнгө оруулагчийн хувь хэмжээг эцэслэн тохиролцлоо. Хамтарсан үйлдвэрийн дүрмийн санд Монголын талын хувь оролцоог 51 хувиар тогтоож хуучин байсан давуу эрхээ хадгалж үлдэж чадсан байна.

З.Эрдэнэт үйлдвэрийн цогцолбор, нийгэм ахуй, соёлын байгууламжуудыг барьж байгуулахад Оросын талаас авсан зээлийг төлсөнд тооцож Эрдэнэт үйлдвэрийг зээлийн өрөөс чөлөөлсөн, өмнөх хэлэлцээрээр ашигт малтмал ашигласны төлбөрөөр анх байгуулахад авсан зээлийг төлөх, газар ашигласны төлбөрөөр Монголын талын дүрмийн санг нэмэгдүүлэх тогтолцоотой байсан хэдий ч хоёр орны хооронд тооцоо хийгдээгүй, тоо хэмжээг Оросын талтай тохиролцож чадаагүй байсныг энэ хэлэлцээрээр шийдсэн.

4.Энэ хэлэлцээрийг байгуулах явцад Монросцветмет нэгдлийн зээлийн өрийг давхар шийдэж тус хамтарсан үйлдвэрийн дүрмийн санд Монголын талын эзэмших хувь оролцоог хэвээр хадгалж үлдээсэн.

5.Өмнөх хэлэлцээрээр Эрдэнэт үйлдвэрт олгож байсан гаалийн болон нэмэгдсэн өртгийн албан татварын болон бусад хөнгөлөлтүүдийг зогсоож өмнө нь татварын зохиомол орчинд үйл ажиллагаа явуулж байсныг болиулж зах зээлийн тогтолцоонд шилжүүлсэн. Ингэснээр манай талд ашигтай бөгөөд улсын төсөвт үйлдвэрээс орох  татварын орлого жилд дунджаар 2-3 тэрбум төгрөгөөр нэмэгдэхээр байгаа юм. Өөрөөр хэлбэл Эрдэнэт үйлдвэрийн татварын хөнгөлөлт, чөлөөлөлт эдэлж гарсан ашгаасаа Оросын талд ногдол ашиг өгч үлдсэн цэвэр ашгаасаа татвар төлж байсан, шинэ хэлэлцээрээр үйлдвэрийн хэрэгцээнд авч байгаа түүхий эд, материал, сэлбэг хэрэгслээ гаалийн болон нэмэгдсэн өртгийн татвараа хуулийн хүрээнд төлж үйл ажиллагааныхаа ашгийг тооцон Оросын талд ногдол ашиг хувааж байхаар хэлэлцээрээр шийдсэн болно. Үйл ажиллагааны ашгийн хэмжээ буурах боловч гаалийн болон нэмэгдсэн өртгийн албан татвар, бусад татварын дүнгээрээ төсөвт оруулах орлогын хэмжээ нэмэгдэх юм. 

Шинэ хэлэлцээр нь Эрдэнэт үйлдвэрийг шинэ эрх зүйн орчинд авчирч эдийн засгийн үр ашгийг дээшлүүлэх, бүтээгдэхүүн үйлдвэрлэлийн өртөг, зардлаа бууруулах, технологийн шинэчлэлт хийх, үйлдвэрийн ирээдүйн хөгжлийн асуудлыг зах зээлийн өрсөлдөөний чиг хандлагын дагуу үйлдвэр өөрөө шийдвэрлэж байх менежментэд шилжиж байгаа юм. Энэ утгаараа энэхүү хэлэлцээрийг ач холбогдолтой, Монгол, Оросын цаашдын хамтын ажиллагаа, түншлэлийн өргөжүүлэн хөгжүүлэхэд түүхэн үүрэг гүйцэтгэнэ гэж үзэж байна.

Эрхэм гишүүд ээ,

Хэлэлцээрийг соёрхон баталж өгөхийг хүсье. Анхаарал тавьсанд баярлалаа.

Ж.Бямбадорж: -Ганзориг сайдад баярлалаа. Асуулт асуух гишүүд байна уу, алга байна.

Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Н.Ганбямба танилцуулна.

Н.Ганбямба: -Улсын Их Хурлын дэд дарга, эрхэм гишүүд ээ,

Монгол Улсын Засгийн газраас өргөн мэдүүлсэн Монгол, Оросын Эрдэнэт үйлдвэр хязгаарлагдмал хариуцлагатай компаний үйл ажиллагааны тухай Монгол Улс болон ОХУ-ын Засгийн газрын хооронд 2003 оны 7 дугаар сарын 1-ний өдөр байгуулсан хэлэлцээрийг соёрхон батлах тухай хуулийн төслийг хэлэлцэх эсэх тухай асуудлыг Аюулгүй байдал, гадаад бодлогын байнгын хорооны 2004 оны 01 дүгээр сарын 08-ны өдрийн хуралдаанаараа хэлэлцээд дараахь дүгнэлтийг оруулж байна.

Эрдэнэт үйлдвэрийн үйл ажиллагааны тухай Монгол, Оросын Засгийн газар хоорондын байгуулсан хэлэлцээрийн тухай 2003 оны 12 дугаар сарын З1-ний өдөр дуусгавар болж энэ хугацаанд хоёр тал харилцан тохиролцож шинэ хэлэлцээрийг байгуулаад байна. Шинээр байгуулсан хэлэлцээрт хоёр талын оролцоо нь өмнөх хэлэлцээрт байсны нэгэн адил харьцаагаа хадгалж үйлдвэрийн удирдлагын зарчим Монгол Улсын Компаний тухай хуулиар зохицуулагдахаар тусгагдсан. Мөн үйлдвэрийн дүрмийг тусад нь оролцогч нарын хэмжээнд баталж үйлдвэрийн захирал, орлогч нарын эрх зүйн байдлыг тусгахаар болсон. Байнгын хороо уг төслийг нэгдсэн хуралдаанд оруулан хэлэлцүүлж анхны хэлэлцүүлгээр батлуулах нь зүйтэй гэж үзлээ.

Улсын Их Хурлын эрхэм гишүүд ээ,

“Монгол, Оросын Эрдэнэт үйлдвэр” ХХК-ний үйл ажиллагааны тухай Монгол Улс болон Оросын Холбооны Улсын Засгийн газрын хооронд 2003 оны 7 дугаар сарын 1-ний өдөр байгуулсан хэлэлцээрийг соёрхон батлах тухай хуулийн төслийн талаарх тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Ганбямба гишүүнд баярлалаа. Санал хураалт явуулъя.

Монгол, Оросын Эрдэнэт үйлдвэрийн ХХК-ний үйл ажиллагааны тухай Монгол Улсын Засгийн газар, Оросын Холбооны Улсын Засгийн газрын хоорондын 2003 оны 7 дугаар сарын 1-ний өдөр байгуулсан хэлэлцээрийг соёрхон батлах тухай асуудлыг хэлэлцье гэсэн саналаар санал хураалт явуулъя.

Зөвшөөрсөн 49

Татгалзсан 1

Бүгд 50 –98.0 хувийн саналаар дэмжигдлээ.

Байнгын хорооны горимын саналаар төслийг анхны хэлэлцүүлгээр батлах саналыг дэмжье гэсэн санал хураалт явуулъя.

Зөвшөөрсөн 48

Татгалзсан 2

Бүгд 50 –96.0 хувийн саналаар дэмжигдлээ.

Монгол, Оросын Эрдэнэт үйлдвэрийн ХХК-ний үйл ажиллагааны тухай Монгол Улсын Засгийн газар, Оросын Холбооны Улсын Засгийн газрын хоорондын 2003 оны 7 дугаар сарын 1-ний өдөр байгуулсан хэлэлцээрийг соёрхон батлах тухай Монгол Улсын хуулийг баталъя гэсэн санал хураалт явуулъя.

Зөвшөөрсөн 48

Татгалзсан 2

Бүгд 50 –96.0 хувийн саналаар батлагдлаа.

Дараагийн хэлэлцэх асуудалдаа оръё. “Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төслийг хэлэлцье. 

Тогтоолын төслийн талаарх хууль санаачлагчийн дүгнэлтийг сонсоё. Илтгэлийг Нийгмийн хамгаалал, хөдөлмөрийн сайд Ш.Батбаяр танилцуулна.

Ш.Батбаяр: -Улсын Их Хурлын дэд дарга, эрхэм гишүүд ээ,

Монгол Улсын Засгийн газар тэтгэвэр, тэтгэмжийг нэмэгдүүлэх талаар үйл ажиллагааны хөтөлбөрт дэвшүүлсэн зорилтыг хэрэгжүүлэх үүднээс нийгмийн даатгалын сангаас олгох тэтгэвэр болон нийгмийн халамжийн сангаас олгодог хүүхэд асарсны тэтгэмжийн хэмжээг нэмэгдүүлэх талаар 2004 оны 1 дүгээр сарын 7-ны өдрийн хуралдаанаараа шийдвэр гаргалаа. Энэ шийдвэрийн дагуу өндөр насны тэтгэврийн доод хэмжээг сард 32 мянган төгрөгт хүрч байгаа юм. Иймээс Засгийн газрын үйл ажиллагааны хөтөлбөрийн тэтгэврийн насанд хүрээгүй тэтгэвэр авагч иргэдийн нөхөн олговрын тэтгэврийн доод хэмжээнд хүргэж нэмэгдүүлнэ гэсэн заалтыг үндэслэн Засгийн газраас нөхөн төлбөрийн доод хэмжээг шинэчлэн тогтоох тухай УИХ-ын тогтоолын төслийг өргөн барьж байна.

Энэ тогтоолын төсөлд нөхөн олговрын доод хэмжээ 22300 төгрөг байсныг З2000-д хүргэж 41.6 хувиар нэмэгдүүлэхээр тусгалаа. Ингэснээр нөхөн олговрын доод хэмжээ 2000 оныхоос 2.9 дахин нэмэгдэж байгаа болно. 1997 онд өндөр настны тэтгэвэр тогтоолгох нөхцөл болзлыг хангаагүйгээс 44000 иргэний тэтгэвэр зогсоогдож байсан бол энэ оны эхэнд 7400 гаруй нөхөн олговор авч байна. Эдгээр иргэдээс оны дундаар 2300 орчим нь нийгмийн даатгалын тэтгэвэр шилжих бөгөөд нөхөн олговрын доод хэмжээг шинэчлэн тогтоосноор төсвөөс нэмэгдэл хөрөнгийн эх үүсвэр шаардлагатай болно. 

Энэхүү тогтоолын төслийг хэлэлцэн баталж өгөхийг хүсье. Анхаарал тавьсанд баярлалаа.

Ж.Бямбадорж: -Хэлэлцэж байгаа асуудалтай холбогдуулан асуулт асуух гишүүд байна уу. Алга байна.

“Нөхөн олговрын доод хэмжээг шинэчлэн тогтоох тухай” УИХ-ын тогтоолын төслийн талаарх Нийгмийн бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Э.Гомбожав танилцуулна.

Э.Гомбожав: -Улсын Их Хурлын дэд дарга, эрхэм гишүүд ээ.

Монгол Улсын Засгийн газраас 2004 оны 1 дүгээр сарын 7-ны өдөр Улсын Их Хуралд өргөн мэдүүлсэн” Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төслийг хэлэлцэх эсэх асуудлыг Нийгмийн бодлогын байнгын хорооны хуралдаанаар 2004 оны 1 дүгээр сарын 8-ны өдөр хэлэлцлээ.

Нийгмийн даатгалын сангаас олгож байгаа тэтгэврийн хэмжээг шинэчлэн тогтоосонтой уялдуулан 2004 оны 1 дүгээр сарын 16-наас эхлэн нөхөн олговрын хэмжээг 32000 төгрөгт хүргэж нэмэгдүүлэхээр боловсруулсан “Нөхөн олговрын доод хэмжээг шинэчлэн тогтоох тухай” УИХ-ын тогтоолын төслийг Байнгын хорооны хуралдаанд оролцсон гишүүд санал нэгтэйгээр Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Тус Байнгын хороо уг тогтоолын төслийг хэлэцлэх эсэхийн болон төслийн анхны хэлэлцүүлгийг хамтатган хийсэн бөгөөд төслийн талаар зарчмын зөрүүтэй санал гишүүдээс гараагүй тул “Нөхөн олговрын доод хэмжээг шинэчлэн тогтоох тухай” УИХ-ын тогтоолын төслийг хэлэлцэж, анхны хэлэлцүүлгээр баталж өгөхийг Та бүхнээс хүсье.

Анхаарал тавьсанд баярлалаа.

Ж.Бямбадорж: -Гомбожав гишүүнд баярлалаа. Хэлэлцэх эсэх талаар санал хураалт явуулъя. 

“Нөхөн олговрын доод хэмжээг шинэчлэн тогтоох тухай“ УИХ-ын тогтоолын төслийг хэлэлцье гэсэн санал хураалт явуулъя.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

Байнгын хороо горимын санал гаргаж төслийг анхны хэлэлцүүлгээр баталж өгөөч гэсэн энэ горимын саналыг дэмжье гэсэн санал хураалт явуулъя.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

“Нөхөн олговрын доод хэмжээг шинэчлэн тогтоох тухай“ УИХ-ын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн 45

Татгалзсан 4

Бүгд 49 –91.8 хувийн саналаар батлагдлаа.

Тогтоолын төслийн талаар та бүхэнд төсөл тарсан эцсийн найруулгыг хамтад нь хийе гэж бодож байна. Эцсийн найруулгын талаар саналтай гишүүд байна уу. Алга байна. Эцсийн найруулга сонслоо.

Дараагийн хэлэлцэх асуудалдаа оръё. Байнгын хороодын дарга нарыг сонгох тухай асуудлыг хэлэлцье. 

Тогтоолын эцсийн найруулгыг сонсоё. 

Ж.Бямбадорж: -Улсын Их Хурлын эрхэм гишүүд ээ,

Улсын Их Хурлын тухай хууль болон Улсын Их Хурлын дэгд заасны дагуу Байнгын хорооны дарга нарыг жил тутам сонгох ёстой. Дэгийн З.З-т заасны дагуу Байнгын хорооны даргад УИХ дахь олонхийн бүлэг нэр дэвшүүлэх журамтай. МАХН-ын бүлэг энэ асуудлыг 2004 оны 1 дүгээр сарын 6-ны өдөр хэлэлцэж Байнгын хороодын дарга нараар дараахь хүмүүсийг улируулан сонгох саналыг УИХ-д оруулж байна.

Үүнд: -Аюулгүй байдал, гадаад бодлогын байнгын хорооны даргаар УИХ-ын гишүүн Д.Лүндээжанцан,

-Байгаль орчин, хөдөөгийн хөгжлийн байнгын хорооны даргаар УИХ-ын гишүүн Ш.Гунгаадорж,

-Нийгмийн бодлогын байнгын хорооны даргаар УИХ-ын гишүүн Т.Ганди,

-Төрийн байгуулалтын байнгын хорооны даргаар УИХ-ын гишүүн Д.Дэмбэрэл,

-Төсвийн байнгын хорооны даргаар УИХ-ын гишүүн Н.Баяртсайхан, 

-Хууль зүйн байнгын хорооны даргаар УИХ-ын гишүүн Ц.Шаравдорж,

-Эдийн засгийн байнгын хорооны даргаар УИХ-ын гишүүн Т.Очирхүү нарын нэрийг дэвшүүлж байна. Энэ асуудлыг хэлэлцэн шийдвэрлэж өгөхийг МАХН-ын бүлэг хүсэж байна. 

Одоо Байнгын хороодын дарга нарын нэр дэвшүүлсэн талаарх Байнгын хороодын дүгнэлтийг сонсоё. Аюулгүй байдал, гадаад бодлогын байнгын хорооны дүгнэлтийг УИХ-ын гишүүн П.Жасрай танилцуулна.

П.Жасрай: -Улсын Их Хурлын дэд дарга, эрхэм гишүүд ээ,

Аюулгүй байдал, гадаад бодлогын байнгын хорооны даргад нэр дэвшүүлэх тухай асуудлыг тус Байнгын хороо 2004 оны 1 дүгээр сарын 7-ны өдрийн хуралдаанаараа хэлэлцлээ.

Аюулгүй байдал, гадаад бодлогын байнгын хорооны даргад Улсын Их Хурал дахь МАХН-ын бүлгээс Улсын Их Хурлын гишүүн Данзангийн Лүндээжанцангийн нэрийг дэвшүүлсэн бөгөөд нэр дэвшигчийг сонгох санал хураалтыг илээр явуулж, хуралдаанд оролцсон нийт гишүүд санал нэгтэйгээр дэмжсэн болно.

Улсын Их Хурлын гишүүн Данзангийн Лүндээжанцанг Аюулгүй байдал, гадаад бодлогын байнгын хорооны даргад нэр дэвшүүлэхийг дэмжсэн тус Байнгын хорооны дүгнэлтийг хэлэлцэн шийдвэрлэж өгөхийг эрхэм гишүүд Та бүхнээс хүсье.

Анхаарал тавьсанд баярлалаа.

Ж.Бямбадорж: -Жасрай гишүүнд баярлалаа. Байгаль орчин, хөдөөгийн хөгжлийн байнгын хорооны дүгнэлтийг сонсоё. Дүгнэлтийг УИХ-ын гишүүн Ш.Бадам танилцуулна.

Ш.Бадам: -Улсын Их Хурлын дэд дарга, эрхэм гишүүд ээ,

Улсын Их Хурал дахь МАХН-ын бүлгээс Улсын Их Хурлын гишүүн Шаравын Гунгаадоржийн нэрийг Байгаль орчин, хөдөөгийн хөгжлийн Байнгын хорооны даргаар улируулан сонгохоор нэр дэвшүүлснийг тус Байнгын хороо 2004 оны 1 дүгээр сарын 7-ны өдрийн хуралдаанаараа хэлэлцээд уг нэр дэвшичийг сонгох санал хураалтыг илээр явуулав.

Улсын Их Хурлын гишүүн Шаравын Гунгаадоржийг хуралдаанд оролцсон нийт 12 гишүүнээс 12 нь буюу 100 хувь дэмжсэн болно.

Улсын Их Хурлын эрхэм гишүүд ээ,

Тус Байнгын хорооны хуралдаанд оролцсон гишүүдийн 100 хувийн санал авсан Улсын Их Хурлын гишүүн Шаравын Гунгаадоржийг Байгаль орчин, хөдөөгийн хөгжлийн байнгын хорооны даргад нэр дэвшүүлэхийг дэмжсэн Байнгын хорооны дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Ж.Бямбадорж: -Бадам гишүүнд баярлалаа. Нийгмийн бодлогын байнгын хорооны дүгнэлтийг УИХ-ын гишүүн Ч.Авдай танилцуулна.

Ч.Авдай: -Улсын Их Хурлын дэд дарга, эрхэм гишүүд ээ,

Улсын Их Хурал дахь МАХН-ын бүлгээс Улсын Их Хурлын гишүүн Төгсжаргалын Гандигийн нэрийг Нийгмийн бодлогын Байнгын хорооны даргаар улируулан сонгохоор нэр дэвшүүлснийг тус Байнгын хороо 2004 оны 1 дүгээр сарын 7-ны өдрийн хуралдаанаараа хэлэлцээд уг нэр дэвшигчийг сонгох санал хураалтыг илээр явууллаа.

Улсын Их Хурлын гишүүн Төгсжаргалын Гандийг хуралдаанд оролцсон нийт гишүүд 100 хувийн саналаар дэмжсэн болно.

Улсын Их Хурлын эрхэм гишүүд ээ,

Байнгын хорооны хуралдаанд оролцсон гишүүдийн 100 хувийн санал авсан УИХ-ын гишүүн Төгсжаргалын Гандийг Нийгмийн бодлогын байнгын хорооны даргад нэр дэвшүүлэхийг дэмжсэн Байнгын хорооны дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Ж.Бямбадорж: -Авдай гишүүнд баярлалаа. Төрийн байгуулалтын байнгын хорооны дүгнэлтийг УИХ-ын гишүүн Ц.Баасанжав танилцуулна.

Ц.Баасанжав: -Улсын Их Хурлын дэд дарга, эрхэм гишүүд ээ,

Төрийн байгуулалтын байнгын хорооны даргад нэр дэвшүүлэх асуудлыг тус Байнгын хороо 2004 оны 1 дүгээр сарын 7-ны өдрийн хуралдаанаараа хэлэлцлээ.

Төрийн байгуулалтын байнгын хорооны даргад УИХ дахь МАХН-ын бүлгээс Улсын Их Хурлын гишүүн Дамдингийн Дэмбэрэлийн нэрийг дэвшүүлсэн. Улсын Их Хурлын гишүүн Д.Дэмбэрэлийг Байнгын хорооны даргад нэр дэвшүүлэх санал хураалтыг илээр явуулахад хуралдаанд оролцсон нийт гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Улсын Их Хурлын гишүүн Д.Дэмбэрэлийг Төрийн байгуулалтын байнгын хорооны даргад нэр дэвшүүлэхийг дэмжсэн тус Байнгын хорооны дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Баасанжав гишүүнд баярлалаа. Төсвийн байнгын хорооны дүгнэлтийг Улсын Их Хурлын гишүүн А.Шагдарсүрэн танилцуулна.

А.Шагдарсүрэн: -Улсын Их Хурлын дарга, эрхэм гишүүд ээ,

Төсвийн байнгын хорооны даргад нэр дэвшүүлэх асуудлыг тус Байнгын хорооны 2004 оны 1 дүгээр сарын 7-ны өдрийн хуралдаанаар хэлэлцлээ.

Төсвийн байнгын хорооны даргад Улсын Их Хурал дахь МАХН-ын бүлгээс Улсын Их Хурлын гишүүн Надмид овогтой Баяртсайханыг улируулан сонгуулахаар нэрийг дэвшүүлсэн бөгөөд нэр дэвшигчийг сонгох санал хураалтыг илээр явуулж, хуралдаанд оролцсон нийт гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Н.Баяртсайханыг Төсвийн байнгын хорооны даргаар улируулан сонгуулахаар нэр дэвшүүлэхийг дэмжсэн тус Байнгын хорооны дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Шагдарсүрэн гишүүнд баярлалаа. Хууль зүйн байнгын хорооны дүгнэлтийг УИХ-ын гишүүн Д.Базарсад танилцуулна.

Д.Базарсад: -Улсын Их Хурлын дарга, эрхэм гишүүд ээ,

Хууль зүйн байнгын хорооны даргад нэр дэвшүүлэх асуудлыг тус Байнгын хороо 2004 оны 1 дүгээр сарын 7-ны өдрийн хуралдаанаараа хэлэлцлээ.

Хууль зүйн байнгын хорооны даргад Улсын Их Хурал дахь МАХН-ын бүлгээс Улсын Их Хурлын гишүүн Цэрэнхүүгийн Шаравдоржийн нэрийг дэвшүүлсэн бөгөөд гишүүдээс Байнгын хорооны даргад нэр дэвшүүлэх талаар өөр санал гараагүй болно. Нэр дэвшигчийг дэмжих эсэх санал хураалтыг илээр явуулж, Ц.Шаравдоржийг Байнгын хорооны даргад нэр дэвшүүлэх асуудлыг хуралдаанд оролцсон нийт гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Ц.Шаравдоржийг Хууль зүйн байнгын хорооны даргад нэр дэвшүүлэхийг дэмжсэн тус Байнгын хорооны дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Ж.Бямбадорж: -Базарсад гишүүнд баярлалаа. Эдийн засгийн байнгын хорооны дүгнэлтийг УИХ-ын гишүүн Ч.Авдай танилцуулна.

Ч.Авдай: -Улсын Их Хурлын дэд дарга, эрхэм гишүүд ээ,

Монгол Улсын Их Хурлын тухай хуулийн 28 дугаар зүйлд заасныг үндэслэн УИХ дахь МАХН-ын бүлгээс Түвдэнгийн Очирхүүг Эдийн засгийн байнгын хорооны даргад нэр дэвшүүлснийг Байнгын хороо 2004 оны 1 дүгээр сарын 7-ны өдрийн хуралдаанаараа хэлэлцлээ.

Байнгын хорооны даргыг сонгох санал хураалтыг илээр явуулж, Түвдэнгийн Очирхүүг Эдийн засгийн байнгын хорооны даргаар сонгохыг тус Байнгын хорооны гишүүд 100 хувь дэмжсэн болно.

Эрхэм гишүүд ээ,

Түвдэнгийн Очирхүүг Эдийн засгийн байнгын хорооны даргаар сонгох асуудлыг хэлэлцэн баталж өгөхийг хүсье.

Анхаарал тавьсанд баярлалаа.

Ж.Бямбадорж: -Авдай гишүүнд баярлалаа.  Байнгын хороодын дүгнэлтийг сонслоо. Байнгын хороодын даргад нэр дэвшсэн хүмүүсээс асуух асуулттай гишүүд байна уу. Алга байна. Тус бүр дээр нь санал хураалт явуулъя.

Аюулгүй байдал, гадаад бодлогын байнгын хорооны даргаар УИХ-ын гишүүн Д.Лүндээжанцанг улируулан сонгоё гэсэн санал хураалт явуулъя.

Зөвшөөрсөн 49

Татгалзсан –

Бүгд 49 –100 хувийн саналаар дэмжигдлээ.

Байгаль орчин, хөдөөгийн хөгжлийн байнгын хорооны даргаар УИХ-ын гишүүн Ш.Гунгаадоржийг улируулан сонгоё гэсэн санал хураалт явуулъя.

Зөвшөөрсөн 49

Татгалзсан 0

Бүгд 49 –100 хувийн саналаар дэмжигдлээ.

Нийгмийн бодлогын байнгын хорооны даргаар УИХ-ын гишүүн Т.Гандиг улируулан сонгоё гэсэн санал хураалт явуулъя.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Төрийн байгуулалтын байнгын хорооны даргаар УИХ-ын гишүүн Д.Дэмбэрэлийг улируулан сонгоё гэсэн санал хураалт явуулъя.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Төсвийн байнгын хорооны даргаар УИХ-ын гишүүн Н.Баяртсайханыг улируулан сонгоё гэсэн санал хураалт явуулъя.

Зөвшөөрсөн 49

Татгалзсан –

Бүгд 49 –100 хувийн саналаар дэмжигдлээ.

Хууль зүйн байнгын хорооны даргаар УИХ-ын гишүүн Ц.Шаравдоржийг улируулан сонгоё гэсэн санал хураалт явуулъя.

Зөвшөөрсөн 47

Татгалзсан 2

Бүгд 49 –95.9 хувийн саналаар дэмжигдлээ. 

Эдийн засгийн байнгын хорооны даргаар УИХ-ын гишүүн Т.Очирхүүг улируулан сонгоё гэсэн санал хураалт явуулъя.

Зөвшөөрсөн 49

Татгалзсан –

Бүгд 49 –100 хувийн саналаар дэмжигдлээ.

Санал хураалт дууслаа. Байнгын хороодын дарга нарыг сонгосонд тооцсон УИХ-ын тогтоолыг баталъя гэсэн санал хураалт явуулъя.

Зөвшөөрсөн 49

Татгалзсан 0

Бүгд 49 –100 хувийн саналаар батлагдлаа.

Монгол Улсын Их Хурлын Байнгын хороодын дарга нараар улиран сонгогдсон Д.Лүндээжанцан, Ш.Гунгаадорж, Т.Ганди, Д.Дэмбэрэл, Н.Баяртсайхан, Ц.Шаравдорж, Т.Очирхүү нарт ажлын өндөр амжилт хүсье.

Өнөөдрийн чуулганы үйл ажиллагаатай Төв аймгийн Баянчандмань сумын 10 жилийн дунд сургуулийн багш, ажилчид танилцаж байна. Багш, ажилтан, ажилчдад шинэ оны мэнд хүргэж улам их ажлын өндөр амжилт гаргаж, эрүүл энх сайн сайхан байхыг ерөөлийг УИХ-ын гишүүдийн нэрийн өмнөөс хүсэн ерөөе.

Байнгын хороодын дарга нарыг сонгосон тухай тогтоолын төсөл та бүхэнд тарсан энэний эцсийн найруулгыг хамтад нь сонсоё. Саналтай гишүүд байна уу алга байна. Эцсийн найруулга сонслоо.

УИХ-ын эрхэм гишүүд ээ, өнөөдрийн чуулганы нэгдсэн хуралдаанаар хэлэлцэх асуудал дууслаа хуралдаан маргааш үргэлжилнэ. Үдээс өмнө чуулганы үйл ажиллагаа хаагдана.

Соронзон хальснаас буулгасан:


ХУРАЛДААНЫ НАРИЙН


БИЧГИЙН ДАРГА

